
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 
ᒪᓕᒃᖢᓂ ᓄᓇᑦᓯᐊᕐᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ; 
ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥ; ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ 

ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 



 
 

ᓄᓇᑦᓯᐊᖅ 
wscc.nt.ca 

ᔭᓗᓇᐃᕝ  

ᑎᑎᖅᑲᕐᓂᐊᕐᕕᒃ 8888, 5022 49−ᖓᓂ ᐊᖅᑯᑎ  

ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ  

ᔭᓗᓇᐃᕝ, ᓄᓇᑦᓯᐊᖅ  X1A 2R3 

ᐅᖄᓚᐅᑦ: 867-920-3888  

ᐊᑭᖃᙱᑦᑐᖅ: 1-800-661-0792  

ᓱᒃᑲᔪᒃᑯᑦ: 867-873-4596  

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-277-3677 

ᐃᓅᕕᒃ  

ᑎᑎᖅᑲᕐᓂᐊᕐᕕᒃ 1188, 85 ᑭᖕᒥᖕᔭ ᐊᖅᑯᑎ 

ᐸᓛᒃᓯᑑᓐ ᐃᒡᓗᕐᔪᐊᖅ 

ᐃᓅᕕᒃ, ᓄᓇᑦᓯᐊᖅ  X0E 0T0 

ᐅᖄᓚᐅᑦ: 867-678-2301  

ᓱᒃᑲᔪᒃᑯᑦ: 867-678-2302 

ᓄᓇᕗᑦ  

wscc.nu.ca  

ᐃᖃᓗᐃᑦ  

ᑎᑎᖅᑲᕐᓂᐊᕐᕕᒃ 669, 630 ᑯᐃᓐ ᐃᓕᓴᐱ II ᐊᑐᒐᖅ 

ᖃᒧᑎᒃ ᐃᒡᓗᕐᔪᐊᖅ, ᒪᕐᕈᖓᓂ ᓇᑎᖓ 

ᐃᖃᓗᐃᑦ, ᓄᓇᕗᑦ  X0A 0H0 

ᐅᖄᓚᐅᑦ: 867-979-8500  

ᐊᑭᖃᙱᑦᑐᖅ: 1-877-404-4407  

ᓱᒃᑲᔪᒃᑯᑦ: 867-979-8501  

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-979-8501 

ᐊᐅᒍᓯ 2017 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᑲᔪᓯᒋᐊᕐᓂᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᓴᖅᑮᓚᐅᖅᐳᑦ ᑖᔅᓱᒥᖓ 

ᓴᓇᔨᕐᔪᐊᓄᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᒪᓕᒃᖢᑎᒃ ᐊᕕᒃᑐᖅᓯᒪᓂᖓ 18(3)−ᒥ ᐊᒻᒪᓗ18(4)−ᒥ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ.  
 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᕌᖓᕗᖅ ᐃᖅᑲᓇᐃᔭᕐᕕᓕᒫᑦᑎᐊᓄᑦ ᑲᒪᒋᔭᐅᔪᓄᑦ ᓄᓇᑦᓯᐊᕐᒥ 

ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ.  
 

ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᕌᖓᕗᖅ ᐃᓚᖓ 4−ᒥ ᐊᒻᒪᓗ 5−ᒥ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ; ᐊᒻᒪᓗ ᐊᕕᒃᓯᒪᓂᖓ 11, ᐃᓚᖓ 14, ᐃᓚᖓ 

147(1) ᐊᒻᒪ ᐃᓚᖓ 200 ᑕᐃᑲᙵ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. 
 

ᑖᓐᓇ ᒪᓕᒋᐊᓕᒃ ᐊᑐᓕᖅᑎᑕᐅᕗᖅ ᓴᖅᑭᑎᑕᐅᓯᒪᓂᖓᑐᑦ ᓄᓇᑦᓯᐊᕐᒥ ᐱᕙᓪᓕᐊᔪᓂ (Northwest Territories 

Gazette) ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓂᒃ (Nunavut Gazette), ᒪᓕᒃᖢᑎᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ 

ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᕐᓂᒃ. 
 

ᐊᑐᓕᖅᑎᑕᐅᔪᑦ ᐅᓗᖏᓐᓂ: 

 

ᓄᓇᑦᓯᐊᖅ: 31 ᐊᐅᒍᓯ 2017 

ᓄᓇᕗᑦ: 31 ᐊᐅᒍᓯ 2017 

 
 
 
 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᓴᖅᑎᒻᒪᕆᒃ, ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

 

 

 

 

 

ᐱᖏᓐᓂᕋᐅᑎ 

ᑖᓐᓇ ᑎᑎᕋᖅᑕᐅᓂᑯ ᐱᔾᔪᑎᖃᖅᐳᖅ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐅᕘᓇ ᐃᖅᑲᓇᐃᔭᕐᕕᖕᒥ ᓇᓪᓕᐅᒃᑯᒫᓄᑦ ᐊᒻᒪᓗ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ ᐊᐅᓚᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ.  

ᓇᓗᓇᐃᖅᓯᓂᕐᒧᑦ ᒪᓕᑦᑎᐊᕐᓯᒪᓂᖓᓂ ᒪᓕᒐᓕᐊᖑᓯᒪᔪᓂ ᐱᓕᕆᐊᕆᔭᐅᓂᐊᕐᓂᕋᖅᑐᓂ ᖃᐅᔨᒋᐊᖏᓐᓇᐅᔭᕐᓗᑎᑦ 

ᓄᑖᖑᓛᖑᔪᒧᑦ ᒪᓕᒐᓕᐊᖑᔪᒥᑦ. ᑖᓐᓇ ᑎᑎᕋᖅᑕᐅᓂᑯ ᐅᖃᐅᓯᖃᑐᐃᓐᓇᕆᐊᓕᒃ ᒪᓕᒐᓕᐊᓄᑦ ᐃᓚᒋᐊᕈᑕᐅᓯᒪᔪᒧᑦ 

ᐅᕝᕙᓘᓐᓃᑦ ᑭᖑᕝᕕᖅᑕᐅᓯᒪᓪᓗᓂ.  

ᖃᐅᔨᒋᐊᕆᑦ ᐅᖃᐅᓯᒃᓴᓄᑦ ᑭᖑᓪᓕᖅᐹᖑᔪᒥ ᒪᓕᒐᓕᐊᖑᔪᓂᑦ ᐅᕙᓂ wscc.nt.ca ᐅᕝᕙᓘᓐᓃᑦ wscc.nu.ca, ᐅᕝᕙᓘᓐᓃᑦ 

ᖃᐅᔨᒋᐊᕐᕕᐅᔪᓐᓇᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᕗᖓ 1-800-661-0792−ᒧᑦ. 



 

4 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᓇᓂᑦᓯᑏᑦ  

1 ᑭᓲᖕᒪ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ? ................................................................. 5 

2 ᑐᑭᖏᑦ ................................................................................................................ 6 

3 ᐱᒋᐊᕈᑎᖓ ........................................................................................................ 8 

4 ᐱᖁᔭᐃᑦ, ᒪᓕᒐᐃᑦ, ᐊᒻᒪᓗ ᐊᑐᕐᒃᑕᐅᕙᒃᑐᑦ ........................................................... 11 

5 ᑲᒪᒋᔭᐅᔭᕆᐊᖃᓪᓗᐊᑕᖅᑐᑦ ............................................................................... 13 

5.4 ᐅᐊᑦᑎᔨᐅᑉᐱᔭᒃᓴᕆᔭᖏᑦ ........................................................................ 15 

5 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 

 ᑐᓂᓯᕙᒃᐳᖅ ᐊᑲᐅᔪᓂ ᒪᓕᒐᒃᓴᖏᓐᓂᑦ. 

 ᓱᖏᐅᔾᔨᓲᖑᕗᖅ ᐃᓄᑐᐃᓐᓇᒧᑦ ᐃᖅᑲᓇᐃᔭᕐᕕᖓᑕ 

ᐃᓂᒋᔭᖓᓂ. 

 ᐱᓕᕆᓂᖃᑐᐃᓐᓇᕆᐊᖃᖅᐳᖅ ᑕᑯᒃᓴᐅᓂᐅᔪᒥᑦ.  

 ᒪᓕᒃᑕᐅᓪᓗᐊᖅᐳᖅ ᑭᓯᐊᓂ ᐱᐅᓂᖅᓴᒥ 

ᐱᓕᕆᓂᑕᐊᖅᐸᑦ. 

1   ᑭᓲᖕᒪ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ? 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᑐᓂᓯᕗᑦ ᐊᑲᐅᔪᓂ ᒥᐊᓂᕆᓂᐅᔪᒥ ᑎᑭᐅᒪᓂᕐᒧᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᖕᓂᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. 

ᒪᓕᒡᓗᒍ ᐊᕕᒃᑐᖅᓯᒪᓂᖓ 18(3)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ, “ᐱᔾᔪᑎᖃᖅᑐᒥ ᑐᓂᓯᓂᕐᒧᑦ ᐊᑲᐅᔪᓂ ᒥᐊᓂᕆᓂᕐᒧᑦ 

ᐃᓱᒪᒋᔭᖃᕐᓗᓂ ᒪᓕᒋᐊᓖᑦ ᓇᓕᐊᑐᐃᓐᓇᓂ ᑐᓂᓯᓂᐅᔪᒥᑦ ᑕᒪᑐᒥᖓ ᒪᓕᒐᐅᔪᒥᑦ 

ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓕᖕᓂᑦ, ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ ᐊᖏᕈᓐᓇᖅᐳᖅ 

ᐊᒻᒪᓗ ᑐᓂᓯᓗᓂ ᑕᐃᒪᐃᑦᑐᓂ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐃᓱᒪᒋᔭᖓᓂ 

ᓈᒻᒪᑦᑎᐊᕐᓂᖓᓂ ᑕᐃᑯᖓ ᐱᔾᔪᑕᐅᔪᒧᑦ.” 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ ᐊᑐᕐᓂᖃᖅᐳᑦ ᐃᖅᑲᓇᐃᔭᕐᕕᐅᔪᓄᑦ ᓄᓇᑦᓯᐊᕐᒥ 

ᐊᒻᒪᓗ ᓄᓇᕗᒻᒥ. ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ ᐊᖏᓲᖑᕗᖅ ᒪᓕᒋᐊᖃᖅᑐᓂᒃ 

ᐱᓕᕆᔾᔪᓯᐅᔪᓂᒃ ᐊᑐᖅᑕᐅᔪᒃᓴᐅᑕᐅᓪᓗᑎᒃ ᑕᒪᒃᑭᓄᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᓇᖕᒥᓂᖃᖃᑕᐅᔪᓄᑦ. ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐊᑐᓕᕐᓂᖃᕐᓂᐊᖅᐳᑦ ᐊᑐᓂ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ ᐅᓪᓗᖓᓂ ᑎᑎᕋᖅᑕᐅᓂᖓᓂ ᓄᓇᑦᓯᐊᕐᒥ 

ᐱᕙᓪᓕᐊᔪᓂᒃ (Northwest Territories Gazette) ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓂᒃ 

(Nunavut Gazette). 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᓴᙱᓂᖃᕐᓂᖃᙱᓚᑦ ᒪᓕᒐᖅᑎᒍᑦ ᑖᒃᑯᐊᑎᑐ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. ᐃᓄᖕᒥ 

ᐃᖅᑲᓇᐃᔭᖅᑎᖁᑎᓕᖕᓄᓪᓗ ᓵᙵᔭᐅᔪᓐᓇᙱᓚᑦ ᐸᓯᔭᒃᓴᐅᓗᓂ ᒪᓕᙱᓐᓂᕐᒧᑦ 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ. ᑭᓯᐊᓂ, ᒪᓕᒐᓕᕆᓂᕐᒧᑦ ᐱᓕᕆᐊᖑᔪᓂ ᐅᕘᓇ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ, 

ᐱᓕᕆᔾᔪᓯᐅᔪᒥᒃ ᐃᓱᒪᒋᔭᐅᓂᐅᔪᓐᓇᖅᐳᖅ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᓴᓇᔨᐅᔪᒥ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᒪᓕᓚᐅᕐᓂᕈᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ 

ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᓕᐅᔪᑦ ᒪᓕᓪᓗᐊᖅᐳᑦ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ 

ᑭᓯᐊᓂ ᐊᓯᐊᒍᑦ ᖃᓄᐃᓕᐅᕐᓂᖃᕐᓂᕈᓂ ᑎᑭᐅᒪᓂᐊᖅᑐᒥᑦ ᐊᔾᔨᖓᓂ 

ᐱᐅᓂᖅᓴᒥᓪᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᖃᓄᐃᓐᓂᐅᓂᐊᖅᑐᒥᑦ. 

 

 
 

 

  



 

6 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

2 ᑐᑭᖏᑦ 

ᐊᔪᙱᓐᓂᖅ – ᐃᑉᐱᒋᑦᑎᐊᕐᓗᒍ ᖃᓄᐃᓕᐅᕈᓯᐅᔪᖅ, ᐱᓕᕆᐊᕆᔭᐅᔪᖅ ᐅᕝᕙᓘᓐᓃᑦ 

ᐱᔭᒃᓴᕆᔭᐅᔪᖅ, ᖃᐅᔨᒪᓂᕐᒥᑦ, ᐱᓕᕆᐊᖃᕐᓂᑰᓂᕐᒥᑦ ᐊᒻᒪ ᐱᓕᒻᒪᒃᓴᕐᓂᕐᒥᑦ 

ᑲᔪᓯᑎᑦᑎᐊᕈᓐᓇᕐᓗᒍ ᖃᓄᐃᓕᐅᕈᓯᐅᔪᖅ, ᐱᖠᕆᐊᕆᔭᐅᔪᖅ ᐅᕝᕙᓘᓐᓃᑦ 

ᐱᔭᒃᓴᕆᔭᐅᔪᖅ. 

ᑳᓐᑐᕌᒃᑎ – ᐃᓄᒃ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᖅ ᐱᖁᑎᓂ ᑐᓂᓯᔪᖅ ᐅᕝᕙᓘᓐᓃᑦ 

ᐱᔨᑦᑎᕋᖅᑐᖅ. 

ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ – ᖃᓄᐃᑦᑑᓂᖓ ᑭᕕᒃᑕᐅᑎᐅᓪᓗᓂ ᓄᓇᓯᐅᑎ, 

ᐃᒻᒥᓂᒃ−ᐅᐃᔾᔮᓲᖅ ᐊᒻᒪ ᐆᒻᒪᖅᑯᑎᖓ ᐊᐅᓚᑕᐅᔪᓐᓇᖅᖢᓂ ᓇᑉᐸᖓᓪᓗᓂ, 

ᓴᙳᐊᖓᓪᓗᓂ ᑕᑭᒡᓕᒋᐊᕈᑎᖃᖅᖢᓂ ᑭᕕᒃᓯᔾᔪᑎᖃᖅᑐᒥ ᐊᒻᒪ ᐊᑦᑎᒃᓯᒋᐊᕐᓗᓂ 

ᐅᓯᔭᒥᑦ ᐱᔾᔪᑎᖃᖅᑐᒥ ᐅᓯᑲᑦᑕᕐᓂᕐᒧᑦ ᖃᓕᕇᓕᒃᑎᑦᑎᓗᓂᓘᓐᓃᑦ. ᐆᒻᒪᖅᑯᑎᓕᖕᓂ 

ᐊᐅᓚᐅᑎᖃᕈᓐᓇᖅᑐᖅ ᐅᕝᕙᓘᓐᓃᑦ ᐃᓗᐊᒍᑦ ᐃᑲᒪᔪᓕᖕᓂ ᐊᐅᓚᐅᑎᖃᕐᓗᓂ ᐊᒻᒪ 

ᓇᓕᐊᑐᐃᓐᓇᓂ ᓂᕈᒻᒫᒃᑯᑕᓕᖕᓂ/ᑎᓯᔪᓂ ᐅᕝᕙᓘᓐᓃᑦ ᐳᓪᓚᓕᖕᓂ ᐊᒃᓴᓗᐊᓂᑦ 

(ᐊᕕᒃᑐᖅᓯᒪᓂᖏᑦ 1, 4, 5 ᐊᒻᒪ 7). 

ᑲᒪᒋᔭᐅᑦᑎᐊᓪᓚᑦᑖᕐᓂᖅ – ᐊᔪᙱᓐᓂᖃᑦᑎᐊᖅᑐᒥ ᑲᒪᔨᒥ ᓇᖕᒥᓂᖅ ᑕᐅᑐᒡᓗᓂ 

ᖃᐅᔨᓴᓲᖅ ᓴᓇᔨᒥ ᐊᔪᖅᑐᒥ. ᐅᖃᖃᑎᒌᑦᑎᐊᖃᑦᑕᕐᓗᑎ ᑐᑭᓯᓇᑦᑎᐊᖅᑐᒃᑯᓪᓗ ᓴᓇᔨᒥ 

ᑲᒪᒋᔭᒥᓂᑦ. 

ᐃᖅᑲᓇᐃᔭᖅᑎᖁᑎᓕᒃ – ᑕᒪᐃᓐᓂᒃ ᑲᑐᔾᔨᖃᑎᒋᔭᐅᔪᖅ, ᐃᓄᐃᑦ ᑲᑎᙵᔪᑦ, ᑯᐊᐳᕇᓴᓐ, 

ᓇᖕᒥᓂᓕᒃ, ᑭᒡᒐᖅᑐᐃᔨ, ᑳᓐᑐᕌᒃᑎ, ᑳᓐᑐᕌᒃᑎᒃᑲᓐᓂᖅ, ᐊᐅᓚᑦᑎᔨ ᐅᕝᕙᓘᓐᓃᑦ ᐊᓯᖓ 

ᐱᔪᓐᓇᕐᓂᖃᖅᑎᑕᐅᔪᖅ ᐃᓄᒃ ᑲᒪᔨᐅᔪᖅ ᐱᓕᕆᕝᕕᐅᔪᒥ ᐊᑕᐅᓯᕐᒥ ᐅᕝᕙᓘᓐᓃᑦ 

ᐅᖓᑖᓄᑦ ᓴᓇᔨᓂᑦ ᐃᖅᑲᓇᐃᔭᖅᑐᖃᕈᓂ. 

ᑲᑭᐊᖓ ᐅᖓᕙᕆᐊᖅᑎᑦᑎᓂᐅᔪᖅ – ᑲᑭᐊᓕᖕᒥ ᐊᑕᔪᖓᓂ ᐃᓚᒋᐊᖅᑕᐅᔪᒥ ᓄᓇᓯᐅᒻᒧᑦ 

ᑲᑭᐊᖓᓄᑦ ᐊᖏᒡᓕᒋᐊᖅᑎᑦᑎᓂᕐᒧᑦ ᑲᑭᐊᓕᖓᓂ ᐊᑑᑎᖃᑦᑎᐊᖅᑐᒥ ᑕᑭᓂᖓᓂ 

ᑲᒪᒋᔭᖃᕐᓂᕐᒧᑦ ᐊᖏᓂᖅᓴᐅᔪᓄᑦ, ᐊᒻᒪ ᓇᓕᒧᒌᑦᑎᐊᖅᑐᓄᑦ ᑐᓐᓂᖅᓴᖅᑕᐅᓯᒪᓂᖓᓐᓂ 

ᐅᓯᔭᐅᔪᓄᑦ. 

ᐅᓗᕆᐊᓇᖅᑐᖅ – ᖃᓄᐃᓐᓂᑐᐃᓐᓇᖅ, ᑭᓱᑐᐃᓐᓇᖅ, ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ 

ᓴᖅᑭᔮᕐᕕᐅᑐᐃᓐᓇᕆᐊᖃᖅᑐᒥ ᐅᓄᕆᐊᓇᕐᓂᐅᔪᒧᑦ ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᕐᓇᕐᒥᑦ. 

ᐅᓗᓂᐊᓇᖅᑐᒧᑦ ᐊᐅᓚᑦᑎᔾᔪᑎ – ᖃᓄᓕᒫᑦᑎᐊᖅ ᓴᐳᔾᔨᓂᕐᒧᑦ ᓴᓇᔨᓂᑦ 

ᓴᖅᑭᔮᕐᕕᐅᖁᓇᒋᑦ ᓱᓇᒃᑯᑖᒧᑦ ᐅᕝᕙᓘᓐᓃᑦ ᐱᓕᕆᔾᔪᓯᐅᔪᒥ. ᒪᓕᒋᐊᓖᑦ 

ᐊᑐᖅᑕᐅᔭᕆᐊᓖᑦ ᓇᐅᑦᑎᖅᓱᕐᓂᕐᒧᑦ ᓴᓇᔨᐅᑉ ᓴᖅᑭᔮᕐᕕᐅᓂᖓᓄᑦ ᐊᒻᒪ 

ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᑦ ᐅᓗᕆᐊᓇᖅᑐᓄᑦ ᓲᕐᓗ ᐃᓚᐅᕈᑎᒃᓴᓂ, ᐱᖁᓂᑦ, 

ᓱᓇᒃᑯᑖᓂᑦ, ᐅᕝᕙᓘᓐᓃᑦ ᐊᓯᖏᓐᓂ ᓲᕐᓗ ᓂᐱᓄᑦ ᐊᒻᒪ ᓴᔪᒃᐸᓪᓚᖕᓂᕐᒧᑦ. 

ᑎᑎᕋᖅᓯᒪᔪᖅ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᒥ ᐊᐅᓚᑦᑎᔾᔪᑎᓄᑦ ᐱᓕᕆᐊᒃᓴᖅ 

ᓇᓗᓇᐃᓪᓗᐊᖅᑐᖅ ᓇᓕᐊᓐᓂᒃ ᐱᓕᕆᔾᔪᓯᕐᓂ ᐊᑐᕐᒪᖔᑦ ᐊᐅᓚᑦᑎᓂᕐᒧᑦ 

ᓴᖅᑭᔮᕐᕕᐅᔪᓐᓇᕐᓂᖏᓐᓂ ᓇᐅᑦᑎᖅᓱᕐᓂᕐᒧᑦ ᐊᑑᑎᖃᑦᑎᐊᕐᓂᖏᓐᓂᒃ ᑖᒃᑯᐊ 

ᐊᐅᓚᑦᑎᔾᔪᑎᐅᔪᑦ.  

ᐅᓗᓂᐊᓇᖅᑐᒧᑦ ᓇᓗᓇᐃᒃᑯᑖ – ᓇᓗᓇᐃᖅᓯᓂᕐᒥ ᐊᒻᒪᓗ ᑎᑎᖅᑲᓂᑦ 

ᐅᓗᕆᐊᓇᖅᑐᓄᑦ. 

ᐳᖅᑐᓂᖓ – ᖁᒻᒧᑦ ᐊᒻᒧᓪᓗ ᑐᑭᒧᐊᖓᔪᖅ ᐅᖓᓯᖕᓂᐅᔪᑦ ᓇᑎᕐᒥ ᓴᓂᒨᖓᔪᖅ 

ᐅᓯᖓᓂᓪᐊᒡᔭᖅᓯᔪᒥ ᖄᖓᓂ ᑲᑭᐊᖕᓄᑦ, ᐆᒃᑐᕋᖅᑕᐅᔪᒥ ᓴᓂᓕᖓᓂ ᑭᖕᒥᖏᓐᓄᑦ 

ᑲᑭᐊᖑᔪᓄᑦ, ᐊᒻᒪᓗ ᐱᔾᔪᑎᖃᖅᑐᒥ ᑎᑭᐅᑎᓂᕐᒧᑦ ᓄᓇᓯᐅᑎᓂᑦ, ᑲᑭᐊᖏᑦ 

ᐅᖓᕙᕆᐊᖅᓯᒪᓗᑎᒃ. 

ᖃᓄᐃᓐᓂᐅᔪᖅ – ᖃᓄᐃᓐᓂᐅᔪᒥᒃ ᓴᖅᑭᑦᑐᒥᒃ ᐱᓕᕆᐅᔮᕐᔪᒃᑎᓪᓗᒋᑦ ᐱᑎᑦᑎᔪᓐᓇᖅᑐᒥ 

ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᐋᓐᓂᐊᕐᓇᒥᒃ. 

ᐊᐅᓚᑦᑎᔨ – ᓴᓇᔨ ᑎᑭᐅᒪᑦᑎᐊᖅᑐᖅ ᐊᔪᖏᑦᑎᐊᕐᓗᓂ ᒪᓕᒋᐊᓕᖕᓂ ᐊᐅᓚᑦᑎᓂᕐᒧᑦ 

ᑲᑭᐊᓕᖕᓂ ᐊᑦᑕᕐᓇᙱᑦᑐᒥ ᐊᒻᒪ ᐊᔪᙱᑦᑎᐊᖅᑐᒃᑯᑦ. 

ᐱᓕᕆᕝᕕᒃ – ᓇᖕᒥᓂᕆᔭᐅᔪᖅ, ᐊᐅᓚᑕᐅᔪᖅ, ᑲᒪᒋᔭᐅᔪᖅ, ᐃᒥᕐᕕᒃ, ᑲᑐᔾᔨᖃᑎᒌᑦ, 

ᐃᓕᓐᓂᐊᕐᕕᒃ, ᑲᑐᔾᔨᖃᑎᒌᑦ, ᐅᕝᕙᓘᓐᓃᑦ ᒪᕐᕈᐃᓕᖓᓗᓂ ᓇᖕᒥᓂᖅ 

ᐊᐅᓚᑦᑎᔨᖃᕐᓗᓂ. ᐱᓕᕆᕝᕕᒃ ᑯᐊᐳᕇᓴᐅᔪᓐᓇᖅᑐᑦ ᐅᕝᕙᓘᓐᓃᑦ ᑯᐊᐳᕇᓴᐅᖏᓪᓗᑦ, 

ᑭᒃᑯᓕᒫᓅᖓᓗᑎ ᐅᕝᕙᓘᓐᓃᑦ ᓇᖕᒥᓂᕆᔭᐅᓗᓂ. 

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE) – ᐊᓐᓄᕌᑦ, ᐱᓕᕆᔾᔪᑏᑦ, ᐅᕝᕙᓘᓐᓃᑦ ᐊᓯᖓᓂ 

ᑭᓱᑐᐃᓐᓇᒥᒃ ᑐᕌᖓᑎᑕᐅᔪᖅ ᐊᑐᖅᑕᐅᓂᕐᒧᑦ ᓴᓇᔨᐅᔪᒥᒃ ᐱᑎᑦᑎᑦᓴᐃᓕᒪᓂᕐᒧᑦ 

ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᓴᐳᔾᔭᐅᔪᓐᓇᖅᑎᑦᑎᓂᕐᒧᑦ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ (PME) –  
ᖃᓄᐃᑦᑐᑐᐃᓐᓇᖅ ᓇᖕᒥᓂᖅ ᐊᐅᓚᓲᖅ ᐃᖏᕐᕋᔾᔪᑎ ᐃᑲᔪᓲᖅ ᐊᐅᓚᑦᑎᓂᕐᒧᑦ 

ᐅᕝᕙᓘᓐᓃᑦ ᐅᓯᓂᕐᒧᑦ ᐃᖅᑲᓇᐃᔭᖅᑎᖁᑎᓕᐅᑉ ᓱᓇᒃᑯᑖᖏᓐᓂ 

ᐊᒻᒪ ᐱᖁᑎᖏᓐᓂ ᐅᕝᕙᓘᓐᓃᑦ ᓴᓇᓂᕐᒧᑦ ᑐᙵᕕᒋᔭᐅᓲᖅ ᓴᓇᔨᓄᑦ. 

ᑳᓐᑐᕌᒃᑎᓪᓗᐊᑕᖅ – ᐃᓄᒃ ᐊᑎᓕᐅᖅᑐᖅ ᐊᖏᕈᑎᒥ ᐱᓕᕆᐊᖑᔪᒧᑦ ᓇᖕᒥᓂᖃᖅᑐᒧᑦ. 

ᐃᒪᖃᑐᐃᓐᓇᕆᐊᓕᒃ ᓇᖕᒥᓂᖃᖅᑐᒥᑦ ᐱᓕᕆᐊᖃᖅᑐᒥᑦ ᑕᒪᐃᓐᓂᒃ ᐅᕝᕙᓘᓐᓃᑦ 

ᐃᓚᖓᓂ ᐱᓕᕆᐊᖑᔪᒥᑦ ᓇᖕᒥᓂᖅ ᐅᕝᕙᓘᓐᓃᑦ ᐊᑐᐊᓯᕐᒧᑦ ᐅᕝᕙᓘᓐᓃᑦ ᐅᖓᑖᓄᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ. 

ᐱᓕᕆᔾᔪᓯᐅᔪᖅ – ᑎᑎᕋᖅᑕᐅᓯᒪᔪᖅ ᐱᓕᕆᔾᔪᓯᐅᔪᖅ ᐱᓕᕆᓂᕐᒧᑦ ᖃᓄᐃᓕᐅᕐᓂᐅᔪᒥᑦ.  

ᓇᓗᓇᐃᖅᑕᐅᓯᒪᓂᖓᓐᓂ ᐱᔪᓐᓇᕐᓂᖓᓂ – ᐅᖁᒪᐃᓐᓂᖓ ᓴᖅᑭᑎᑕᐅᓯᒪᔪᒥ 

ᓴᓇᓚᐅᖅᑑᑉ ᐱᔭᕆᐊᖃᕐᓂᐅᔪᒥ ᐅᓯᔭᐅᕕᖓᓐᓂ ᐊᑐᖅᑕᐅᓂᐊᖅᑐᒥ ᓄᓇᓯᐅᒻᒥ 

(ᐃᓪᓕᕆᓯᒪᓂᖃᕐᓗᓂ ᐅᓯᕕᐅᔪᒥ ᐊᒻᒪ ᑲᑭᐊᓕᖕᓂ ᐅᕝᕙᓘᓐᓃᑦ ᐊᑦᑕᑕᒐᒃᓴᓂᑦ) 

ᐅᓯᔪᓐᓇᖅᐳᖅ ᐊᒻᒪ ᖃᓕᕇᓕᖅᓱᐃᓗᓂ ᖁᑦᑎᖕᓂᐅᔪᒥ ᐋᖅᑭᒃᑕᐅᓯᒪᔪᒥ ᓴᓇᓚᐅᖅᑐᒧᑦ.  

ᑎᑎᖅᑲᖁᑎ – ᑎᑎᖅᑲᖅ ᐅᖃᖅᓯᒪᔪᖅ ᑎᑭᐅᒪᔭᐅᔪᒥ ᖃᓄᐃᓐᓂᐅᔪᒥᑦ, ᐅᕝᕙᓘᓐᓃᑦ 

ᑐᓂᓯᔪᖅ ᓇᓗᓇᐃᖅᓯᒪᔪᒥ ᖃᓄᐃᓕᐅᕐᓂᐅᔪᓂᑦ ᐱᓕᕆᐊᖑᔪᓂ. 

ᐊᑦᑕᓇᖅᑐᖅ – ᑕᐃᒪᐃᑐᐃᓐᓇᕆᐊᖃᕐᓂᖓᓂ ᐅᕝᕙᓘᓐᓃᑦ ᐃᓄᒃ ᐋᓐᓂᑳᓪᓚᒃᑯᓂ, 

ᐅᕝᕙᓘᓐᓃᑦ ᑎᒥᖓ ᐊᒃᑐᖅᑕᐅᒍᓂ ᓴᖅᑭᔮᕐᕕᐅᒍᓂ ᐅᓗᕆᐊᓇᖅᑐᒥ. 

ᑲᒪᔨᐅᔪᖅ – ᓴᓇᔨ ᐱᔪᓐᓇᕐᓂᖃᖅᑎᑕᐅᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᑲᒪᕙᒡᓗᓂ 

ᐅᕝᕙᓘᓐᓃᑦ ᑎᓕᐅᕆᕙᒡᓗᓂ ᓴᓇᔨᓂ. 

ᐃᓕᓐᓂᐊᖅᑎ – ᐃᓄᒃ ᐱᓕᕆᔪᖅ ᐱᓕᒻᒪᒃᓴᕐᓂᐅᔪᒥ ᐊᐅᓚᑦᑎᓂᕐᒧᑦ ᑲᑭᐊᓕᖕᒥ. 

ᓴᓇᔨ – ᐃᓄᒃ ᓴᓇᔨᒋᔭᐅᔪᖅ ᐱᓕᕆᕝᕕᖕᒧᑦ, ᓴᓇᔪᖅ ᑮᓇᐅᔭᓕᐅᕐᓂᒃᑯᑦ 

ᑮᓇᐅᔭᓕᐅᙱᓐᓂᒃᑯᓪᓘᓐᓃᑦ. 

3 ᐱᒋᐊᕈᑎᖓ 

ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᓂᓯᕗᖅ ᐅᖃᐅᓯᒃᓴᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᓄᑦ ᐱᔭᕆᐊᖃᕐᓂᐅᔪᓄᑦ 

ᐊᐅᓚᑦᑎᓂᕐᒧᑦ ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓕᖕᒥᑦ 

ᐊᑦᑕᓇᙱᑦᑐᒥ, ᐅᕘᓇ ᐊᕕᒃᓯᒪᓂᖓ 11−ᒥ, 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᒪᓕᒃᑕᐅᔭᕆᐊᓕᖕᓂᑦ. ᑖᒃᑯᐊ ᒪᓕᒋᐊᓖᑦ 

ᖃᐅᔨᒪᑦᑎᐊᕆᐊᕈᑕᐅᔪᑦ ᐱᐅᓯᒋᔭᐅᓂᐊᖅᑐᓂ 

ᐃᓕᓯᓯᒪᒐᓗᐊᕐᒪᖔᑦ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᓄᑦ ᐊᒻᒪ 

ᐃᓄᓕᒫᓂᑦ. 

ᒪᓕᒋᐊᖃᖅᑐᖅ ᑐᕌᖓᖃᓯᐅᑎᔪᖅ ᐃᓚᖓᓐᓂ 176, ᐊᒻᒪ 200−ᒥ 

ᐊᒻᒪᓗᑦᑕᐅᖅᐊᕕᒃᓯᒪᓂᖓ 11−ᒥ, ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ ᑖᔅᓱᒧᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒃᑕᐅᔭᕆᐊᓕᖕᓂᓄᑦ. ᑕᑯᒋᐊᕐᓗᒍ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒪᓕᒋᐊᖃᖅᑐᑦ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᖃᐅᔨᒋᐊᒃᑲᓐᓂᕐᓂᕐᒧᑦ. 

ᖃᐅᔨᓴᖅᑕᐅᓗᓂ ᐃᖅᑲᓇᐃᔭᕐᕕᖕᒥ ᐱᓕᕆᔾᔪᓯᐅᔪᑦ ᐱᓕᕆᔾᔪᓯᑦᑎᐊᕙᐅᓛᖑᒻᒪᖔᑦ 

ᒪᓕᒋᐊᓕᖕᓂ ᓇᓗᓇᐃᖅᓯᓂᕐᒧᑦ ᑎᑭᐅᒪᑦᑎᐊᖃᓗᐊᕐᒪᖔᑦ ᒪᓕᒋᐊᓕᖕᓂ ᓄᓇᑦᓯᐊᕐᒥ 

ᐊᒻᒪ ᓄᓇᕗᒻᒥ ᒪᓕᒐᕐᓂᒃ. ᐱᓕᕆᔾᔪᓯᐅᔪᑦ ᓈᒻᒪᒋᔭᐅᔪᑦ ᐊᑐᐃᓐᓇᐅᑎᑦᑎᑉᐸᑕ ᓴᓇᔨᓂ 

ᑭᒡᓕᐅᔪᒥᑦ ᐊᑦᑕᓇᔾᔭᐃᖅᓯᒪᓂᕐᒥᑦ ᐅᕝᕙᓘᓐᓃᑦ ᐅᖓᑖᓄᑦ ᑕᐃᒃᑯᓂᖓ ᐱᓕᕆᔾᔪᓯᐅᔪᓂ 

ᓇᓗᓇᐃᖅᓯᒪᔪᓂ ᑕᒡᕙᓂ ᒪᓕᒋᐊᓕᖕᓂ. 

ᑖᓐᓇ ᓇᓗᓇᐃᒃᑯᑕᖓ ᑕᐅᑐᒃᑕᑐᐊᖃᑲᐃᓐᓇᖅᐳᖅ ᑲᒪᒋᔭᕆᐊᖃᕐᓂᐅᔪᒥ, ᐊᔪᙱᓐᓂᖅ, 

ᐊᑦᑕᓇᙱᑦᑐᒥ ᐊᐅᓚᑦᑎᓂᕐᒧᑦ ᐱᐅᓯᖏᓐᓂᑦ, ᐊᒻᒪᓗ ᕿᒥᕐᕈᔭᐅᑦᑎᐊᕐᓂᖓᑕ ᐊᒻᒪᓗ 

ᐋᖅᑭᐅᒪᑎᑦᑎᓂᕐᒧᑦ ᑲᑭᐊᓕᖕᓂᑦ. ᖄᒃᑲᓐᓂᐊᒍᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐊᒻᒪ 

ᐃᑲᔪᕈᑎᒃᓴᐃᑦ ᐅᖃᐅᓯᒃᓴᒃᑲᓐᓂᕐᓂᓕᖕᓂ ᐃᓚᖃᖅᐳᑦ: 

 ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎ  

 ᐃᖏᕐᕋᔭᒃᑐᓂᒃ ᐊᐅᓚᑦᑎᔨ 

 ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 

 ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

 ᖃᖓᑦᑕᖅᑎᑕᐅᓯᒪᔪᑦ ᓴᓇᓂᕐᒧᑦ ᐱᓕᕆᕕᓕᐊᖑᓯᒪᔪᑦ ᑐᓴᒐᒃᓴᑦ  

 ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᑐᓴᒐᒃᓴᑦ 

ᑲᓇᑕᒥ ᒪᓕᒃᑕᐅᔭᕆᐊᓖᑦ ᑲᑐᔾᔨᖃᑎᒌᖏᑦ ᑲᑎᙵᓂᐅᔪᑦ ᐊᑐᕐᒃᑕᐅᕙᒃᑐᓂᒃ 

ᐃᑲᔪᕈᑕᐅᔪᓐᓇᖅᑐᓂ ᐱᕙᓪᓕᐊᑎᑦᑎᑎᓪᓗᒋᑦ ᐱᐅᓯᖏᓐᓂᑦ ᑲᑭᐊᓕᖕᓄᑦ 

ᐊᐅᓚᑦᑎᔨᐅᔪᓄᑦ: 

 CSA B335-15 Safety Standard for Lift Trucks (ᑲᓇᑕᒥ ᒪᓕᒃᑕᐅᔭᕆᐊᓖᑦ 

ᑲᑐᔾᔨᖃᑎᒌᖏᑦ B335-15 ᐊᑐᖅᑕᐅᒐᔪᖕᓂᐅᔪᖅ ᑭᕕᒃᑕᐅᑎᓄᑦ ᓄᓇᓯᐅᑎᓄᑦ) 

ᐊᐅᓚᑦᑎᔨᒧᑦ ᐱᓕᒻᒪᒃᓴᐃᓂᖅ 
 

ᒪᓕᒃᑕᐅᔭᕆᐊᓖᑦ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ 

ᐱᔭᕆᐊᖃᕐᓂᖃᖅᐳᑦ 

ᐃᖅᑲᓇᐃᔭᖅᑎᖁᑎᓕᒃ 

ᓇᓗᓇᐃᖅᓯᓂᖓᓐᓂ ᑲᑭᐊᓕᖕᒧᑦ 

ᐊᐅᓚᑦᑎᔨᐅᔪᖅ 

ᐱᔪᓐᓇᑦᑎᐊᕐᓂᖓᓂ 

ᐊᐅᓚᑦᑎᓂᕐᒧᑦ ᑎᓕᔭᐅᔪᒧᑦ 

ᑲᑭᐊᓕᖕᒧᑦ.  

http://www.wscc.nt.ca/iu/health-safety-iu/ohs-information-iu/codes-practice-iu
http://www.wscc.nt.ca/iu/health-safety-iu/ohs-information-iu/codes-practice-iu


 

9 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᖃᔅᓯᒐᓚᖕᓂ ᐊᕕᒃᑐᖅᓯᒪᓂᖃᐅᖅᐳᑦ ᑲᑭᐊᓕᖕᓂ ᐱᔨᑦᑎᕋᕐᓂᕐᒧᑦ ᐊᔾᔨᒌᙱᑦᑐᓄᑦ 

ᐃᖅᑲᓇᐃᔭᕐᕕᖕᓂ ᐱᔭᕆᐊᖃᕐᓂᐅᔪᓄᑦ. ᐃᓚᖏᑦ ᐆᒃᑑᑎᐅᔪᑦ ᑲᑭᐊᓕᖕᓄᑦ ᐊᑖᓃᑉᐳᑦ: 

 ᐊᕕᒃᑐᖅᓯᒪᓂᖓ 1: ᐆᒻᒪᖅᑯᑎᓕᖕᓂ ᐊᐅᓚᐅᑎᓖᑦ ᐃᑭᒪᔪᓄᑦ ᓄᓇᓯᐅᑏᑦ 

ᐊᑐᖅᑕᐅᓪᓗᐊᑕᓲᖑᕗᑦ ᐅᓯᓂᕐᒧᑦ/ᐅᓯᖓᐃᔭᕐᓂᕐᒧᑦ ᐊᒻᒪ ᕿᔪᖕᓂ ᑲᒪᒋᔭᖃᕐᓂᕐᒧᑦ. 

ᐱᖓᓱᓂ ᑎᓴᒪᓂᓪᓘᓐᓃᑦ ᐊᒃᓴᓗᐊᓕᖕᓂ ᐊᔾᔨᒌᙱᑦᑑᑎᓂᑦ 

(ᓂᕈᒻᒫᒃᑯᑕᓕᖕᓂ/ᑎᓯᔪᓂ ᐅᕝᕙᓘᓐᓃᑦ ᐳᓪᓚᓕᖕᓂ ᐊᒃᓴᓗᐊᓕᖕᓂ) ᐊᒻᒪᓗᑦᑕᐅᖅ 

ᓇᖏᕐᓗᓂ ᐃᒃᓯᕚᕐᓗᓂᓘᓐᓃᑦ ᐃᑭᒪᔪᓄᑦ ᐋᖅᑭᒃᓯᒪᓂᐅᔪᓂᑦ. ᐆᒻᒪᖅᑯᑎᓕᖕᓂ 

ᐊᐅᓚᐅᑎᓖᑦ ᐳᔪᕐᓗᖃᙱᑦᑐᑦ ᓈᒻᒪᒃᑎᑦᑎᔪᒥ ᐊᐅᓚᑕᐅᓂᖏᓐᓂ ᐃᒡᓘᑉ ᐃᓗᐊᓂ. 

 ᐊᕕᒃᑐᖅᓯᒪᓂᖓ 2: ᐆᒻᒪᖅᑯᑎᓕᖕᓂ ᐊᐅᓚᐅᑎᓖᑦ ᑐᐊᑦᑐᓄᑦ ᓱᓪᓗᓕᖕᓄᑦ ᓄᓇᓯᐅᑏᑦ 

ᐊᒡᔭᖅᓯᓲᖑᕗᑦ ᑭᓱᑐᐃᓐᓇᓂ ᐊᒻᒪ ᕿᔪᖕᓂᑦ ᒥᑭᓐᓂᖅᓴᓂ ᐃᓂᐅᔪᓂᑦ ᓲᕐᓗ ᓯᕐᓗᐊᓂᑦ 

ᐊᓯᖏᓪᓗ. ᐃᒃᓯᕚᕐᓗᓂ ᐊᒻᒪ ᓇᖏᕐᓗᓂ ᐋᖅᑭᒃᓯᒪᓂᖃᖅᐳᑦ ᐊᒻᒪᓗᑦᑕᐅᖅ ᓯᕗᓂᐊᓂ 

ᐊᒻᒪ ᓴᓂᕋᖓᓂ ᐅᓯᕝᕕᓕᖕᓂ ᓴᓇᓯᒪᔪᓂ.  

 ᐊᕕᒃᑐᖅᓯᒪᓂᖓ 3: ᐆᒻᒪᖅᑯᑎᓕᖕᓂ ᐊᐅᓚᐅᑎᓖᑦ ᐊᒡᒐᖓ/ᐃᑭᒪᔪᓄᑦ ᐊᖁᑕᐅᔪᓂ 

ᓄᓇᓯᐅᑏᑦ ᐊᒡᔭᖅᓯᓲᖑᕗᑦ ᐱᖁᑎᓂᑦ ᐊᒻᒪ ᕿᔪᖕᓂ ᒥᑭᓐᓂᖅᓴᐅᔪᓄᑦ ᐃᓂᐅᔪᓂ. 

ᐃᓯᕐᓗᓂ ᐃᑭᒪᔪᓂ ᐊᒻᒪ ᐱᓱᒡᓗᓂ ᑐᓂᐊᓄᑦ 

ᓴᓇᓯᒪᔪᓂᑦ. 

 ᐊᕕᒃᑐᖅᓯᒪᓂᖓ 4: ᐃᓗᐊᒍᑦ ᐃᑯᒪᖃᕐᕕᓖᑦ 

ᐊᐅᓚᐅᑎᓕᖕᓂ ᓄᓇᓯᐅᑏᑦ 

ᓂᕈᒻᒫᒃᑯᑕᓕᖕᓂ/ᑎᓯᔪᓂ ᐊᒃᓴᓗᐊᓖᑦ 

ᐃᑭᒪᔪᒥ ᐃᒃᓯᕚᕆᐊᖃᖅᑎᑦᑎᕗᖅ ᐊᒻᒪ 

ᐃᒡᓘᑉ ᐃᓗᐊᓂ ᐊᖁᑕᐅᔪᓐᓇᖅᐳᖅ 

ᓈᒻᒥᒃᑐᒥ ᐊᓂᐊᕙᓪᓕᐊᑎᑦᑎᓂᖃᑐᐊᖅᐸᑦ.  

ᓇᓂᔭᐅᒐᔪᒃᑐᑦ ᐱᓕᕆᓪᓗᑎᒃ 

ᐅᓯᑲᑦᑕᕐᕕᖕᓂ ᓂᐅᕋᐃᕝᕕᓂᑦ. 

ᐊᔾᔨᒌᙱᑦᑐᓂ ᐆᒃᑑᑕᐅᔪᓂ 

ᐊᐅᓚᔪᓐᓇᖅᐳᑦ ᐅᖅᓱᐊᓗᑐᐃᓐᓇᕐᒧᑦ, 

ᐳᓪᓚᓕᖕᓂ ᐅᖅᓱᒥᑦ, ᐳᓪᓚᖕᒨᖅᑐᓄᑦ 

ᐅᖅᓱᖅ ᒑᓴᓖᓐᓘᓐᓃᑦ. 

 ᐊᕕᒃᑐᖅᓯᒪᓂᖓ 5: ᐃᓗᐊᒍᑦ ᐃᑯᒪᖃᕐᕕᓖᑦ ᐊᐅᓚᐅᑎᓕᖕᓂ ᓄᓇᓯᐅᑏᑦ ᐳᓪᓚᓕᖕᓂ 

ᐊᒃᓴᓗᐊᓖᑦ ᐃᑭᒪᔨᐅᔪᒥ ᐃᖏᑦᑕᕆᐊᖃᕐᓂᐅᕗᑦ ᐊᒻᒪ ᐊᔾᔨᐸᓗᒋᕙᐅᒃ 

ᐊᕕᒃᑐᖅᓯᒪᓂᐅᔪᒥ 4−ᒥ ᑲᑭᐊᓕᖕᒥᑦ. ᐳᓪᓚᓖᑦ ᐊᒃᓴᓗᐊᑦ ᐱᔪᓐᓇᖅᑎᑦᑎᕗᖅ ᑲᑭᐊᓕᖕᒥ 

ᐊᐅᓚᑕᐅᓂᖓᓄᑦ ᓯᓚᒦᓐᓂᐅᔪᓂ ᐃᓂᐅᔪᓂᑦ ᑎᓯᔪᒥ ᖄᖑᓂᐅᔪᓂ ᓲᕐᓗ ᑐᐊᐸᖕᒥ ᐊᒻᒪ 

ᐃᔾᔪᕐᒥ.  

 ᐊᕕᒃᑐᖅᓯᒪᓂᖓ 6: ᐅᐊᔭᒨᖅᑐᖅ ᐊᒻᒪ ᐃᓗᐊᒍᑦ ᐃᑯᒪᖃᕐᕕᓖᑦ ᐊᐅᓚᐅᑎᓕᖕᓂ 

ᑐᕌᒃᑑᔪᑦ ᐊᑐᖅᑕᐅᓲᖑᕗᑦ ᐅᓯᓂᕐᒧᑦ ᐊᒻᒪ ᓄᓱᒃᓯᓂᕐᒧᑦ ᑭᕕᒃᓯᓂᖃᖅᐸᖕᓇᑎᒃ 

ᐅᓯᔭᒃᓴᐅᔪᓂᑦ. ᑕᐃᒎᓯᒋᒐᔪᒃᑕᖓ “ᓄᑦᑐᒃᓴᐅᑎ” ᑕᑯᔭᐅᒐᔪᖕᒪᑕ ᑲᓕᑦᑐᓂ 

ᕿᔪᖁᑎᓄᑦ ᑲᓕᑲᑕᖕᓂ ᒥᑦᑕᕐᕕᖕᓂ ᒥᑦᑕᕐᕕᖕᒥ ᖃᖓᑕᓲᒧᑦ.  

 ᐊᕕᒃᑐᖅᓯᒪᓂᖓ 7: ᒪᓂᕋᐅᙱᑦᑐᒥ ᑲᑭᐊᓖᑦ ᓄᓇᓯᐅᑎᑦ ᐊᖏᔪᐊᓗᖕᓂ 

ᐊᒃᓴᓗᐊᖃᖅᐳᑦ ᐊᐅᓚᑕᐅᔪᓐᓇᖅᑐᓂ ᕿᔪᖃᕐᕕᐅᔪᓂᑦ, ᓇᑉᐸᖅᑎᕆᓂᕐᓄᑦ 

ᐃᓂᐅᔪᓂᑦ ᐊᒻᒪ ᐊᓯᖏᓐᓂ ᐃᓂᐅᔪᓂ ᐊᔾᔨᒌᙱᕈᓘᔭᖅᑐᓂ ᖄᖃᖅᑐᓂᑦ. ᑲᑭᐊᓕᒃ 

ᐃᓚᖃᕈᓐᓇᖅᐳᖅ ᑕᐃᒪᐃᒐᔪᒃᑐᒥ ᖁᒻᒧᑦ ᐊᒻᒪ ᑐᑭᒧᐊᖓᔪᒥ ᖁᒻᒧᐊᕈᑎᒥᒃ 

ᐱᖓᓱᓂ−ᐊᒃᓴᓗᐊᓖᑦ ᑲᑭᐊᓖᑦ 

ᒥᑭᓐᓂᖅᓴᐅᔪᒥ ᓴᖑᓂᕐᒧᑦ 

ᐅᐃᔾᔮᕐᓂᖃᖅᐳᖅ ᐊᒻᒪ ᐊᔾᔨᒋᙱᑖᓂ 

ᐅᕐᕈᔾᔭᐃᒃᑯᑎᓕᖕᒥ ᑕᑯᒃᓴᐅᑎᑦᑎᓂᓕᒃ 

ᐱᐅᓯᒋᐊᖅᑎᑦᑎᔪᒥ ᓴᖑᓴᕋᐃᓐᓂᖓᓂ 

ᑕᐅᑐᒃᖢᒍ ᑎᓴᒪᓕᖕᓂ−ᐊᒃᓴᓗᐊᓕᖕᓂ 

ᑲᑎᐊᓕᖕᓂᑦ. 
 

ᑎᓴᒪᓂ−ᐊᒃᓴᓗᐊᓖᑦ ᑲᑭᐊᓖᑦ 

ᑐᙵᓂᖃᕐᓂᖅᓴᐅᕗᑦ ᓴᖑᑎᓪᓗᒋᑦ 

ᐅᖁᒪᐃᑦᑐᓂ ᐅᓯᔪᓂᑦ, ᐊᒻᒪ 

ᓯᕕᑐᓂᕐᓂ ᒪᔪᕈᓐᓇᕐᓂᐅᔪᒥ 

ᐱᖓᓱᓂ−ᐊᒃᓴᓗᐊᓖᑦ ᑲᑭᐊᓕᖕᓂᑦ. 
 

ᓂᕈᐊᕐᓗᒍ ᓈᒻᒪᒃᑐᒥ ᐱᓕᕆᔾᔪᑕᐅᔪᒥ 

ᑐᙵᕕᖃᖅᑐᒥ ᐱᔭᕆᐊᖃᕐᓂᐅᔪᒥ 

ᐃᖅᑲᓇᐃᔭᕐᕕᐅᔪᒥ. 

 



 

10 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᐅᕝᕙᓘᓐᓃᑦ ᑕᑭᒡᓕᒋᐊᖅᑕᖅᑐᒥ ᐅᖓᕙᕆᐊᓲᒥ ᓴᓂᒻᒨᖓᔪᒥ ᑎᑭᐅᑎᓂᖓᓄᑦ 

ᑲᑭᓕᖕᒥ.  
 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑕᐅᑐᒃᑕᑐᐊᖃᑲᐃᓐᓇᖅᐳᖅ ᐃᒃᓯᕚᖅᑐᒥ 

ᐃᑭᒪᔪᒧᑦ, ᐅᐊᔭᒨᖅᑐᒥ ᐅᕝᕙᓘᓐᓃᑦ ᐃᓗᐊᒍᑦ ᐆᒻᒪᖅᑯᑎᓕᖕᒥ ᐊᐅᓚᐅᑎ 

ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓕᖕᒥᑦ. ᐅᕙᙵᑦ ᐅᖃᐅᓯᕐᒧᑦ ᑲᑭᐊᓕᒃ ᐅᖃᐅᓯᖃᖅᐳᖅ 

ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓕᖕᓂ ᑕᑭᒡᓕᒋᐊᕈᑎᖃᙱᑦᑐᒥ ᖁᒻᒧᐊᕈᑎᒥᒃ ᐊᕕᒃᑐᖅᓯᒪᓂᖏᑦ 

1, 4, 5 ᐊᒻᒪᓗ 7−ᒥ. 

4 ᐱᖁᔭᐃᑦ, ᒪᓕᒐᐃᑦ, ᐊᒻᒪᓗ ᐊᑐᕐᒃᑕᐅᕙᒃᑐᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ  

4.     (1)ᐊᑐᓂ ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ 

(a) ᐊᖑᑎᐅᑉ ᐊᕐᓇᐅᓪᓘᓐᓃᑦ ᐱᓕᕆᕝᕕᖓ ᐋᖅᑭᒃᑎᐊᖅᓯᒪᓗᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒃᑯᓕᒫᓄᑦ 

ᑕᐃᑲᓃᑦᑐᓂ ᐅᓗᕆᐊᓇᖅᑐᒦᖁᓇᒋᑦ; 

(b) ᐱᓕᕆᓂᐅᔪᓂᑦ ᑕᒪᒃᑭᓂ ᓈᒻᒪᒃᑐᓂ ᐅᔾᔨᖅᓱᑦᑎᐊᕐᓂᐅᔪᓂ ᐊᒻᒪᓗ 

ᐱᓕᕆᓗᑎᒃ ᑕᒪᕐᒥᒃ ᓈᒻᒪᒃᑐᓂ ᓇᓗᓇᐃᖅᓯᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑕᒪᕐᒥᒃ 

ᐃᓄᖕᓄᑦ ᑕᐃᑲᓃᑦᑐᓂ ᐱᓕᕆᕝᕕᐅᔪᒥ.  

(c) ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᑎᑦᑎᓗᑎ 

ᒪᓕᒋᐊᓖᑦ ᓇᓗᓇᐃᖅᑕᐅᔪᓂᑦ ᒪᓕᒃᑕᐅᔭᕆᐊᓕᖕᓂᑦ ᐊᖑᑎᐅᑉ 

ᐊᕐᓇᐅᓘᓐᓃᑦ ᐱᓕᕆᕝᕕᖓᓂ. 

            (2)ᒪᕐᕉᒃ ᐅᕝᕙᓘᓐᓃᑦ ᐅᖓᑖᓄᑦ ᐃᖅᑲᓇᐃᔭᖅᑎᖁᑎᓖᑦ ᑲᒪᔨᐅᒃᐸᑕ 

ᐱᓕᕆᕝᕕᖕᒥ, ᑳᓐᑐᕌᖃᓪᓗᐊᑕᖅᑐᖅ ᐅᕝᕙᓘᓐᓃᑦ, ᑳᓐᑐᕌᒃᑎᑕᖃᙱᒃᑯᓂ, 

ᓇᖕᒥᓂᓕᒃ ᐱᓕᕆᕝᕕᐅᔪᒥ, ᑲᒪᔨᐅᓂᐊᖅᑐᖅ ᐱᓕᕆᐊᕆᔭᐅᔪᓂᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐱᓕᕆᕝᕕᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓄᖕᓄᑦ ᐱᓕᕆᕝᕕᖕᒥ. 

5.   ᐊᑐᓂ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᑲᓲᒪᓂᖃᖅᑐᖅ      

  ᐱᓕᕆᕝᕕᐅᔪᒥ ᐃᒪᐃᓐᓂᐊᖅᐳᖅ, ᐊᖑᑦ ᐊᕐᓇᕐᓘᓐᓃᑦ ᐃᖅᑲᓇᐃᔭᕐᓂᓕᒫᖓᓂ, 

(a) ᓇᐅᒃᑯᓕᒫᖅ ᐅᔾᔨᖅᓱᕐᓂᕐᒥᑦ ᐊᖑᑦ ᐊᕐᓇᕐᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᒻᒪ ᐊᓯᖏᓐᓂᒃ ᑕᐃᑲᓂ ᐱᓕᕆᕝᕕᖕᒥ; ᐊᒻᒪ 

(b) ᖃᓄᐃᓕᖃᓂᐅᔪᑦ ᑕᐃᒪᐃᒋᐊᖃᕐᓂᖏᓐᓄᑦ, ᐱᖁᑎᓂᑦ ᐊᒻᒪ ᐊᓐᓄᕌᓂᑦ   

ᐊᑐᕆᐊᓖᑦ ᐅᕝᕙᓘᓐᓃᑦ ᐱᖁᑎᓂᑦ ᑐᕌᖓᔪᓂᑦ ᐊᖑᒻᒧᑦ ᐊᕐᓇᕐᒧᓪᓘᓐᓃᑦ 

ᓴᐳᔾᔨᓂᕐᒧᑦ ᐊᒻᒪ ᐊᑐᐃᓐᓇᐅᑎᑕᐅᔪᑦ ᓴᓇᔨᒧᑦ ᐊᖑᑎᐅᑉ ᐊᕐᓇᐅᓘᓐᓃᑦ 

ᐃᖅᑲᓇᐃᔭᕐᕕᒋᔭᖓᓄᑦ, ᐅᕝᕙᓘᓐᓃᑦ ᑕᐃᒪᐃᒋᐊᓕᒃ ᒪᓕᒡᓗᓂ 

ᒪᓕᒃᑕᐅᔭᕆᐊᓕᖕᓂᑦ ᐊᑐᖅᑕᐅᔭᕆᐊᓖᑦ ᐅᕝᕙᓘᓐᓃᑦ 

ᐋᓐᓄᕌᖅᓯᒪᔭᕆᐊᓖᑦ ᓴᓇᔨᒧᑦ. 
 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᒪᒃᑯᒃᑐᑦ 

14. (1) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᓄᒃ 16 ᑐᖔᓂ   

          ᐅᑭᐅᓕᒃ ᑕᐃᒪᐃᒋᐊᖃᙱᑦᑐᖅ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᙱᑦᑐᖅ   

          ᓴᓇᓂᕐᒧᑦ  

(f) ᐊᐅᓚᑦᑎᔨᐅᓗᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ, ᑭᕕᓯᔾᔪᑎᕐᔪᐊᒥ ᐅᕝᕙᓘᓐᓃᑦ ᑭᕕᓯᔾᔪᑎᕋᓛᒥ; 

ᐊᑦᑐᖏᖅᑕᐅᓂᐅᔪᑦ 

147. (1) ᒪᓕᒃᑐᒧᑦ ᐃᓚᖓᓐᓂ 148−ᒥ, ᐃᖅᑲᓇᐃᔭᖅᑎᐅᔪᖅ ᐃᒪᐃᑦᑕᕆᐊᖃᖅᐳᖅ, 

ᐱᓕᕆᔨᐅᔪᒥ ᐱᓕᕆᓚᐅᙱᓐᓂᖓᓐᓂ ᐋᖅᑭᐅᒪᑎᑦᑎᓂᕐᒧᑦ, ᖃᐅᔨᓴᐃᓂᐅᔪᒥ, 

ᐋᖅᑭᒃᓱᐃᓂᕐᒧᑦ ᐋᖅᑭᒋᐊᖅᓯᓂᕐᒧᓪᓗ ᐊᐅᓚᐅᑎᓕᖕᒥ ᐊᓯᐊᓂ ᓴᓇᕐᕈᑕᐅᔪᒧᑦ, 

ᓇᓗᓇᐃᖅᓯᓗᓂ ᐊᐅᓚᐅᑎᖓ ᐊᑦᑐᖏᖅᑕᐅᓯᒪᓂᖓᓂ ᐊᒻᒪᓗ 

ᐊᑦᑐᖏᖅᓯᒪᐃᓐᓇᕐᓗᓂ ᖃᓄᐃᓕᐅᕐᓂᐅᓂᖓᓂ ᑭᓯᐊᓂ ᑕᐃᒪᐃᑎᑦᑎᓂᖓ 

ᐱᓕᕆᔨᐅᔪᒧᑦ ᐅᓗᕆᐊᓇᕐᓂᖃᕐᓂᐊᕈᓂ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

176. (1) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ   

         ᖃᐅᔨᒪᑦᑎᐊᕆᐊᕐᓂᐊᖅᑐᖅ ᑭᕕᓯᔾᔪᑏᑦ ᐃᒪᐃᓕᖓᓗᓂ 

(a) ᐊᑐᐃᓐᓇᐅᑎᑕᐅᓗᓂ ᓴᙱᔪᒥ ᐊᒻᒪ ᑐᑭᓯᓇᑦᑎᐊᖅᑐᒥ ᐅᓯᔭᒥᓄᑦ 

ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᖅ ᐊᑐᐃᓐᓇᐅᓗᓂ ᐊᐅᓚᑦᑎᔨᒧᑦ; 

ᐊᒻᒪ 

(b) ᕿᓗᐊᖃᕐᓗᓂ ᐊᐅᓚᑦᑎᔨᒧᑦ ᑭᕕᓯᔾᔪᑏᑦ ᐃᒃᓯᕙᐅᑕᖃᖅᐸ.  

(2) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐊᐅᓚᑦᑎᔨᐅᔪᖅ 

ᑭᕕᓯᔾᔪᑎᒥ ᕿᓗᐊᖅᓯᒪᑦᑎᐊᕆᐊᓕᒃ ᒪᓕᒡᓗᓂᐅᒃ ᑎᑎᕋᖅᓯᒪᔪᖅ (1)(b).  

ᓯᓚᑖᓃᑦᑐᒥ ᖁᑦᑎᒃᑐᒧᑦ ᒪᔪᕋᐅᑎᑦ, ᖃᖓᑕᓪᓗᓂ ᐱᓕᕆᔾᔪᑎᑦ, ᖁᕝᕙᖅᑎᑕᐅᓯᒪᓪᓗᓂ 

ᐱᓕᕆᓂᕐᒧᑦ ᐱᓕᕆᕕᓕᐊᖑᓯᒪᔪᑦ ᐊᒻᒪᓗ ᐃᑲᔪᕐᓂᐅᓚᐅᑲᒃᑐᒥ ᐋᖅᑭᒃᑕᐅᓯᒪᓂᐅᔪᑦ  

200. (1) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᐱᓕᕆᕝᕕᖓᑕ ᐃᓂᖓ 

ᐃᓕᔭᐅᓯᒪᔪᒥ ᑲᑭᐊᓕᖕᒥ ᓴᓇᔨᐅᔪᖅ ᖁᒻᒧᒃᑎᑕᐅᓗᓂ ᐊᑦᑎᒋᐊᖅᑕᐅᓗᓂᓘᓐᓃᑦ 

ᐅᕝᕙᓘᓐᓃᑦ ᐱᔭᕆᐊᖃᕈᓂ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᓂ ᐱᓕᕆᓂᕐᒧᑦ 

(a) ᓴᓂᒪᓗᓂ ᐊᒻᒪ ᓇᑉᐸᖅᑎᕆᓯᒪᓗᓂ ᐊᖏᖅᑕᐅᓯᒪᔪᒥ ᐊᑐᖅᑕᐅᒐᔪᒃᑐᒥ 

ᐅᕝᕙᓘᓐᓃᑦ ᓴᓇᒪᓗᓂ ᐊᒻᒪ ᓇᑉᐊᖅᑎᕆᓯᒪᓗᓂ ᐊᒻᒪ 

ᐊᑐᖅᑕᐅᖁᔭᐅᓪᓗᓂ ᐋᖅᑭᐅᒪᑎᑦᑎᔨᒻᒪᕆᖕᒧᑦ; 

(b) ᐊᑦᑕᑕᖅᓯᒪᑦᑎᐊᕐᓗᓂ ᑲᑭᐊᓕᖕᓄᑦ ᐱᑎᑦᑎᑦᑕᐅᓕᒪᓗᓂ 

ᐱᕐᕈᓗᐊᕿᓂᐅᔪᒧᑦ ᓴᓂᕋᖏᓐᓂ ᐅᕝᕙᓘᓐᓃᑦ ᖁᒻᒧᑦ ᐊᒻᒪ ᑐᑭᒧᐊᖓᔪᒥ 

ᐊᐅᓚᓂᐅᔪᒧᑦ ᐱᓕᕆᕕᓕᐊᖑᓯᒪᔪᓄᑦ; 

(c) ᐃᓪᓕᕆᓯᒪᓗᓂ ᓴᓂᕋᒃᑯᑦ ᑎᒍᒻᒥᕖᑦ ᐊᒻᒪᓗ ᐃᓯᒐᖕᓄᑦ ᑐᙵᕖᑦ ᑭᐅᒪᔪᓂ 

ᒪᓕᒋᐊᓕᖕᓂᑦ ᐃᓚᖓ 128 ᐊᒻᒪᓗ 129−ᒥ; ᐊᒻᒪᓗ 

(d) ᐃᓪᓕᕆᓯᒪᓗᓂ ᓴᐳᔾᔨᔾᔪᑎᒥᒃ ᐊᔾᔨᐸᓗᐊᓂᓪᓘᓐᓃᑦ ᐊᕕᒃᓯᔾᔪᑎᒥ 

ᓯᓂᖓᒍᑦ ᐱᓕᕆᕕᓕᐊᖑᓯᒪᔪᓄᑦ ᓴᓂᓕᖓᓂ ᖁᒻᒧᐊᕈᑎᒥᒃ ᑲᑭᐊᓕᖕᒥ 

ᓴᓇᔨᐅᔪᒥ ᐊᒃᑐᖅᑕᐃᓕᒪᑎᑦᑎᓂᐅᓗᓂ ᖁᒻᒧᐊᕈᑎᖓᑕ ᐃᖏᕐᕋᓂᖓᓄᑦ 

ᐊᐅᓚᓂᖓᓂ. 

5 ᑲᒪᒋᔭᐅᔭᕆᐊᖃᓪᓗᐊᑕᖅᑐᑦ 

ᑲᑭᐊᓕᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᕗᑦ (PME) 

ᐊᑐᖅᑕᐅᓲᖑᕗᑦ ᓅᑎᕆᓂᕐᒧᑦ ᐊᒻᒪᓗ ᐱᓕᕆᐊᖃᕐᓗᓂ ᓱᓇᒃᑯᑖᓂ 

ᐊᒥᓱᓂᐃᖅᑲᓇᐃᔭᕐᕕᖕᓂᑦ ᐊᒻᒪᓗ ᓯᓚᒥ ᐱᓕᕆᕝᕕᐅᔪᓄᑦ. ᑲᑭᐊᓕᑦ ᓴᖅᑭᑎᑦᑎᔪᓐᓇᖅᐳᑦ 

ᐊᖏᐸᓗᒃᑐᒥ ᐅᓗᕆᐊᓇᕐᓂᐅᔪᓂ ᓴᓇᔨᐅᔪᓄᑦ ᐊᐅᓚᑦᑎᔪᓄᑦ ᐅᕝᕙᓘᓐᓃᑦ 

ᐱᓕᕆᖃᑦᑕᖅᑐᓄᑦ ᖃᓂᒐᔭᖓᓂ. ᓇᒥᑐᐃᓐᓇᖅ ᐊᑐᖅᑕᐅᕙᖕᓂᖓᓂ ᑲᑭᐊᓕᖕᓂ 

ᐱᒻᒪᕆᐅᑎᑦᑎᕗᖅ ᓴᓇᔨᓄᑦ ᐱᓂᖏᓐᓂ ᐱᓕᒻᒪᒃᓴᕐᓂᐅᔪᒥ ᓇᓗᓇᐃᖅᓯᔪᒥ 

ᐱᔪᓐᓇᑦᑎᐊᕐᓂᐅᔪᒥ ᐊᐅᓚᑦᑎᓂᐅᔪᒧᑦ ᑲᑭᐊᓕᖕᒥ, ᐊᒻᒪ ᓇᓗᓇᐃᖅᓯᓂᕐᒧᑦ 

ᐅᔾᔨᕈᓱᖕᓂᐅᔪᒥ ᐅᓗᕆᐊᓇᕐᓂᐅᔪᓂ ᐃᓚᒋᔭᐅᔪᓂ ᑲᑭᐊᓕᖕᓄᑦ ᐊᐅᓚᑕᐅᓂᖏᓐᓄᑦ. 

5.1 ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖏᑦ 

ᐃᖅᑲᓇᐃᔭᖅᑎᖁᑎᓖᑦ ᖃᐅᔨᓴᐃᔭᕆᐊᖃᖅᐳᑦ ᐃᖅᑲᓇᐃᔭᕐᕕᒋᔭᐅᔪᓄᑦ ᐃᓂᐅᔪᑦ 

ᓇᓗᓇᐃᖅᓯᓂᖏᓐᓂ ᐱᑕᖃᖅᐸᒌᖅᑐᓂ ᐊᒻᒪ ᐱᑕᖃᑐᐃᓐᓇᕆᐊᓕᖕᓂ 

ᐅᓗᕆᐊᓇᕈᑕᐅᔪᓂᑦ ᐱᓕᕆᒋᐊᓚᐅᖅᑳᕋᑎᒃ. ᐲᖅᓯᔭᕆᐊᖃᖅᐳᑦ ᐊᐅᓚᑦᑎᓗᑎᒡᓘᓐᓃᑦ 

ᐅᓗᕆᐊᓇᕈᑕᐅᔪᓂ ᑐᙵᕕᖃᖅᑐᒥ ᖁᑦᑎᒃᓯᕙᓪᓕᐊᓂᐅᔪᒥ ᐊᐅᓚᑕᐅᑎᖓᓐᓄᑦ. 

ᑕᑯᒋᐊᕐᓗᒍ ᐊᑦᑕᕆᔭᐅᔪᓂ ᖃᔨᐃᓴᕐᓂᕐᒧᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᒧᑦ 

ᖃᐅᔨᒋᐊᒃᑲᓐᓂᕐᓂᕐᒧᑦ. ᐃᖅᑲᓇᐃᔭᖅᑎᖁᑎᓕᑦ ᓇᓗᓇᐃᖅᓯᔭᕆᐊᖃᖅᐳᑦ ᓴᓇᔩᑦ 

ᐱᓕᒻᒪᒃᓴᖅᑕᐅᓂᖏᓐᓂ ᐊᒻᒪᓗ ᑲᒪᔨᖃᕐᓂᕐᒥᑦ ᑭᓯᐊᓂ ᐱᔪᓐᓇᖅᓯᑦᑎᐊᖅᐸᑕ 

ᐊᐅᓚᑦᑎᓂᕐᒧᑦ ᓴᓇᕐᕈᑎᓂᑦ.  

ᐃᖅᑲᓇᐃᔭᖅᑎᖁᑎᓖᑦ ᑲᒪᒋᔭᖃᒐᔪᒃᐳᑦ ᐋᖅᑭᒃᓱᐃᓂᕐᒥ ᐊᒻᒪᓗ ᐊᖏᖅᓯᓂᕐᒥ ᑮᓇᐅᔭᓂ 

ᐊᑐᖅᑐᒃᓴᓂᑦ. ᐃᓚᖓᑦ ᑲᒪᒋᔭᕆᐊᖃᖅᑕᖏᓐᓂ ᑐᓂᓯᓂᐅᔪᒥ ᓈᒻᒪᒃᑐᓂ ᑮᓇᐅᔭᓂ 

ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐱᔾᔪᑕᐅᔪᓄᑦ ᑮᓇᐅᔭᖅᑐᕈᑎᓂᑦ. ᐱᓕᒻᒪᒃᓴᕐᓂᖅ, ᓇᖕᒥᓂᖅ 

ᐋᓐᓂᖅᑕᐃᓕᔾᔪᑏᑦ ᐊᒻᒪ ᓴᓇᕐᕈᑎᑦ ᐃᓚᓕᐅᔾᔭᐅᔭᕆᐊᖃᖅᐳᑦ ᑮᓇᐅᔭᓂ ᐊᑐᖅᑐᒃᓴᓂ 

ᓇᓗᓇᐃᖅᓯᓂᕐᒧᑦ ᐊᑦᑕᓇᙱᓐᓂᖓ ᐲᖅᑕᐅᔾᔮᙱᓐᓂᖓᓂ ᑮᓇᐅᔭᓂ ᐊᑐᖅᑐᒃᓴᓂ 

ᑭᒡᓕᖃᖅᑎᑕᐅᓂᖏᓐᓄᑦ.  

5.2 ᐊᐅᓚᑦᑎᔨ ᐱᔭᒃᓴᕆᔭᖏᑦ 

ᑲᑭᐊᓕᒃ ᐊᐅᓚᑦᑎᔨ ᑲᒪᒋᔭᖃᖅᐳᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᓯᖏᓐᓂ ᐃᖅᑲᓇᐃᔭᖅᑎᓂᑦ 

ᐊᒻᒪᓗ ᐊᖅᑯᓵᖅᑐᓄᑦ ᖃᓂᒋᔭᖓᓐᓂ ᐊᐅᓚᑕᐅᔪᒧᑦ ᑲᑭᐊᓕᖕᒧᑦ. ᐊᐅᓚᑦᑎᔨᐅᔪᖅ 

ᓅᑦᑎᔭᕆᐊᖃᙱᑉᐳᖅ ᓴᓇᕐᕈᑎᓂᑦ, ᐅᓯᔭᖓᓂᓪᓘᓐᓃᑦ ᑭᓇᑐᐃᓐᓇᖅ 

ᖃᓂᒋᔭᖓᓃᑎᓪᓗᒍ ᓴᓇᕐᕈᑎᓄᑦ. ᐊᐅᓚᑦᑎᔨᐅᔪᑦ 

ᐊᐅᓚᑦᑎᑦᑎᐊᕆᐊᓕᒃ ᑲᑭᐊᓕᖕᒥ ᑲᓴᒃᑕᐅᑲᓴᖕᓂᐅᔪᒥ 

ᐊᒻᒪ ᐱᕐᕈᓗᐊᕿᑎᑦᑎᑦᑕᐃᓕᒪᓂᕐᒧᑦ. 

ᐊᐅᓚᑦᑎᔨ ᐃᒪᐃᑦᑕᕆᐊᖃᖅᐳᖅ: 

 ᐃᓂᒋᔭᐅᔪᖅ ᐃᖅᑲᓇᐃᔭᕐᕕᐅᔪᒥ 

ᐊᑦᑕᕐᓇᙱᓪᓗᓂ ᖃᓂᒋᔭᖓᓐᓂ; 

 ᐊᐅᓚᑦᑎᓗᓂ ᐊᔪᙱᓐᓂᖃᕈᓂ, ᐊᒻᒪ 

ᐊᖏᖅᑕᐅᓯᒪᒍᓂ; 

 ᐅᓂᒃᑳᕐᓗᒋᑦ ᑕᒪᐃᓐᓂ ᐊᐅᓚᐅᑎᒧᑦ 

ᐊᑲᐅᙱᓕᐅᕈᑕᐅᔪᑦ ᐃᕐᙲᓐᓇᖅ; 

ᐊᐅᓚᑦᑎᔨ 

ᕿᒪᐃᔭᕆᐊᖃᙱᓚᖅ 

ᐊᖁᕝᕕᖓᓂ ᑲᑭᐊᓕᖕᒥ 

ᑭᕕᒃᓯᒪᔪᒥ ᐅᓯᔭᒥᓂᑦ. 

ᓄᖅᑲᖅᑎᕆᑦᑎᐊᕐᓗᓂ 

ᓯᕗᓂᐊᓂ 

ᐊᓂᓚᐅᙱᓐᓂᖓᓂ 

ᓴᓇᕐᕈᑎᒥᑦ. 

http://www.wscc.nt.ca/iu/health-safety-iu/ohs-information-iu/codes-practice-iu

 ᐱᖁᑎᑦ ᐊᑦᑕᕐᓇᙱᑦᑐᒃᑯᑦ ᐊᐅᓚᖃᑦᑕᕐᓗᒋᑦ ᖃᖓᓕᒫᒃᑯᑦ;  

 ᑕᐅᑐᑦᑎᐊᙱᒃᑯᕕᑦ, ᐅᐊᑦᑎᔨᒥ ᑎᓕᓯᓗᑎ ᐃᑲᔪᕐᓂᐊᕐᒫᑎᑦ. ᒪᓕᒡᓗᑎᑦ 

ᓇᓗᓇᐃᖅᓯᔾᔪᑕᐅᔪᓂ ᓇᓗᓇᐃᖅᓯᒪᔪᑐᐊᒧᑦ ᐅᐊᑦᑎᔨᒧᑦ, ᑭᓯᐊᓂ “ᑐᐊᕕᕐᓇᖅᑐᒥ 

ᓄᖅᑲᑎᑦᑎᓂᕐᒧᑦ” ᓇᓗᓇᐃᖅᓯᔾᔪᑕᐅᔪᒧᑦ. ᑭᓇᑐᐃᓐᓇᖅ ᐱᓕᕆᕝᕕᐅᔪᒥ ᑐᓕᓯᒍᓂ 

ᐊᑲᐅᙱᓕᐅᕈᑕᐅᔪᒥ “ᑐᐊᕕᕐᓇᖅᑐᒥ ᓄᖅᑲᑎᑦᑎᓂᕐᒧᑦ” ᓇᓗᓇᐃᖅᓯᔾᔪᑎᒥᒃ, 

ᐊᐅᓚᑦᑎᔨ ᓄᖅᑲᖅᑎᑦᑎᔭᕆᐊᖃᖅᐳᖅ ᓴᓇᕐᕈᑎᒥᒃ ᐃᕐᙲᓐᓇᑲᐅᑎᒋ; 

 ᑲᔪᓯᑎᑦᑎᓗᓂ ᑕᐅᑐᐃᓐᓇᕈᓐᓇᕐᓂᕐᒥ ᐅᐊᑦᑎᔨᐅᔪᒥ, ᐅᐊᑦᑎᔨᐅᔪᖅ 

ᑕᑯᒃᓴᐅᔪᓐᓃᑐᐊᖅᐸᑦ, ᐊᐅᓚᑦᑎᔨᐅᔪᖅ ᓄᖅᑲᖅᑎᑦᑎᔭᕆᐊᖃᖅᐳᖅ ᓴᓇᕐᕈᑎᒥᑦ 

ᐃᕐᙲᓐᓇᑲᐅᑎᒋ ᑭᓯᐊᓂ ᐊᐅᑦᑎᔨᒧᑦ ᐋᔩᖃᑎᖃᕐᓂᖅ ᐋᖅᑭᒃᑕᐅᒃᑲᓐᓂᖅᐸᑦ. 

 ᐊᐅᓚᐅᑎᖓ ᖃᒥᓪᓗᒍ ᐅᖅᓴᐃᒃᑲᓐᓂᓚᐅᙱᓂᕐᓂ;  

 ᐊᑐᐃᓐᓇᐅᔭᕐᓗᑎ ᓈᒻᒪᒋᔭᖓᓂ ᐊᒻᒪ ᖃᓄᐃᖅᑑᔭᕆᐊᖃᕐᓂᖓᓂ ᐅᖅᓱᐊᓗᖕᒥ; 

 ᐅᓂᒃᑳᐅᓯᕆᓗᒋᑦ ᑕᒪᐃᓐᓂ ᑯᕕᔪᕕᓃᑦ; ᐊᒻᒪ 

 ᐊᑐᕐᓗᑎᑦ ᓈᒻᒪᒃᑐᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ. 

5.3 ᑲᒪᔨᐅᔫᑉ ᐱᔭᒃᓴᕆᔭᖏᑦ 

ᑲᒪᔨᐅᔪᑦ ᑲᒪᒋᔭᖃᖅᑐᑦ ᓇᓗᓇᐃᖅᓯᓂᕐᒥ ᐊᑦᑕᓇᔾᔭᐃᖅᓯᒪᓂᕐᒥ ᐃᖅᑲᓇᐃᔭᖅᑎᖏᓐᓂᑦ 

ᐊᒻᒪᓗ ᐃᒪᐃᑦᑕᕆᐊᖃᖅᐳᑦ: 

 ᓇᓗᓇᐃᖅᓯᓂᕐᒥ ᐊᑦᑕᓇᖅᑐᓂ ᐱᓕᕆᓂᐅᔪᓂ ᐊᒻᒪ ᖃᓄᐃᓐᓂᐅᔪᓂᑦ, 

ᐊᑐᓕᖅᑎᑦᑎᓗᓂ ᐋᖅᑭᒍᑎᒃᓴᐅᔪᓂᒃ ᐱᓕᕆᓂᐅᔪᓂᑦ; 

 ᐱᔪᓐᓇᕐᓂᖃᑦᑎᐊᕐᓗᓂ ᓈᒻᒪᒃᑐᒥ ᐱᓕᕆᓕᒪᓂᖃᕐᓗᓂ ᐃᓕᓴᖅᓯᓂᕐᒧᑦ 

ᐅᓗᕆᐊᓇᕐᓂᐅᔪᓂ ᐃᓚᒋᔭᐅᔪᓂ ᐅᑯᓇᙵᑦ: 

o ᖃᓄᐃᑦᑑᓂᖓᓂ ᑲᑭᐊᓕᒃ ᐊᑐᖅᑕᐅᔪᒧᑦ;  

o ᐅᓯᔭᐅᔪᓂ ᑲᒪᒋᔭᐅᔪᓄᑦ; ᐊᒻᒪ 

o ᐊᕙᑎᖓ ᓴᓇᕐᕈᑎᑦ ᐊᐅᓚᑦᑎᓂᖓᓐᓂ. 

 ᓇᓗᓇᐃᖅᓯᓂᖅ ᑎᓕᔭᐅᓯᒪᓂᐅᔪᓂ ᐊᐅᓚᑦᑎᔩᑦ ᐊᔪᙱᓐᓂᖃᕋᓗᐊᕐᒪᖔᑦ; 

 ᓇᓗᓇᐃᕐᓗᒍ ᕿᒥᕐᕈᔭᐅᑦᑎᐊᕐᓂᖓᑕ ᑲᑭᐊᓕᖕᒥ ᐊᔪᙱᑦᑎᐊᖅᑐᒧᑦ ᓴᓇᔨᒧᑦ 

ᓯᕗᓂᐊᓂ ᐊᑐᖅᑕᐅᓂᖓᓂ; ᐊᒻᒪᓗ  

 ᑲᔪᓯᑎᑦᑎᓃᑦ ᐊᒻᒪᓗ ᕿᒥᕐᕈᐊᕐᓃᑦ ᑎᑎᖅᑲᖁᑎᖏᑦ ᐃᖅᑲᓇᐃᔭᕐᕕᖓᓐᓂ. 

ᐊᑐᐃᓐᓇᕈᖅᑎᓪᓗᒋᑦ ᑕᒪᒃᑭᑦ ᓴᓇᕐᕈᑎᓄᑦ ᐊᐅᓚᑦᑎᔨᐅᔪᑦ ᐊᒻᒪ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑦᑕᓇᔾᔭᐃᖅᓯᒪᔪᓕᕆᔨᓄᑦ 

ᑐᒃᓯᕋᕌᖓᑕ. 

ᑲᑭᐊᓕᒃ ᐃᖏᕐᕋᔾᔪᑎ ᐊᐅᓚᓂᖓ ᐅᓗᕆᐊᓇᕈᓐᓇᖅᑐᖅ 

ᓴᓇᔨᓄᑦ ᖃᓂᒋᔮᓃᑦᑐᓂ ᐅᓯᔭᐅᕙᓪᓕᐊᔪᓂ ᐅᕝᕙᓘᓐᓃᑦ 

ᐊᐅᓚᔾᔭᖅᑐᓂ ᐃᓚᒃᓴᓂ, ᓴᓇᔨᐅᔪᒥ 

ᐃᓗᐊᓃᑎᑦᑎᔪᓐᓇᙱᓚᖅ ᐅᕙᓂ ᐅᖓᓯᖕᓂᐅᔪᒥ. 

ᓴᓇᔨᒥᒃ ᐊᔪᖅᓯᑎᑦᑎᑦᑕᐃᓕᒪᓂᕐᒧᑦ ᕿᑎᐊᓂ 

ᐊᐅᓚᔾᔭᒍᓐᓇᙱᑦᑐᒥ ᑭᓱᑐᐃᓐᓇᒥᒃ/ᐊᒡᕕᐊᕈᑕᐅᔪᒥ ᐊᒻᒪ ᑲᑭᐊᓕᖕᒥ, ᐊᖓᔪᖅᑳᖅ 

ᐃᓱᒪᒋᔭᕆᐊᖃᕋᔭᖅᐳᖅ ᐅᑯᓂᖓ ᖃᓄᐃᓐᓂᐅᔪᓄᑦ: 

 ᐃᓯᖅᑎᑦᑕᐃᓕᒪᑎᑦᑎᓗᑎᒃ ᓴᓇᔨᓂᑦ ᐃᓄᒋᐊᒡᕕᐅᔪᓄᑦ;  

 ᑐᓂᓯᓗᑎᒃ ᐊᑦᑎᖕᓂᖅᐹᒃᑯᑦ ᐅᖓᓯᖕᓂᖃᕆᐊᖃᕐᓗᑎ 600 ᒥᓕᒦᑕᓂᑦ ᐱᖁᑎᐅᔪᒥ 

ᐊᒻᒪ ᑲᑭᐊᓕᖕᒥ; ᐊᒻᒪᓗ 

 ᑐᓂᓯᓗᓂ ᐊᕙᓗᐃᑦ ᐅᕝᕙᓘᓐᓃᑦ ᐃᓕᓯᓂᕐᒥᑦ ᐅᐸᔾᔭᐃᒃᑯᑎᓂ 

ᐊᑐᐃᓐᓇᐅᖁᔨᙱᓐᓂᕐᒧᑦ ᐊᑐᐃᓐᓇᐅᔪᓂ ᐃᓄᒋᐊᒡᕕᐅᔪᓄᑦ. 

ᐃᓕᓐᓂᐊᖅᑎᑦᑎᓗᑎᒃ 

ᓴᓇᔨᓂᑦ ᖁᑦᑎᒃᑐᒃᑯᑦ 

ᐅᓗᕆᐊᓇᖅᑐᓂᑦ 

ᐃᖏᕐᕋᓂᐅᔪᒥ. 



 

15 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᑐᓂᓯᓗᓂ ᐊᕕᒃᓯᔾᔪᑎᓂ, ᐃᓂᖅᑎᔾᔪᑎᓂ ᓇᓗᓇᐃᒃᑯᑕᓂ, ᓇᓗᓇᐃᖅᑕᐅᓯᒪᔪᓄᑦ 

ᐱᓱᒡᕕᓂᑦ, ᐊᓯᖏᓐᓂᓪᓘᓐᓃᑦ ᓴᐳᔾᔨᔾᔪᑕᐅᔪᓄᑦ ᐃᓄᖕᓄᑦ ᐱᓱᒡᕕᓂᑦ 

ᓴᖅᑭᔮᕐᕕᐅᓂᑕᖃᕐᓗᓂ ᐅᓗᕆᐊᓇᕐᓂᐅᔪᓄᑦ ᐃᓚᒋᔭᐅᔪᓂ ᑲᑭᐊᓕᐅᑉ ᐊᐅᓚᑕᐅᓂᖓᓂ.  

ᑲᑭᐊᓕᒃ ᖃᓚᓯᔪᓐᓇᖅᐳᖅ ᐃᖅᑲᓇᐃᔭᖅᑎᓂᑦ ᐋᖅᑭᐅᒪᑎᑦᑎᓂᖃᖅᑎᓪᓗᒍ ᐊᒻᒪᓗ 

ᐊᐅᓚᑦᑎᑎᓪᓗᒋᑦ ᑲᑭᐊᓕᒃ ᐊᒃᓴᑳᒍᓂ ᐅᕝᕙᓘᓐᓃᑦ ᐃᓐᓇᐅᔾᔨᒍᓂ. ᖃᖄᒃᑲᓐᓂᐊᒍᑦ 

ᓯᖃᓪᓕᓂᕐᒧᑦ ᐱᔾᔪᑎᖃᖅᑐᓂ ᐋᓐᓂᕐᓂᖃᕈᓐᓇᖅᐳᑦ 

ᐅᓯᓕᖅᓱᐃᑎᓪᓗᒋᑦ/ᐅᓯᖐᔭᐃᑎᓪᓗᒋᑦ ᐊᐅᓚᑕᐅᓂᐅᔪᓂ, ᓱᓇᒃᑯᑖᑦ ᑭᕕᒃᑕᐅᑎᓪᓗᒋᑦ, 

ᐱᓕᕆᐊᖑᓇᓱᐊᖅᑎᓪᓗᒋᑦ, ᐅᕝᕙᓘᓐᓃᑦ ᐲᖅᑕᐅᓇᓱᐊᖅᑎᓪᓗᒋᑦ ᑲᑭᐊᓕᖕᒧᑦ.  

ᐳᔪᕐᓗᒃ ᑎᐱᖃᙱᑦᑐᖅ ᑲᐅᐸᓐ ᒪᓈᒃᓴᐃᑦ ᐅᖅᓱᐊᓗᖕᒥ ᐊᒻᒪ ᐳᓪᓚᖕᒨᖅᑐᓄᑦ 

ᐊᐅᓚᑕᐅᔪᓂ ᑲᑭᐊᓕᖕᓂ ᓵᓚᖃᕈᓐᓇᖅᐳᑦ ᐊᐅᓚᑦᑎᔨᐅᔪᓂ ᐊᒻᒪ ᖃᓂᒋᔭᖓᓃᑦᑐᓂ 

ᐃᒡᓘᑉ ᐃᓗᐊᓂ ᐃᖏᕐᕋᑎᓪᓗᒋᑦ ᓯᓚᒧᑦ ᐊᓂᐊᕙᓪᓕᐊᓂᖃᑦᑎᐊᙱᑎᓪᓗᒋᑦ.  

5.4 ᐅᐊᑦᑎᔨᐅᑉᐱᔭᒃᓴᕆᔭᖏᑦ 

ᐊᐅᓚᑦᑎᔨᐅᔪᖅ ᑕᑯᒃᓴᐅᑦᑎᐊᖅᑐᖃᕐᓇᑎᒃ ᐱᓕᕆᐊᒃᓴᒥᓄᑦ, ᐅᐊᑦᑎᔨᐅᔪᒥ 

ᐊᑐᕆᐊᖃᖅᐳᑦ. ᐅᖃᓪᓚᖃᑎᒌᖕᓂᕐᒥ ᐅᐊᑦᑎᔨᐅᔪᒧᑦ ᐊᒻᒪ ᐊᐅᓚᑦᑎᔨᐅᔪᒥ 

ᑭᒡᓕᖃᒐᔪᒃᐳᖅ; ᐅᐊᑦᑎᔩᑦ ᑲᒪᒋᔭᖃᖅᐳᑦ ᑐᓂᓯᓂᕐᒥ ᓇᓗᓇᙱᑦᑎᐊᖅᑐᒥ ᐊᒡᒐᓄᑦ 

ᓇᓗᓇᐃᖅᓯᓂᐅᔪᒥ ᐊᐅᓚᑦᑎᔨᒧᑦ ᑐᙵᕕᖃᖅᑐᒥ ᐊᕙᑎᒧᑦ ᐊᒻᒪ ᑲᑭᐊᓕᐅᑉ 

ᐊᐅᓚᓂᖓᓂ. 

ᐃᓚᓕᐅᔾᔭᐅᓯᒪᔪᖅ C ᐆᒃᑑᑕᐅᕗᖅ ᓇᓗᓇᐃᒃᑯᑕᓂᑦ ᐊᑐᖅᑕᐅᒐᔪᒃᑐᓂ ᑲᑭᐊᓕᖕᓄᑦ 

ᐊᐅᓚᑦᑎᔨᐅᔪᓄᑦ; ᑎᑎᕋᖅᑕᐅᔪᓐᓇᖅᐳᖅ ᐊᒻᒪ ᐃᓕᔭᐅᓗᓂ ᐃᖅᑲᓇᐃᔭᕐᕕᐅᑉ ᐃᓂᖓᓂ, 

ᐊᒻᒪᓗᑦᑕᐅᖅ ᐃᓚᓕᐅᔾᔭᐅᓗᓂ ᐃᓂᒋᔭᐅᔫᑉ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ 

ᐱᓕᒻᒪᒃᓴᐃᓂᕐᒧᑦ ᓱᓇᒃᑯᑖᖏᓐᓂ. 

ᑲᒻᐸᓂ ᑐᑭᓯᓇᑦᑎᐊᖅᑐᒥ ᑐᑭᓕᐊᖃᕆᐊᖃᖅᐳᑦ ᓇᓕᐊᖕᓂ ᐊᒡᒐᒧᑦ ᓇᓗᓇᐃᖅᓯᓂᐅᔪᓂ 

ᓴᓇᔨᐅᔪᑦ ᐊᑐᖅᐸᒃᑕᖏᓐᓂ ᐃᓂᒋᔭᖓᓂ ᐱᑎᑦᑎᑦᑕᐃᓕᒪᓂᕐᒧᑦ 

ᐊᐅᓚᑦᑎᔨᒧᑦ/ᐅᐊᑦᑎᔨᒧᑦ ᓇᓗᓕᖅᑕᐃᓕᒪᓂᐅᔪᒧᑦ. ᐃᓱᐊᓂ, ᑲᒻᐸᓂᐅᑉ ᐊᑐᐊᒐᖓ 

ᐃᓱᒪᓕᐅᕆᓂᐊᖅᐳᖅ ᓇᓕᐊᓪᓚᕆᖕᓂ ᐊᒡᒐᒧᑦ ᓇᓗᓇᐃᖅᓯᓂᐅᔪᓂ 

ᐊᑐᖅᑕᐅᕙᖕᓂᐊᕐᓂᖏᓐᓂ ᐃᓂᒋᔭᐅᔪᒥ. 

ᐱᒻᒪᕆᐅᕗᖅ ᐅᐊᑦᑎᔨᐅᔪᖅ ᓇᓗᓇᐃᖅᓯᓂᖓᓂ ᐊᐅᓚᑦᑎᔨᐅᔪᒧᑦ ᑐᑭᖏᓐᓂ ᐊᑐᓂ 

ᐊᒡᒐᒧᑦ ᓇᓗᓇᐃᖅᓯᓂᐅᔪᓂ ᓯᕗᓂᐊᓂ 

ᐱᓕᕆᒋᐊᓚᐅᙱᓐᓂᖓᓂ. 

ᑐᐊᕕᕐᓇᖅᑐᒥ ᓄᖅᑲᑎᑦᑎᓂᕐᒧᑦ: ᑕᒪᒃᑭᑦ 

ᑕᓕᖏᑦ ᓴᓂᒻᒨᖓᔪᑦ ᐃᑯᓯᖕᒥ. ᐊᒡᒐᐃᑦ 

ᒪᑐᐃᖓᔪᑦ ᐊᒻᒪ ᐃᑎᒪᖓ ᑕᐅᓄᖓ 

ᓵᙵᓗᓂ. ᑕᓕᖏᑦ ᐊᐅᓚᓗᑎᒃ ᑐᓄᒻᒧ 

ᓯᕗᒻᒧᓪᓗ. 

 

 

 

 



 

16 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᓄᖅᑲᕐᓂᖅ: ᐊᑕᐅᓯᖅ ᑕᓕᖅ (ᑕᓕᖅᐱᒃ ᓴᐅᒥᒡᓘᓐᓃᑦ) 

ᓴᓂᒻᒨᖓᔪᖅ ᐃᑯᓯᖕᒥ. ᐊᒡᒐᐃᑦ ᒪᑐᐃᖓᔪᑦ ᐊᒻᒪ ᐃᑎᒪᖏᑦ 

ᑕᐅᓄᖓ ᓵᙵᓗᓂ. ᑕᓕᖏᑦ ᐊᐅᓚᓗᑎᒃ ᑐᓄᒻᒧ 

ᓯᕗᒻᒧᓪᓗ.  

 

 

 

ᓄᖅᑲᕐᓗᑎᑦ ᐊᐅᓚᐅᑎ: ᐊᑐᕐᓗᒍ ᓇᓕᐊᑐᐃᓐᓇᖅ ᑕᓕᖅ, 

ᑯᓪᓗᐃᑦ ᐅᑎᖅᑕᖅᑎᓪᓗᒍ ᖃᔅᓰᖅᓱᒐᓚᖕᓗᓂ ᐃᒡᒋᐊᕐᒧᑦ. 

 

 

 

 

 

ᑭᓱᓕᒫᓂᒃ ᓄᖅᑲᖅᑎᑦᑎᓚᐅᑲᖕᓂᖅ: ᐊᒡᒐᑎᑦ ᑎᒍᒻᒥᓗᒋᑦ  

ᑎᒥᕕᑦ ᓯᕗᓂᐊᓂ.  

 

 

 

 

 

ᖁᕝᕙᖅᑎᓪᓗᒍ ᐅᓯᔭᖅ: ᓇᓕᐊᑐᐃᓐᓇᖅ ᑕᓖᑦ ᐃᓴᒡᓗᒍ ᖁᒻᒧᑦ 

ᑐᐃᖓᓐᓂ ᖁᑦᑎᖕᓂᐅᔪᒥ. ᒪᑐᓗᒋᑦ ᐃᓄᒐᙳᐊᑦ ᐊᒻᒪ ᑎᑮᑦ 

ᑎᒃᑯᐊᕐᓗᒍ ᑕᑉᐸᐅᖓ.  

 

 

 

ᐊᑦᑎᒃᓯᒋᐊᕐᓗᒍ ᐅᓯᔭᖅ: ᓇᓕᐊᑐᐃᓐᓇᖅ ᑕᓖᑦ ᐃᓴᒡᓗᒍ 

ᖁᒻᒧᑦ ᑐᐃᖓᓐᓂ ᖁᑦᑎᖕᓂᐅᔪᒥ. ᒪᑐᓗᒋᑦ ᐃᓄᒐᙳᐊᑦ ᐊᒻᒪ 

ᑎᑮᑦ ᑎᒃᑯᐊᕐᓗᒍ ᑕᐅᓄᖓ.  

 

 

 

 

 

 

 

 



 

17 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᖁᕝᕙᖅᑎᓪᓗᒍ ᐅᓯᔭᖅ ᓱᒃᑲᐃᑦᑐᒥ: ᓇᓕᐊᑐᐃᓐᓇᖅ ᑕᓖᑦ 

ᐃᓴᒡᓗᒍ ᖁᒻᒧᑦ ᑐᐃᖓᓐᓂ ᖁᑦᑎᖕᓂᐅᔪᒥ. ᒪᑐᓗᒋᑦ 

ᐃᓄᒐᙳᐊᑦ ᐊᒻᒪ ᑎᑮᑦ ᑎᒃᑯᐊᕐᓗᒍ ᑕᑉᐸᐅᖓ. ᑕᓕᕕᑦ 

ᐊᐃᑉᐸᖓ ᑎᒥᒧᑦ ᐃᓴᒡᓗᒍ ᐃᑎᒪᐃᑦ ᑎᒥᒧᑦ ᐊᒃᑐᐊᓗᓂ 

ᐊᒻᒪ ᐃᓕᓯᒪᓗᓂ ᖄᖓᓄᑦ ᑯᓪᓗᐃᑦ ᖁᒻᒧᖓᓗᒍ. (ᐅᓇ 

ᓇᓗᓇᐃᖅᓯᓂᐅᔪᖅ ᐊᔾᔨᐸᓗᒋᕙᐅᒃ “ᖁᕝᕙᖅᑎᓪᓗᒍ 

ᐅᓯᔭᖅ” ᓇᓗᓇᐃᖅᓯᓂᐅᔪᒥ.) 

 

ᐊᑦᑎᒃᓯᒋᐊᕐᓗᒍ ᐅᓯᔭᖅ ᓱᒃᑲᐃᑦᑐᒥ: ᓇᓕᐊᑐᐃᓐᓇᖅ ᑕᓖᑦ 

ᐃᓴᒡᓗᒍ ᖁᒻᒧᑦ ᑐᐃᖓᓐᓂ ᖁᑦᑎᖕᓂᐅᔪᒥ. ᒪᑐᓗᒋᑦ 

ᐃᓄᒐᙳᐊᑦ ᐊᒻᒪ ᑎᑮᑦ ᑎᒃᑯᐊᕐᓗᒍ ᑕᑉᐸᐅᖓ. ᑕᓕᕕᑦ 

ᐊᐃᑉᐸᖓ ᑎᒥᒧᑦ ᐃᓴᒡᓗᒍ ᐃᑎᒪᐃᑦ ᑎᒥᒧᑦ ᐊᒃᑐᐊᖏᓪᓗᓂ 

ᐊᒻᒪ ᐃᓕᓯᒪᓗᓂ ᐊᑖᓄᑦ ᑯᓪᓗᐃᑦ ᑕᐅᓄᙵᖓᓗᒍ. (ᐅᓇ 

ᓇᓗᓇᐃᖅᓯᓂᐅᔪᖅ ᐊᔾᔨᐸᓗᒋᕙᐅᒃ “ᐊᑦᑎᒃᓯᒋᐊᕐᓗᒍ 

ᐅᓯᔭᖅ” ᓇᓗᓇᐃᖅᓯᓂᐅᔪᒥ.) 

 

 

 

ᐃᒪᓐᓇ ᐅᖓᓯᒃᑎᒋᔪᒥ ᐃᖏᕐᕋᔭᕆᐊᖃᕐᓂᖅ: ᐱᒋᐊᕐᓗᑎᑦ 

ᐅᐊᑦᑎᔨᐅᑉ ᐊᒡᒐᖏᓐᓂ ᐃᑎᒪᖏᑦ ᐃᓗᒻᒧᖓᖔᕐᓗᑎᒃ 

ᑕᑯᒃᓴᐅᑎᑦᑎᓂᕐᒧᑦ ᐅᖓᓯᖕᓂᖓᓂ ᐊᒥᐊᒃᑯᔪᒥ 

ᐊᐅᓚᑦᑎᔨᐅᔪᒧᑦ. ᐊᒡᒐᐃᑦ ᐊᐅᓚᑎᓪᓗᒋᑦ ᐃᓗᒻᒧᑦ ᐊᒻᒪ 

ᑲᑎᙵᓗᑎᒃ ᐅᖓᓯᖕᓂᖓ ᖃᓂᒡᓕᕙᓪᓕᐊᑎᓪᓗᒍ 

ᑭᓯᐊᓂ ᓄᖅᑲᕐᓂᕐᒧᑦ ᓇᓗᓇᐃᖅᓯᓂᖓ ᑐᓂᔭᐅᒍᓂ. 

 

 

ᓴᖑᑎᓪᓗᒍ ᑲᑭᐊᖏᑦ ᑕᑉᐸᐅᖓ: ᐊᑕᐅᓯᕐᒥ ᑕᓕᕐᒥ 

ᓴᓂᕌᓃᑎᑕᐅᑎᓪᓗᒍ, ᐃᓴᒡᓗᒍ ᑕᑉᐸᐅᖓ ᐊᐃᑉᐸᖓ 

ᑕᓖᑦ ᖁᒻᒧᑦ 45 ᑎᒍᕇᔅᐸᓗᖕᓄᑦ, ᐃᓄᒐᙳᐊᑎᑦ 

ᐃᓯᕕᖓᑎᓪᓗᒋᑦ.  

 

 

 

ᓴᖑᑎᓪᓗᒍ ᑲᑭᐊᖏᑦ ᑕᐅᓄᖓ: ᐊᑕᐅᓯᕐᒥ ᑕᓕᕐᒥ 

ᓴᓂᕌᓃᑎᑕᐅᑎᓪᓗᒍ, ᐃᓴᒡᓗᒍ ᑕᐅᓄᖓ ᐊᐃᑉᐸᖓ ᑕᓖᑦ 

ᖁᒻᒧᑦ 45 ᑎᒍᕇᔅᐸᓗᖕᓄᑦ, ᐃᓄᒐᙳᐊᑎᑦ 

ᐃᓯᕕᖓᑎᓪᓗᒋ.   



 

18 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

6 ᐊᐅᓚᑦᑎᔨᐅᑉ ᐊᔪᙱᓐᓂᖓ  

ᐱᓕᕆᓕᒪᔪᑦ ᓴᓇᔨᐅᔪᑦ ᑭᓯᐊᓂ ᓈᒻᒪᒃᑐᒥ ᑭᒡᓕᐅᔪᒥ ᐱᓕᒻᒪᒃᓴᕐᓂᖃᖅᑐᒥ 

ᐊᔪᙱᑎᑕᐅᕗᑦ ᐊᐅᓚᑦᑎᓂᕐᒧᑦ ᑲᑭᐊᓕᖕᓂᑦ. ᐃᖅᑲᓇᐃᔭᖅᑎᖁᑎᓖᑦ 

ᓇᓗᓇᐃᖅᓯᔭᕆᐊᖃᖅᐳᑦ ᐊᐅᓚᑦᑎᔨᐅᔪᑦ ᐱᔪᓐᓇᑦᑎᐊᕐᓂᖏᓐᓂ ᐊᒻᒪ ᐱᓗᑎᒃ 

ᖄᒃᑲᓐᓂᐊᒍᑦ ᐱᓕᒻᒪᒃᓴᕐᓂᐅᔪᒥ ᐊᒻᒪ ᖃᐅᔨᓴᖅᑕᐅᑦᑎᐊᕐᓗᑎᒃ ᐱᔭᕆᐊᖃᕌᖓᑕ 

ᐊᐅᓚᑦᑎᐅᔨᐅᔪᖅ ᐱᔪᓐᓇᑦᑎᐊᕈᓐᓇᕐᓂᖓᓂ.  

ᐃᓕᓐᓂᐊᖅᑏᑦ ᐃᓕᓴᐃᓂᖃᕆᐊᖃᖅᐳᑦ ᐊᑦᑕᓇᙱᑦᑐᒥ ᐊᐅᓚᑕᐅᓂᖓᓐᓂ 

ᐱᓕᕆᓂᐅᔪᓂ ᒪᓕᖕᓂᖃᖅᑐᒥ ᓴᓇᔨᐅᔫᑉ 

ᒪᓕᒋᐊᖃᖅᑕᖓᓐᓂ, ᐊᐅᓚᑕᐅᓂᕐᒥ ᐱᐅᓂᖅᐹᓂ 

ᐊᑐᖅᑕᐅᕙᒃᑐᓂ, ᐊᒻᒪ ᑲᒻᐸᓂᐅᑉ ᐱᓕᕆᔾᔪᓯᖏᓐᓂᑦ. 

ᑲᑭᐊᓕᖕᒧᑦ ᐊᐅᓚᐅᑦᑎᔨᐅᔫᑉ ᐱᓕᒻᒪᒃᓴᕐᓂᖓᓂ ᐊᒻᒪ 

ᖃᐅᔨᓴᖅᑕᐅᓂᖓᓂ ᐱᔭᕇᖅᑕᐅᔭᕆᐊᖃᖅᐳᖅ 

ᐱᓕᕆᔪᓐᓇᑦᑎᐊᖅᑐᒥ ᐃᓄᖕᓄᑦ ᓈᒻᒪᒃᑐᒥ 

ᖃᐅᔨᒪᓂᓕᖕᒥ, ᐱᓕᕆᓕᒪᓂᖃᕐᓗᓂ, ᐊᒻᒪ ᐱᓕᒻᒪᒃᓴᖅᓯᒪᔪᒥ.  

ᑲᓇᑕᒥ ᒪᓕᒃᑕᐅᔭᕆᐊᓖᑦ ᑲᑐᔾᔨᖃᑎᒌᖏᑦ (CSA) B335-15 ᐊᑐᖅᑕᐅᒐᔪᖕᓂᐅᔪᖅ 

ᑭᕕᒃᑕᐅᑎᓄᑦ ᓄᓇᓯᐅᑎᓄᑦ ᓇᓗᓇᐃᖅᓯᕗᑦ ᐱᒻᒪᕆᐅᔪᓂ ᐃᓚᒋᔭᖏᓐᓂ 

ᐊᐅᓚᑦᑎᔨᐅᔪᒧᑦ ᐱᓕᒻᒪᒃᓴᕐᓂᐅᔪᒥ ᐃᓚᖃᖅᑐᒥ ᐱᓕᕆᔪᓐᓇᕐᓂᐅᔪᒥ ᑕᒪᒃᑭᓄᑦ 

ᐱᓕᒪᒃᓴᐃᔨᐅᔪᓂ ᐊᒻᒪ ᑲᔪᓯᑎᑦᑎᓂᕐᒧᑦ ᐱᓕᕆᔨᒻᒪᕆᐅᔪᓄᑦ.  

ᐱᔪᓐᓇᑦᑎᐊᕐᓂᒻᒪᕆᒃ ᐊᒻᒪ ᐱᓕᒻᒪᒃᓴᕐᓂᕐᒧᑦ ᓈᒻᒪᒋᔭᐅᔪᑦ 
 

1. ᓴᖅᑭᑎᑦᑎᓗᓂ ᓴᓇᔨᐅᔫᑉ ᐊᐅᓚᑦᑎᔪᓐᓇᕐᓂᖓᓂ ᑲᑭᐊᓕᖕᒥ. 

ᑕᑯᒃᓴᐅᑎᑦᑎᔭᕆᐊᖃᖅᐳᑦ ᐊᐅᓚᑦᑎᔨᐅᑉ ᐊᔪᙱᓐᓂᖓᓂ ᐱᔭᕆᐊᖃᖅᑐᓂ 

ᐊᔪᙱᓐᓂᐅᔪᓄᑦ ᐊᒻᒪ ᖃᐅᔨᒪᓂᐅᔪᒥ ᓈᒻᒪᒋᔭᐅᓂᖓᓄᑦ ᐱᔪᓐᓇᑦᑎᐊᖅᑐᒥ 

ᐱᓕᒻᒪᒃᓴᐃᔨᐅᔪᒧᑦ ᐊᒻᒪ ᖃᐅᔨᓴᖅᑎᒧᑦ.  

2. ᐅᖃᐅᔾᔨᓗᑎᒃ ᓴᓇᔨᐅᔪᒥ ᐅᓗᕆᐊᓇᖅᑐᓂᑦ ᐃᓚᒋᔭᐅᔪᒥ ᐊᐅᓚᑦᑎᓂᕐᒧᑦ ᑲᑭᐊᓕᖕᒥ 

ᓇᓗᓇᐃᖅᑕᐅᓯᒪᔪᒥ ᐃᖅᑲᓇᐃᔭᕐᕕᐅᓂᐊᖅᑐᓂ, ᖃᓄᐃᑦᑑᓂᖏᓐᓂ ᓱᓇᒃᑯᑖᓂ, 

ᐊᒻᒪᓗ ᐊᕙᑎᐅᓂᖓᓂ ᖃᓄᐃᓐᓂᐅᔪᓄᑦ ᐊᑐᕆᐊᖃᕋᔭᖅᑐᓄᑦ. 

3. ᑎᑎᕋᐃᕙᓪᓕᐊᓗᑎᒃ ᐱᓕᒻᒪᒃᓴᕐᓂᐅᔪᓂ ᐊᒻᒪ ᓇᐅᑦᑎᖅᓱᕐᓗᑎᒃ ᐊᐅᓚᑦᑎᔨᐅᔫᑉ 

ᐱᓕᕆᑦᑎᐊᕐᓂᖓᓂ ᐊᑐᖅᑎᓪᓗᒋᑦ ᑲᑭᐊᓕᖕᒥ ᐃᖏᕐᕋᐃᓐᓇᕐᓂᐅᔪᒥ, 

ᖃᐅᔨᓴᖅᑕᐅᒃᑲᓐᓂᖃᖅᐸᒡᓗᑎᒃ/ᐸᐃᑉᐹᖅᑖᖅᑎᑦᑎᒃᑲᓐᓂᕐᒧᑦ ᒥᑭᓛᖓᓂ ᐊᕐᕌᒍᑦ 

ᐱᖓᓱᑦ ᐊᓂᒍᑐᐊᕌᖓᑕ. 
 

ᑲᑭᐊᓕᖕᒧᑦ ᐊᐅᓚᑦᑎᔨᐅᔪᕐᒧᑦ ᐱᓕᒻᒪᒃᓴᕐᓂᖓ ᐃᓚᒋᔭᐅᔭᕆᐊᖃᖅᐳᖅ ᐊᖏᓂᖅᓴᐅᔪᒧᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᓕᕆᐊᖑᔪᒥ (ᕿᒥᕐᕈᔭᐅᓗᓂ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ) ᐃᓚᖃᖅᑐᒥ 

ᐃᖏᕐᕋᐃᓐᓇᖅᑐᒥ ᓇᓗᓇᐃᖅᑕᐅᓂᖓᓂ ᐊᒻᒪ ᐋᖅᑭᒃᓯᓂᕐᒥ ᐅᓗᕆᐊᓇᖅᑐᒥ 

ᖃᓄᐃᓐᓂᐅᔪᓂ, ᐃᖏᕐᕋᐃᓐᓇᖅᑐᒥ ᓇᐅᑦᑎᖅᓱᕐᓂᕐᒥ, ᐊᒻᒪ ᖃᐅᔨᓴᕐᓂᕐᒥ.  

ᐱᓕᒻᒪᒃᓴᕐᓂᕐᒥ ᐱᓕᕆᓂᐅᔪᑦ ᑕᒪᒃᑭᐅᒪᑦᑎᐊᕆᐊᖃᖅᐳᖅ ᓇᓗᓇᐃᖅᓯᓂᕐᒥ 

ᐃᓕᓐᓂᐊᖅᑎᐅᔪᖅ ᑐᑭᓯᑦᑎᐊᕐᓂᖓᓂ ᐱᔭᕆᐊᓕᖕᓂ ᑐᓴᒐᒃᓴᐅᔪᓂᑦ. ᑖᓐᓇ ᐃᓚᖃᖅᐳᖅ 

ᐃᓱᒪᒋᔭᐅᓂᐅᔪᖅ, ᐊᒡᒐᑎᒍᑦ-ᐱᓕᒻᒪᒃᓴᕐᓂᖅ, ᖃᐅᔨᒪᓂᕐᒧᑦ ᓇᓗᓇᐃᖅᑕᐅᓂᖅ, ᐊᒻᒪᓗ 

ᐊᑲᐅᔪᓂ ᖃᐅᔨᓴᐃᓂᐅᔪᒥ. 

ᐱᔪᓐᓇᑦᑎᐊᕈᓐᓇᙱᑦᑐᒥ 

ᐊᖓᔪᖅᑳᒥ 

ᐃᓱᒪᓕᐅᕆᔪᓐᓇᙱᓚᖅ 

ᓴᓇᔨᐅᔪᒥ 

ᐱᔪᓐᓇᕐᓂᕋᐃᓗᓂ. 

http://www.wscc.nt.ca/iu/health-safety-iu/ohs-information-iu/codes-practice-iu


 

19 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᐃᓱᒪᒋᔭᐅᓂᐅᔪᖅ: ᐅᓇ ᐱᔾᔪᑎᖃᖅᐳᖅ ᐃᓕᓴᐃᓂᐅᔪᒥ ᐊᔾᔨᒌᙱᑦᑐᒃᑯᑦ ᑐᓂᓯᓂᐅᔪᓂ 

ᐱᓕᕆᔾᔪᓯᓂᑦ, ᓲᕐᓗ ᐅᖃᓪᓚᐅᔾᔭᐅᓂᐅᔪᓂ, ᐅᖃᐅᓯᖃᕐᓂᕐᒥ, ᐱᓕᕆᖃᑎᖃᕐᓗᑎᒃ 

ᖃᕋᓴᐅᔭᑎᒍᑦ ᐃᓕᑦᑎᓂᕐᒥ, ᑕᕐᕆᔭᓕᐊᖑᔪᓄᑦ, ᐊᔾᔨᙳᐊᓂ, ᐊᒻᒪᓗ/ᐅᕝᕙᓘᓐᓃᑦ 

ᑎᑎᕋᖅᓯᒪᔪᓂ ᓱᓇᒃᑯᑖᓂᑦ. 

ᐊᒡᒐᒥᓄᑦ ᐱᓕᕆᓗᓂ: ᑎᒥᒧᑦ ᑕᑯᒃᓴᐅᑎᑦᑎᓂᐅᔪᒥ ᐃᓕᓐᓂᐊᖅᑎᑦᑎᔨ ᐊᒻᒪᓗ 

ᐱᓕᕆᓕᒪᓂᐅᔪᓂ ᐃᓕᓐᓂᐊᖅᑎᒧᑦ ᐆᒃᑑᑎᒥ ᑲᑭᐊᓕᖕᒥ ᓴᓇᔨ ᐊᑐᖅᑕᐅᓂᐊᖅᑐᒥ 

ᐊᑦᑕᓇᙱᑦᑐᒥ ᐱᓕᒻᒪᒃᓴᕐᓂᕐᒥ ᐃᓂᐅᔪᒥ ᐱᓕᕆᔭᕆᐅᖅᓴᓂᕐᒧᑦ. ᐃᓕᓐᓂᐊᖅᑏᑦ 

ᐊᐅᓚᑦᑎᔭᕆᐊᖃᖅᐳᖅ ᑲᑭᐊᓕᖕᓂᑦ ᑐᕌᖅᑎᑕᐅᓂᖃᕐᓗᑎᒃ ᐱᔪᓐᓇᑦᑎᐊᖅᑐᒥ 

ᐱᓕᒻᒪᒃᓴᐃᔨᐅᔪᒥ, ᐃᓕᑦᑎᓂᕐᒧᑦ ᐊᕙᑎᐅᔪᒥ ᐅᓗᕆᐊᓇᖅᑐᒦᑎᑦᑎᓂᐅᙱᑦᑐᒥ 

ᐃᓕᓐᓂᐊᖅᑎᐅᔪᒥ ᐊᓯᖏᓐᓂᓪᓗ ᐃᖅᑲᓇᐃᔭᖅᑎᐅᔪᓂᑦ. 

ᖃᐅᔨᒪᓂᕐᒧᑦ ᓇᓗᓇᐃᖅᑕᐅᓂᖅ: ᐃᓚᖃᖅᐳᖅ ᖃᐅᔨᓴᐃᓂᐅᔪᒥ ᑐᑭᓯᐅᒪᓂᖓᓂ 

ᑭᒡᓕᐅᔪᒥ ᐃᓱᒪᒋᔭᐅᓂᐅᔪᒥ ᐅᖃᐅᓯᒃᓴᓂ, ᐅᖃᐅᓯᒃᑰᕈᓂ, ᑎᑎᕋᖅᓯᒪᒍᓂ, ᐅᕝᕙᓘᓐᓃᑦ 

ᑕᐅᑦᑐᒃᑯᑦ ᖃᐅᔨᓴᖅᑕᐅᓂᐅᔪᓂ ᐋᖅᑭᒃᓯᒪᓂᐅᔪᓂ. 

ᐊᑲᐅᔪᓂ ᖃᐅᔨᓴᐃᓂᐅᔪᒥ: ᖁᙱᐊᕐᓂᖅ ᐃᓕᓐᓂᐊᖅᑎᐅᔫᑉ ᐱᔪᓐᓇᑦᑎᐊᕐᓂᖓᓂ 

ᐊᐅᓚᑦᑎᓂᐅᔪᒥ ᑲᑭᐊᓕᖕᒥ ᐃᖅᑲᓇᐃᔭᕐᕕᐅᔪᒥ ᐊᒻᒪ ᐃᓱᒪᓕᐊᖑᕙᒌᖅᑐᓂ 

ᓈᒻᒪᒋᔭᐅᔪᓂᑦ. ᑕᐃᒪᐃᓕᐅᒃᑲᓐᓂᖅᐸᒡᓗᓂ ᐆᒥᖓ ᖃᐅᔨᓴᐃᓂᐅᔪᒥ ᐊᑕᐅᓯᐅᓪᓗᐊᖅᑐᒥ 

ᐊᕐᕌᒍᓄᑦ ᐱᖓᓱᓄᑦ ᐊᓂᒍᕌᖓᑕ ᐃᖅᑲᓇᐃᔭᕐᕕᐅᔪᒥ. 

 

6.1 ᐃᓕᓐᓂᐊᖅᑎ ᐃᓕᓴᐃᓂᐅᔪᖅ ᑎᑎᕋᖅᓯᒪᔪᑦ ᐊᒻᒪ ᐊᑐᖅᑕᐅᒐᔪᒃᑐᒥ  

ᐊᔪᙱᓐᓂᐅᔪᑦ 

 ᓄᓇᑦᓯᐊᖅ ᐊᒻᒪᓗ ᓄᓇᕗᒻᒥ 

ᐊᑦᑕᓇᔾᔭᐃᖅᓯᒪᓂᖅ ᒪᓕᒐᖅ ᐊᒻᒪᓗ 

ᐃᓚᒋᔭᖏᓐᓂ ᒪᓕᒃᑕᐅᔭᕆᐊᓖᑦ 

 ᑲᒻᐸᓂᐅᑉ ᐊᑐᐊᒐᖏᑦ ᐊᒻᒪ ᐱᓕᕆᔾᔪᓰᑦ 

 ᐊᐅᓚᑦᑎᓂᖅ ᒪᓕᒐᐃᑦ ᐅᖃᓕᒫᒐᓂᑦ. 

ᐊᒻᒪᓗ ᓴᓇᓚᐅᖅᑑᑉ ᐊᑐᖁᔭᖏᓐᓂᒃ 

 ᐱᓕᕆᔾᔪᑎᖏᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᔾᔪᓯᐅᔪᓂᑦ 

 ᓴᙱᓂᕆᔭᖓ 

 ᐱᔪᓐᓇᕐᓂᖓ ᐊᒻᒪᓗ ᐃᓂᖓ 

 ᓯᕗᓂᐊᓂ−ᐊᐅᓚᑕᐅᓂᖓᓄᑦ 

ᖃᐅᔨᓴᖅᑕᐅᓂᖓ 

 ᐱᒋᐊᖅᑕᐅᓂᖓ 

 ᐃᖏᕐᕋᓗᓂ ᐅᓯᓗᓂ ᐅᓯᙱᓪᓗᓂᓗ 

ᐊᒻᒪ ᐱᓱᒃᑐᓄᑦ ᐊᑦᑕᓇᔾᔭᐃᖅᓯᒪᓂᕐᒥ 

 ᓄᖅᑲᕐᓂᖅ, ᐃᖏᕐᕋᓯᑎᑦᑎᓂᖅ, ᓴᖑᓂᖅ, 

ᓯᕗᒻᒧᑦ ᐃᖏᕐᕋᓂᖅ ᐊᒻᒪ ᐅᑎᒧᑦ, ᐅᓯᓗᓂ ᐅᓯᙱᓪᓗᓂᓗ  

 ᓄᖅᑲᖓᓂᖅ ᐊᒻᒪ ᐊᐅᓚᑦᑎᓂᖅ ᐃᖅᑲᓇᐃᔭᕐᕕᒋᔭᐅᔪᒥ ᐃᖅᑲᓇᐃᔭᖅᑎᖃᖅᑎᓪᓗᒍ 

 ᐅᓯᓂᑦ ᑲᒪᒋᔭᖃᕐᓂᖅ 

 ᐅᓯᓂᑦ ᓂᕈᐊᖅᓯᓂᖅ, ᐊᑦᑕᓇᖅᑐᒦᑎᑕᐅᑦᑕᐃᓕᓂᖓ, ᐱᑦᑕᐅᓂᖅ 

 ᐃᓱᒥ ᐱᓂᖅ ᐊᒻᒪ ᐃᓕᓯᓂᖅ 

 ᖁᓕᕇᓕᖅᑎᑦᑎᓂᖅ/ᖁᓕᕇᓂᑦ ᐲᔭᐃᓂᖅ 

ᑲᓇᑕᒥ ᒪᓕᒃᑕᐅᔭᕆᐊᓖᑦ ᑲᑐᔾᔨᖃᑎᒌᖏᑦ 

(CSA) B335-15 ᓇᓗᓇᐃᖅᓯᕗᖅ 

ᐱᓪᓚᕆᐅᔪᓂ ᐃᓚᒋᔭᐅᔪᓂ ᑭᕕᒃᑕᐅᑎᒧᑦ 

ᓄᓇᓯᐅᒻᒧᑦ ᓴᓇᒪᓂᖓᓂ ᐊᒻᒪᓗ 

ᓇᑉᐸᖅᑎᕆᓂᕐᒧᑦ, ᐋᖅᑭᐅᒪᑎᑦᑎᓂᕐᒧᑦ, 

ᕿᒥᕐᕈᔭᐅᑦᑎᐊᕐᓂᖓᑕ, ᐊᑦᑕᓇᙱᑦᑐᒥ 

ᐊᐅᓚᑦᑎᓂᖓᓂ, ᐊᒻᒪᓗ ᐊᐅᓚᑦᑎᔨᒧᑦ 

ᐱᓕᒻᒪᒃᓴᐃᓂᕐᒥ.  

ᐊᑐᖅᑕᐅᔭᕆᐊᓕᒃ ᓇᓗᓇᐃᖅᓯᒋᕗᖅ 

ᐊᑐᓕᖁᔭᐅᔪᓂ ᐱᓕᒻᒪᒃᓴᕐᓂᕐᒧᑦ ᐊᒻᒪᓗ 

ᐊᔪᖏᓂᕆᔭᖏᓐᓂᑦ ᐱᓕᒻᒪᒃᓴᐃᔨᓄᑦ 

ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 

ᐱᓕᕆᔨᒻᒪᕆᐅᔪᓄᑦ. ᐃᑲᔪᕈᑕᐅᔪᓐᓇᖅᐳᖅ 

ᐃᖅᑲᓇᐃᔭᖅᑎᖁᑎᓕᖕᓄᑦ 

ᐱᕙᓪᓕᐊᑎᑦᑎᓂᖏᓐᓂ ᑲᑭᐊᓕᖕᒧᑦ 

ᐱᓕᒻᒪᒃᓴᐃᓂᕐᒧᑦ ᐱᓕᕆᐊᖑᔪᒥ. 

 ᐃᓂᐅᔪᒧᑦ−ᑐᕌᖓᔪᒥ ᑲᒪᒋᔭᖃᕐᓂᖅ 

(ᑐᓚᒃᑕᕐᕕᑦ, ᐅᓯᑲᑦᑕᕐᓂᕐᒧᑦ ᓄᓇᓯᐅᑎᓄᑦ, 

ᓇᑉᐸᖅᑎᑕᐅᓯᒪᔪᓄᑦ ᓄᓇᓯᐅᑎᑯᑖᖕᒧᓪᓗ 

ᐅᓯᖃᕐᕕᓂᑦ)  

 ᐊᖁᓐᓂᖅ ᓯᕕᑐᓂᐅᔪᓂᑦ ᐊᒻᒪ 

ᒪᓂᖅᑲᒃᓴᖅᑕᐅᓯᒪᔪᓄᑦ 

 ᐃᖅᑲᓇᐃᔭᖅᑎᓂᑦ ᑭᕕᒃᓯᓂᐅᔪᓄᑦ, 

ᐊᑦᑎᒋᐊᖅᓯᓂᖅ ᐊᒻᒪ ᐃᑲᔪᖅᓱᐃᓂᖅ 

 ᐊᑐᕐᓂᕐᒥ ᖁᕝᕙᕆᐊᕈᑎᓂᑦ 

 ᐃᖅᑲᓇᐃᔭᕐᕕᐅᔪᒧᑦ-ᓇᓗᓇᐃᖅᑕᐅᓯᒪᔪᓄᑦ 

ᐅᓗᕆᐊᓇᖅᑐᑦ  

 ᐱᓕᕆᔾᔪᓯᐅᔪᑦ ᓄᖅᑲᖅᑎᑦᑎᓂᐅᔪᓄᑦ 

 ᐱᓕᕆᔾᔪᓯᐅᔪᑦ ᕿᒪᐃᓂᕐᒧᑦ 

ᐊᐅᓚᑦᑎᔨᐅᔫᑉ ᐃᓂᒋᔭᖓᓂ 

 ᐅᖅᓱᒃᓴᐃᓂᖅ/ᐆᒻᒪᒃᓴᐃᒃᑲᓐᓂᕐᓂᕐᒧᑦ 

 

6.2    ᐆᒻᒪᖅᑯᑎᓄᑦ ᓇᑭᙶᕐᓂᖓᓂ ᓇᓗᓇᐃᖅᑕᐅᓂᖓᓂ ᐃᓕᓴᐃᓂᖅ 

ᐃᓕᓴᐃᓗᓂ ᐃᓕᓐᓂᐊᖅᑎᒥ ᓈᒻᒪᒃᑐᒥ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ, 

ᐋᖅᑭᒃᓯᒪᓂᐅᔪᒥ ᐊᒻᒪ ᐊᑦᑕᓇᖅᑐᒦᑎᑕᐅᑦᑕᐃᓕᓂᖓᓂ ᑲᑭᐊᓕᖕᒥ, ᓴᓇᓚᐅᖅᑑᑉ ᐊᒻᒪ 

ᑐᓂᓯᔨᐅᔫᑉ ᒪᓕᒋᐊᓕᖏᓐᓂᑦ, ᐊᑐᖅᑐᓂ ᒪᓕᒐᓕᐊᖑᔪᑦ, ᐊᒻᒪ ᐅᓗᕆᐊᓇᖅᑐᑦ ᐊᒻᒪ 

ᑐᐊᕕᕐᓇᖅᑐᒥ ᐱᓕᕆᔾᔪᓯᐅᔪᑦ ᐃᓚᒋᔭᐅᔪᓂ ᓇᓕᐊᑐᐃᓐᓇᓂ ᐆᒻᒪᖅᑯᑎᓄᑦ 

ᓇᑭᙶᕐᓂᖏᓐᓂ: 

1. ᐳᓪᓚᒨᖅᑐᑦ ᖁᒻᒧᒃᑕᖅᑑᑉ ᐴᖓᓂ ᑕᐅᖅᓰᓂᕐᒧᑦ 

o ᖃᓄᐃᑦᑐᓐᓇᕐᓂᖓᓂ ᐳᓪᓚᖕᒨᖅᑐᓂᑦ, ᓲᕐᓗ ᑐᖁᓐᓇᕐᓂᖓᓂ ᐊᒻᒪ 

ᐃᑭᓴᕋᐃᓐᓂᖓᓂ 

o ᖁᒻᒧᒃᑕᖅᑑᑉ ᐴᖓᓂ ᐃᓚᖏᓐᓂ ᐊᒻᒪᓗ ᑐᖅᑯᖅᑕᐅᓂᖓᓂ ᒪᓕᒋᐊᓖᑦ 

o ᖁᒻᒧᒃᑕᖅᑑᑉ ᐴᖓᓂ ᐲᖅᓯᓂᖅ, ᑕᐅᖅᓰᓂᖓᓂ, ᐊᒻᒪ ᐃᓕᔭᐅᓂᖓᓂ 

2. ᐅᖅᓱᐃᓂᕐᒥᑦ ᐊᓯᖏᓐᓂ ᐅᖅᓴᕐᓂ (ᐃᒐᓯᐅᑦ, ᒑᓴᓕ, ᒑᓯᑐᐃᓐᓇᖅ) 

3. ᕚᑕᓕᐅᑉ ᐆᒻᒪᒃᓴᖅᑕᐅᓂᖓ/ᐊᓯᔾᔨᖅᑕᐅᓂᖓ 

ᐊᑐᖅᑕᐅᓂᖓ, ᑐᖅᑯᖅᑕᐅᓂᖓ, ᐊᒻᒪ ᑲᒪᒋᔭᖃᕐᓂᕐᒥ ᐊᐅᓚᑕᐅᔪᓂᑦ ᐱᖁᑎᓂᑦ, ᓲᕐᓗ 

ᐳᓪᓚᖕᒨᖅᑐᓂᑦ, ᒪᓕᒡᓗᓂ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ 

ᐱᓕᕆᔾᔪᓯᐅᔪᒥᑦ (WHMIS). ᐱᓕᒻᒪᒃᓴᕐᓗᓂ ᓴᓇᔨᓂᑦ ᐅᖅᓴᒃᓴᐃᓲᓂ ᑲᑭᐊᓕᖕᓂ 

ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 2015−ᒥ. 

ᐃᒐᓯᐅᑦ, ᒑᓴᓕ, ᐳᓪᓚᓕᒃ ᒑᓯᑐᐃᓐᓇᖅ ᐊᒻᒪ ᐳᓪᓚᖕᒨᖅᑐᓂᑦ−ᐊᐅᓚᑕᐅᔪᓂ ᑲᑭᐊᓕᑦ 

ᐊᐅᓚᑕᐅᔭᕆᐊᖃᙱᑉᐳᖅ ᖄᕐᓇᖅᑐᓂ ᑲᑎᙵᓂᐅᔪᓄᑦ ᖄᔭᑦᑐᓄᑦ ᐳᔪᓕᖕᓂ, 

ᐃᑭᔭᑦᑐᓂ ᒑᓯᓂᑦ, ᐅᕝᕙᓘᓐᓃᑦ ᐃᑭᔭᑦᑐᓂ ᐳᔪᕐᒥ ᐱᑕᖃᑐᐃᓐᓇᕆᐊᓕᖕᓂᑦ. 

ᐊᐅᓚᑦᑎᔭᕆᐊᖃᙱᓚᑦ ᐃᓂᐅᔪᓂ ᐊᓂᐊᕙᓪᓕᐊᔪᒥ ᒑᓰᓂᑦ ᑲᑎᑉᐸᓪᓕᐊᔪᓐᓇᖅᑐᓂ 

ᓴᓇᓗᓂ ᑳᐸᓐ ᒧᓈᒃᓴᐃᑦᒧᑦ ᐃᓅᔪᓐᓃᕐᓇᖅᖢᓂ ᐊᑦᑕᕐᓇᖅᑐᒥᑦ.  

 

 

ᑭᕕᒃᓯᓂᕐᒧᑦ ᐃᖅᑲᓇᐃᔭᖅᑎᓂᑦ, 

ᑲᑭᐊᓕᒃ ᑭᐅᒪᔭᕆᐊᖃᖅᐳᖅ 

ᒪᓕᒋᐊᓕᖕᓂᑦ ᐃᓚᖓ 200−ᒥ 

ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒃᑕᐅᔭᕆᐊᓕᖕᓂᑦ  

ᓴᓇᔨ ᐃᒪᐃᓕᐅᕆᐊᖃᙱᑉᐳᖅ: 

 ᓯᒡᒐᓕᐊᖅᑐᕆᐊᖃᙱᑦᑐᖅ 7.5 ᒦᑕᓂᑦ ᑲᑭᐊᓕᖕᒥ ᐅᖅᓴᒃᓴᖅᑕᐅᑎᓪᓗᒍ; 

ᐅᕝᕙᓘᓐᓃᑦ 

 ᐅᖅᓴᐃᒃᑲᓐᓂᓂᕐᒥ ᑲᑭᐊᓕᖕᒥ ᐃᑭᔭᑦᑐᖃᕈᓂ 7.5 ᐆᒃᑑᑎᓂ ᑐᖔᓂ. 

6.3 ᐱᓕᒻᒪᒃᓴᒃᑲᓐᓂᕈᑎ ᐃᖅᑲᐅᒪᔪᓐᓇᖁᓪᓗᒋᑦ  

ᐊᐅᓚᑦᑎᔨᐅᔪᑦ ᐅᔾᔨᖅᓱᑦᑎᐊᕈᓐᓃᓲᖑᕗᑦ ᐊᐅᓚᑦᑎᑎᓪᓗᒋᑦ ᑲᑭᐊᓕᖕᓂ ᐊᑯᓂᐅᓗᐊᖅᑐᒥ 

ᐊᖁᖃᑦᑕᓕᖅᖢᑎᒃ ᐊᒻᒪ ᑲᒪᒋᔭᖃᕐᓂᖃᖅᐳᑦ ᐃᖅᑲᓇᐃᔭᖅᑎᖁᑎᓕᖕᒧᑦ ᓇᐅᑦᑎᖅᓱᕐᓂᕐᒥ 

ᐊᐅᓚᑦᑎᔨᐅᔫᑉ ᐱᓕᕆᑦᑎᐊᕐᓂᖓᓂ ᐃᖏᕐᕋᓐᓇᕐᓂᐅᔪᒥ. 

ᐱᓕᒻᒪᒃᓴᐃᒃᑲᓐᓂᕐᓂᕐᒧᑦ ᐱᔭᕆᐊᖃᓲᖑᕗᑦ ᐊᕐᕌᒍᑦ ᐱᖓᓱᑦ ᐊᓂᒍᕌᖓᑕ, ᐊᒻᒪ 

ᐃᖅᑲᓇᐃᔭᕐᕕᖕᒧᑦ−ᑐᕌᖓᔪᓂ ᓄᑖᙳᕆᐊᖅᑎᑦᑎᓂᐅᔪᖅ ᐱᔭᕆᐊᖃᖅᐳᖅ, ᓲᕐᓗ ᐅᕘᓇ 

ᒪᓕᒃᑐᓄᑦ ᖃᓄᐃᓐᓂᐅᔪᓄᑦ: 

 ᓴᖅᑭᑎᑕᐅᓂᖓᓂ ᓄᑖᓂ ᐊᔾᔨᒋᙱᑕᖓᓂᓪᓘᓐᓃᑦ ᓴᓇᕐᕈᑎᓂᑦ 

ᐃᖅᑲᓇᐃᔭᕐᕕᒋᔭᐅᔪᓄᑦ.  

o ᑎᓕᐅᕆᓂᐅᔪᒥ ᐊᐅᓚᑦᑎᔨᒧᑦ ᓄᑖᒥ ᐊᔾᔨᒋᙱᑕᖓᓂᓪᓘᓐᓃᑦ 

ᖃᓄᐃᑦᑑᓂᖓᓂ ᐅᕝᕙᓘᓐᓃᑦ ᐊᔾᔨᒋᙱᑖᓂ ᐊᑐᖅᑕᐅᓲᒥ ᑲᑭᐊᓕᖕᒥ. 

 ᐋᖅᑭᒋᐊᖅᑕᐅᒃᑲᓐᓂᕐᓂᖃᕈᓂ ᓴᓇᕐᕈᑕᐅᔪᓄᑦ ᐊᑐᖅᑕᐅᔪᒧᑦ ᐊᐅᓚᑦᑎᔨᐅᔪᒧᑦ.  

 ᐊᓯᔾᔨᕐᓂᖃᖅᑎᓪᓗᒍ ᐊᐅᓚᑕᐅᓂᖓᓐᓄᑦ ᖃᓄᐃᓐᓂᐅᔪᓄᑦ ᐊᒻᒪ ᐊᕙᑎᒧᑦ.  

o ᓴᖅᑭᑎᑦᑎᓂᕐᒥ ᖄᒃᑲᓐᓂᐊᒍᑦ ᑲᑭᐊᓕᖕᒧᑦ, ᓴᓇᕐᕈᑎᓄᑦ, ᐅᕝᕙᓘᓐᓃᑦ 

ᐃᑭᓴᕋᐃᑦᑐᒧᑦ ᐃᓚᒋᔭᖓᓐᓂ. 

 ᐊᓯᔾᔨᕐᓂᖅᑕᖃᖅᑎᓪᓗᒍ ᒪᓕᒐᓕᐊᖑᔪᓄᑦ. 

 ᐊᖓᔪᖅᑳᖑᔪᖅ ᓇᓗᓇᐃᖅᓯᓯᒪᑎᓪᓗᒍ ᐊᔪᙱᓐᓂᐅᔪᓄᑦ ᐅᕝᕙᓘᓐᓃᑦ 

ᖃᐅᔨᒪᓂᐅᔪᓄᑦ ᐱᑕᖃᙱᓗᐊᕐᓂᖏᓐᓂ. 

o ᐊᐅᓚᑦᑎᔨᐅᔪᖅ ᐱᕐᕈᓗᐊᕿᓂᖃᖅᑎᓪᓗᒍ, ᐊᔭᐃᖅᑐᒥᑦ, ᐅᕝᕙᓘᓐᓃᑦ 

ᑕᑯᒍᓂ ᐊᑦᑕᓇᖅᑐᓂ ᖃᓄᐃᓕᐅᕐᓂᐅᔪᒥ. 

7   ᕿᒥᕐᕈᐊᕐᓃᑦ 

ᕿᒥᕐᕈᔭᐅᑦᑎᐊᕐᓂᖓᑕ ᑲᑭᐊᓕᖕᒥ 

ᐃᓚᖃᕆᐊᖃᖅᐳᖅ ᐊᑦᑕᓇᙱᓐᓂᖓᓄᑦ 

ᖃᐅᔨᓴᐃᓂᐅᔪᒥ ᒥᑭᓛᖓᓂ 

ᓇᓗᓇᐃᖅᓯᓂᕐᒧᑦ ᓴᓇᕐᕈᑎᑦ 

ᐊᑦᑕᓇᙱᓐᓂᖓᓂ ᐊᐅᓚᑕᐅᓂᕐᒧᑦ, 

ᑕᒪᓐᓇ ᑐᙵᕕᖃᕆᐊᖃᖅᐳᖅ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐃᑦ 

ᐅᖃᓕᒫᒐᓂᑦ ᐊᒻᒪ ᐱᓕᕆᐊᖑᕙᒡᓗᓂ 

ᐊᑐᓂ ᐊᐅᓚᑦᑎᔨᐅᔪᒥ ᐊᓯᔾᔨᕐᓂᐊᓕᕌᖓᑦ 

ᓴᓇᕐᕈᑎᑦ ᐊᑐᖅᑕᐅᓚᐅᖅᑳᕋᑎᒃ. 

7.1  ᑕᐅᑐᓪᓗᒍ ᕿᒥᕐᕈᔭᐅᓂᖓ 

ᐊᐅᓚᑦᑎᓚᐅᙱᓂᕐᓂ ᑲᑭᐊᓕᖕᒥ, 

ᐊᐅᓚᑦᑎᔨ ᐱᔭᕇᖅᑳᕆᐊᓕᒃ ᑕᐅᑐᓪᓗᒍ 

ᕿᒥᕐᕈᔭᐅᓂᖓ ᐱᖁᑎᒥ ᐊᒻᒪ ᖃᓂᒋᔭᖓᓂ 

ᓇᓗᓇᐃᖅᓯᓂᕐᒧᑦ ᐊᑦᑕᓇᙱᓐᓂᖓᓂ 

ᐱᒋᐊᖅᑎᑦᑎᓂᕐᒧᑦ. ᖃᐅᔨᒪᔭᐅᔪᖅ 

ᐅᐃᔾᔮᖅᑕᐅᓗᓂ ᖃᐅᔨᓴᖅᑕᐅᓂᖓᓂ, 

ᐅᐃᔾᔮᕐᓗᒍ ᐱᓱᒡᓗᓂ ᑲᑭᐊᓕᖕᒧᑦ 

ᐱᔪᓐᓇᖅᑎᑦᑎᕗᖅ ᐊᐅᓚᑦᑎᔨᐅᔪᒥ 

ᖃᐅᔨᓴᕐᓂᖓᓂ ᐅᑯᓄᖓ: 

 ᐅᔾᔨᕐᓇᖅᑐᓂ ᐊᐅᓚᐅᑎᒧᑦ ᐊᑲᐅᙱᓕᐅᕈᑕᐅᔪᑦ;  

 ᓴᓇᕐᕈᑎᓂᑦ ᐊᒡᕕᐊᕈᑎᐅᔪᓂ ᐲᔭᐃᓂᖅ; 

 ᖃᓂᒃᓴᕐᓂᖓᓂ ᐊᓯᖏᓐᓄᑦ ᓴᓇᕐᕈᑎᓄᑦ ᓇᑉᐸᖅᑎᑕᐅᓯᒪᔪᓄᓪᓘᓐᓃᑦ; ᐊᒻᒪᓗ  

 ᓴᓇᔨᐅᔪᑦ ᐅᓗᕆᐊᓇᖅᑐᒦᑦᑐᓐᓇᖅᑐᓄᑦ ᓴᓇᕐᕈᑎᑦ ᐊᐅᓚᑦᑎᓪᓗᒍ. 

7.2 ᐱᖁᑎᓄᑦ ᐊᑦᑕᓇᔾᔭᐃᖅᓯᒪᓂᖅ 

ᐊᐅᓚᑦᑎᔨᐅᔪᖅ ᖃᐅᔨᓴᕆᐊᖃᖅᐳᖅ ᐊᖅᓵᖅᑐᔭᖓᓐᓂ ᐊᒻᒪ ᓇᑉᐸᖓᔾᔪᑎᖓᓂ, 

ᖃᐅᔨᒋᐊᕐᓗᓂ ᓱᔪᐃᓂᐅᔪᓂ ᑯᑐᖕᓂᐅᔪᓂᓪᓘᓐᓃᑦ, ᐊᒻᒪ ᖃᐅᔨᓴᕐᓗᒍ ᖃᓄᐃᓐᓂᖓᓂ 

ᑭᕕᒃᓯᔾᔪᑕᐅᔪᒥ ᐊᐅᓚᓂᖓᓂ. ᐱᕙᓪᓕᐊᑎᑦᑎᓗᓂ ᖃᐅᔨᓴᐃᓂᐅᒐᔪᒃᑐᒥ ᕿᒥᕐᕈᓂᒃᑯᑦ 

ᓴᓇᓚᐅᖅᑑᑉ ᖃᐅᔨᓴᕆᐊᖃᕐᓂᐅᔪᒧᑦ ᐱᔭᕆᐊᓕᖏᓐᓂ ᑲᑎᙵᓂᖃᕐᓗᓂ ᓴᓇᔨᕐᔪᐊᓄᑦ 

ᐱᐅᓂᖅᐹᓂ ᐊᑐᖅᑕᐅᓂᐅᔪᓂᑦ. ᖃᐅᔨᓴᕐᓂᐅᔪᑦ ᒪᑯᓂᖓ ᐃᓚᖃᕆᐊᓖᑦ: 

 ᑲᑭᐊᓕᐅᑉ ᖃᓄᐃᓐᓂᖓᓂ ᐊᒻᒪ ᓄᖑᓴᖅᐸᓪᓕᐊᓂᖓᓄᑦ; 

 ᐊᒃᓴᓗᐊᑦ ᖃᓄᐃᓐᓂᖓᓂ ᐊᒻᒪ ᐳᓪᓚᖃᑦᑎᐊᕐᓂᖓᓂ; 

 ᐃᒪᖃᕐᓂᖓᓄᑦ ᐊᒻᒪᓗ ᐅᖅᓱᐊᓗᐃᑦ ᑭᒡᓕᐅᔪᑦ;  

 ᕚᑕᓖᖓᑕ ᖃᓄᐃᓐᓂᖓᓂ ᐊᒻᒪ ᓴᙱᓂᖓᑕ ᑭᒡᓕᐅᔪᑦ;  

 ᐊᖁᔾᔪᑎᖓᓂ ᐊᒻᒪ ᐊᐅᓚᑦᑎᔾᔪᑎᖓᓂ ᐊᐅᓚᑕᐅᓂᖓᓄᑦ; 

 ᓄᓇᓯᐅᑎᐅᑉ ᐃᓗᐊᓂ ᐃᓂᖅᑎᕆᔾᔪᑎᑦ ᖃᐅᒪᖏᑦ ᐊᒻᒪ ᐆᒃᑐᕋᐅᑎᖓ 

ᐱᔪᓐᓇᑦᑎᐊᕋᓗᐊᕐᒪᖔᑕ; 

ᐃᓚᖓ 163 ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ: 

(1) ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕆᐊᕐᓂᐊᖅᑐᖅ, 

ᐱᓕᕆᔨᐅᔪᖅᐱᒋᐊᖅᑎᑦᑎᓚᐅᙱᓐᓂᖓ

ᓂ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑎᒥᒃ, ᐱᓕᕆᔨᐅᔪᖅ ᐃᔨᒥᒍᑦ 

ᕿᒥᕐᕈᓂᖃᑦᑎᐊᕐᓗᓂ ᐱᓕᕆᔾᔪᑕᐅᔪᓄᑦ 

ᐊᒻᒪᓗ ᖃᓂᒋᔭᖓᓂ ᓇᓗᓇᐃᖅᓯᓂᕐᒧᑦ 

ᐱᓕᕆᔨᐅᔪᖅ 

ᐅᓗᕆᐊᓇᖅᑐᒦᔾᔮᙱᓐᓂᖓᓂ 

ᐱᒋᐊᖅᑕᐅᓂᖓᓄᑦ ᐱᓕᕆᔾᔪᑕᐅᔪᒧᑦ. 

(2) ᐱᓕᕆᔨᐅᔪᖅᐱᒋᐊᖅᑎᑦᑎᔾᔮᙱᓚᖅ 

ᐅᐊᔭᓕᖕᓄᑦᓇᒧᙵᐅᔾᔭᐅᕈᓘᔭᕈᓐᓇᖅᑐ

ᓂ ᐱᓕᕆᔾᔪᑕᐅᔪᓂ ᑭᓯᐊᓂ 

ᕿᒥᕐᕈᔭᐅᓂᐅᔪᖅ ᐱᔭᕆᐊᓕᖓ ᐅᕘᓇ 

ᐊᑖᒍᑦ ᐊᕕᒃᑐᖅᓯᒪᓂᖓ (1)-ᒥ 

ᐱᔭᕇᖅᐸᑦ. 

 ᓄᓇᓯᐅᑎᒥ ᓄᖅᑲᖓᑎᑦᑎᔾᔪᑎᖓᑕ ᑎᒍᒥᐊᕐᕕᖓ; 

 ᐃᓯᒐᒧᑦ ᓄᖅᑲᖓᑎᑦᑎᔾᔪᑎᖓ ᐊᓯᐅᔨᙱᓪᓗᓂ ᐳᓪᓚᖃᕐᓂᖓᓂ; 

 ᑭᕕᒃᓯᓂᕐᒧᑦ ᐊᒻᒪ ᐅᕕᖅᑎᕆᓂᕐᒧᑦ ᐊᐅᓚᓂᖓᓐᓂ ᐊᐅᓚᑦᑎᐊᕋᓗᐊᕐᒪᖔᑕ; 

 ᑭᖑᑉᐱᐊᖅᑐᕐᓂᕐᒧᑦ ᖁᖁᐊᕈᑎᖓ ᓂᓪᓕᖅᐸᖕᓂᖓᓂ ᑭᖑᑉᐱᐊᖅᑐᖅᑎᓪᓗᒍ; 

 ᐃᑭᑦᑕᖅᑐᑦ ᓯᕗᓂᐊᓂ ᐊᒻᒪᓗ ᖃᐅᔨᒪᖁᔨᔪᑦ ᐃᑯᒪᑦ ᐊᐅᓚᓂᖏᓐᓂ; ᐊᒻᒪᓗ 

 ᓱᖏᐅᓐᓇᙱᑦᑐᓂ ᓂᐱᓂᑦ ᓴᓇᕐᕈᑎᓂᙶᖅᑐᒥ. 

8   ᐋᖅᑭᐅᒪᑎᑦᑎᓂᕐᒧᑦ 

ᑲᑭᐊᓖᑦ ᐋᖅᑭᐅᒪᑎᑕᐅᖏᓐᓇᕆᐊᖃᖅᐳᑦ ᖃᓄᐃᖁᔨᓇᒋᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᓄᑦ, ᐊᒻᒪ 

ᐊᑦᑕᓇᙱᑦᑐᒥ ᐱᓕᕆᓂᐊᖅᑐᓄᑦ ᐊᐅᓚᓂᖓᓂ ᑐᕌᖓᓂᕆᔭᖏᓐᓄᑦ.  

 ᐱᔪᓐᓇᖅᑎᑦᑎᓗᓂ ᕿᒥᕐᕈᔭᐅᑦᑎᐊᕐᓂᖓᓂ, ᖃᐅᔨᓴᖅᑕᐅᓂᖓᓂ ᐅᕝᕙᓘᓐᓃᑦ 

ᐋᖅᑭᐅᒪᑎᑦᑎᓂᕐᒧᑦ ᐱᓕᕆᐊᖑᑐᐃᓐᓇᖅᐸᒡᓗᓂ ᐃᓄᖕᓄᑦ ᐊᔪᙱᑦᑎᐊᖅᑐᓄᑦ 

ᑭᓯᐊᓂ. 

 ᓇᓗᓇᐃᖅᓯᓗᓂ ᑎᑎᕋᖅᑕᐅᕙᓪᓕᐊᓂᐅᔪᒥ ᐱᓯᒪᔭᐅᓗᓂ ᐃᖅᑲᓇᐃᔭᕐᕕᖓᓐᓂ 

ᓇᓂᑐᐃᓐᓇᖅ ᕿᒥᕐᕈᔭᐅᓂᖓᓂ, ᖃᐅᔨᓴᖅᑕᐅᓂᐅᔪᒥ, ᐋᖅᑭᐅᒪᑎᑦᑎᓂᕐᒧᑦ, 

ᐋᖅᑭᒃᓱᖅᑕᐅᓂᖓᓄᑦ, ᐃᓚᒋᐊᖅᑕᐅᓂᖓᓂᓪᓘᓐᓃᑦ ᑲᑭᐊᓕᖕᒧᑦ ᐊᒻᒪ ᐊᑎᖓ 

ᐱᔪᓐᓇᕐᓂᖓᓂᓗ ᐃᓄᖕᒧᑦ ᐱᓕᕆᓚᐅᖅᑐᒧᑦ.  

ᐸᕐᓇᐃᕙᒡᓗᓂ ᑎᑎᕋᖅᓯᒪᔪᓂ ᐊᔪᕆᒃᓯᐅᔨᓯᒪᔪᑦ ᐱᔾᔪᑎᖓᓂ ᐊᒻᒪᓗ 

ᕿᒥᕐᕈᐊᒐᔪᖕᓂᖓᓂᑦ, ᖃᐅᔨᓴᖅᑕᐅᓂᖓᓂ, ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ, ᐃᓱᒪᒋᓗᒍ 

ᐱᓕᕆᓂᐅᔪᒥ ᐊᒻᒪᓗ ᐊᕙᑎᖓᓂᑦ ᖃᓄᐃᓐᓂᐅᔪᓂᑦ ᑲᑭᐊᓕᒃ ᓴᖅᑭᔮᕐᕕᐅᓂᖓᓂ. 

ᑖᒃᑯᐊ ᐊᔪᕆᒃᓯᐅᔨᓯᒪᔪᑦ ᓇᓕᒧᓪᓗᐊᕆᐊᖃᖅᐳᑦ ᐊᑦᑎᖕᓂᖅᐹᒃᑯᑦ ᒪᓕᒋᐊᓕᖏᓐᓄᑦ 

ᐋᖅᑭᒃᑕᐅᓯᒪᔪᓄᑦ ᓴᓇᓚᐅᖅᑐᒧᑦ. ᓇᓗᓇᐃᖅᓯᓂᖃᕆᐊᖃᓪᓗᐊᖅᑐᑦ ᑭᕕᒃᓯᔪᓐᓇᕐᓂᕐᒧᑦ 

ᐱᔪᓐᓇᕐᓂᖏᓐᓂ ᑲᑭᐊᓕᖕᒧᑦ ᐊᑐᖅᑕᐅᓚᐅᖅᑳᕋᓂ ᓯᕗᓪᓕᖅᐹᒥ ᐊᒻᒪ ᐃᓚᖃᕐᓗᓂ 

ᐊᑐᖅᑕᐅᕕᒃᓴᖓᓂ ᓇᐅᑦᑎᖅᓱᕐᓂᕐᒧᑦ ᑲᑭᐊᓕᐅᑉ ᐊᐅᓚᐅᑎᖏᓐᓄᑦ 

ᖃᓄᐃᓕᖓᓂᖓᓐᓂ.  

ᑲᑭᐊᓕᖕᒧᑦ ᓴᓇᓚᐅᖅᑑᑉ ᖃᓄᐃᓕᖓᓂᐅᓂᕆᔭᖏᓐᓂᑦ, ᐃᓚᖃᖅᑐᒥ ᑲᑭᐊᓕᖕᒧᑦ 

ᐊᐅᓚᑕᐅᓂᖓᓂ ᐊᒻᒪᓗ ᐋᖅᑭᐅᒪᐃᓐᓇᕈᑏᑦ ᒪᓕᒐᐃᑦ ᐅᖃᓕᒫᒐᓂᑦ, 

ᒪᓕᒃᑕᐅᔭᕆᐊᖃᖅᐳᑦ ᐊᒻᒪᓗ ᐊᑐᐃᓐᓇᐅᓗᑎᒃ ᓴᓇᔨᐅᔪᓄᑦ. ᓴᓇᔨᐅᔪᑦ 

ᓱᖏᐅᑎᓯᒪᔭᕆᐊᖃᖅᐳᑦ ᑖᒃᑯᐊ ᖃᓄᐃᓕᖓᓂᐅᓂᕆᔭᖏᓐᓂᑦ. ᐱᔪᓐᓇᖅᑎᑦᑎᓗᓂ 

ᐊᔪᙱᑦᑎᐊᖅᑐᓄᑦ ᐃᓄᖕᓄᑐᐊᖅ, ᓲᕐᓗ ᓴᓇᓚᐅᖅᑑᑉ ᑭᒡᒐᖅᑐᐃᔨᖓᓂ ᐅᕝᕙᓘᓐᓃᑦ 

ᐋᖅᑭᐅᒪᑎᑦᑎᓂᕐᒧᑦ ᐱᓕᕆᔨᒻᒪᕆᐅᔪᒥ, ᐱᓕᕆᓂᕐᒧᑦ ᐋᖅᑭᒃᓱᐃᓂᐅᔪᓂ, 

ᐃᓚᒋᐊᖅᓯᓂᕐᓂ, ᐃᓇᖏᖅᑕᐅᓂᖓᓂᓪᓘᓐᓃᑦ ᑭᓱᑐᐃᓐᓇᒥᒃ ᐃᓚᒃᓴᖓᓐᓂ ᑲᑭᐊᓕᖕᒧᑦ. 

ᓇᓗᓇᐃᖅᓯᓗᓂ ᑕᒪᒃᑭᑦ ᐃᓚᒋᐊᕈᑕᐅᔪᑦ, ᐋᖅᑭᒃᓱᖅᑕᐅᔪᑦ, ᐊᒻᒪ ᐃᓚᔭᐅᔪᑦ 

ᐊᒃᑐᐃᓲᖑᔪᒥ ᐱᔪᓐᓇᕐᓂᖓᓂ ᖃᓄᑐᐃᓐᓇᖅ ᐅᕝᕙᓘᓐᓃᑦ ᐊᑦᑕᓇᙱᑦᑐᒥ 

ᐊᐅᓚᑕᐅᔪᓐᓇᕐᓂᖓᓂ ᑲᑭᐊᓕᖕᒧᑦ ᐱᓕᕆᔭᐅᕙᒡᓗᑎᒃ ᑎᑎᕋᖅᓯᒪᔪᒥ 

ᐊᖏᖅᑕᐅᓯᒪᓂᒃᑯᑦ ᓴᓇᓚᐅᖅᑐᒧᑦ. ᐃᓚᒋᐊᖅᑕᐅᓂᖓᓂ ᐅᕝᕙᓘᓐᓃᑦ 

ᐃᓚᔭᐅᔪᓂᖃᑐᐊᕈᓂ, ᓄᑖᙳᕆᐊᖅᑎᓪᓗᒍ ᐱᔪᓐᓇᕐᓂᖓᓂ ᖃᓄᑐᐃᓐᓇᖅ, ᐊᐅᓚᑕᐅᓂᖓᓂ 

ᐊᒻᒪᓗ ᐋᖅᑭᐅᒪᐃᓐᓇᕈᑎᓂᑦ ᐃᓕᓴᐃᓂᐅᔪᓂ ᓇᓗᓇᐃᒃᑯᑕᖏᓐᓄᑦ, ᓂᕕᙵᑕᓄᑦ 

ᐅᕝᕙᓘᓐᓃᑦ ᓂᐱᑎᒐᕐᓄᑦ. 

ᐱᓕᕆᔾᔪᓯᑦᑎᐊᕙᐅᓛᑦ ᑲᑭᐊᓕᖕᒧᑦ ᐋᖅᑭᐅᒪᑎᑦᑎᓂᕐᒧᑦ: 

1. ᒪᓕᒡᓗᒍ ᑲᑭᐊᓕᐅᑉ ᓴᓇᓚᐅᖅᑑᑉ ᖃᓄᐃᓕᖓᓂᐅᓂᕆᔭᖏᓐᓂᑦ ᐃᓚᖃᕐᓗᓂ 

ᖄᒃᑲᓐᓂᐊᒍᑦ ᐋᖅᑭᐅᒪᑎᑦᑎᓂᕐᒧᑦ 500, 1000, 2000 ᐊᒻᒪ 4000 ᐃᑲᕐᕋᓄᑦ 

ᐊᔪᙱᑦᑎᐊᖅᑐᒧᑦ ᐊᐅᓚᐅᓯᕆᔨᒧᑦ. 

2. ᑐᓂᓯᔨᐅᔪᒥ ᑲᒪᒋᔭᖃᕈᓂ ᐋᖅᑭᐅᒪᑎᑦᑎᓂᕐᒧᑦ ᑲᑭᐊᓕᖕᒥ, ᐊᐱᕆᓗᒍ ᑐᓂᓯᔨᐅᔪᖅ 

ᐊᔾᔨᖓᓂ ᑎᑎᕋᖅᓯᒪᔪᒥ ᖃᐅᔨᓴᕈᑎᒥᒃ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᒪᓕᒃᑕᒃᓴᒥᑦ. 

3. ᐱᓕᕆᓗᓂ ᐳᓪᓚᒨᖅᑐᑦ ᐱᓕᕆᔾᔪᓯᐅᔪᒥᑦ ᐊᒻᒪ ᓇᐸᔾᔪᑖᓂ ᕿᒥᕐᕈᐊᕐᓂᐅᔪᒥ 

ᐃᓚᖃᖅᑐᒥ ᐊᕐᕌᒍᑕᒫᒥ ᑭᕕᒃᓯᓂᕐᒧᑦ ᐱᔪᓐᓇᕐᓂᖓᓂ ᖃᓄᓕᒫᕐᒥ ᖃᐅᔨᓴᐃᓂᐅᔪᒥ. 

4. ᐱᓕᕆᕙᒡᓗᓂ ᑲᑭᐊᓕᖕᒧᑦ ᕿᒥᕐᕈᔭᐅᓂᖓᓂ, ᐃᓚᖃᖅᑐᒥ ᖃᐅᔨᓴᕐᓂᕐᒧᑦ ᐅᑯᓂᖓ: 

 ᑲᑭᐊᖏᑦ ᓄᖑᑉᐸᓪᓕᐊᓂᐅᔪᒥᑦ; 

 ᖄᖓᓂ ᖁᐱᓯᒪᓂᐅᔪᓂ; 

 ᑐᑭᓕᐊᕐᓂᖓᓂ ᓴᕕᖓᓐᓂ ᐊᒻᒪ ᓴᕕᖓᑕ ᑐᓄᐊᓂ;  

 ᓴᙳᐊᖓᓂᖓᓂ ᓴᕕᖓᓂ ᓴᕕᖓᑕ ᑐᓄᐊᓄᑦ; 

 ᐊᔾᔨᒌᙱᓐᓂᐅᔪᓂ ᖁᑦᑎᖕᓂᖓᓂ ᑲᑭᐊᓕᐅᑉ ᓄᕗᖏᓐᓂ;  

 ᐋᖅᑭᐅᒪᓂᕐᒧᑦ ᐊᑦᑐᖏᕈᑎᖓ (ᓯᕗᓪᓕᕐᒥ ᑐᓂᔭᐅᑎᓪᓗᒍ); ᐊᒻᒪ 

 ᐅᖃᓕᒫᒐᒃᓴᐅᓂᖓᓂ ᑲᑭᐊᓕᐅᑉ ᑎᑎᖅᓯᒪᓂᖏᓐᓂ (ᓯᕗᓪᓕᕐᒥ ᑐᓂᔭᐅᑎᓪᓗᒍ). 

9   ᐱᖁᑎᓂ ᐊᐅᓚᑦᑎᓂᖅ 

ᐊᑐᓂ ᐃᖅᑲᓇᐃᔭᕐᕕᐅᔪᑦ ᐱᕙᓪᓕᐊᑎᑦᑎᓪᓗᐊᖅᐳᑦ ᐊᒻᒪᓗ ᐊᑐᓕᖅᑎᑦᑎᓗᑎᒃ 

ᐋᖅᑭᒃᑕᐅᓯᒪᓂᐅᔪᓂ ᒪᓕᒋᐊᓕᖕᓂ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᓚᑦᑎᓂᕐᒧᑦ 

ᐱᐅᓯᖏᓐᓂᑦ ᑭᐅᓂᕐᒧᑦ ᓇᓗᓇᐃᖅᑕᐅᓯᒪᔪᓂ ᐊᑦᑕᕐᓇᖅᑐᓂᑦ ᐃᖅᑲᓇᐃᔭᕐᕕᐅᔪᓄᑦ. 

9.1   ᑭᓱᑐᐃᓐᓇᕐᓄᑦ ᐊᑦᑕᓇᔾᔭᐃᖅᓯᒪᓂᖅ  

ᐊᒥᓱᐊᓗᖕᓂ ᐊᔾᔨᒌᙱᕈᓘᔭᖅᑐᓂ ᑲᑭᐊᓕᒃᑕᓕᒃ, 

ᑕᒪᒃᑭᑦ ᐊᔾᔨᒌᙱᑦᑐᓂ ᓴᓂᒪᓂᓕᖕᓂ ᑭᐅᒪᓂᕐᒧᑦ 

ᓇᓗᓇᐃᖅᑕᐅᓯᒪᔪᒧᑦ ᐱᔾᔪᑕᐅᔪᒥ ᐅᕝᕙᓘᓐᓃᑦ 

ᐊᔭᑎᖓᓐᓂ. ᐊᑦᑕᕐᓇᖅᑐᑦ ᐃᓚᒋᔭᐅᔪᒥ 

ᐊᑐᖅᑕᐅᓂᖓᓂ ᓇᓗᓇᐃᖅᑕᐅᓯᒪᔪᒥ 

ᑲᑭᐊᓕᖕᒧᑦ ᒪᓕᖕᓂᖃᖅᐳᖅ ᖃᓄᐃᑦᑑᓂᖓᓂ, 

ᓴᓇᐅᒪᓂᖓᓂ, ᐆᒃᑑᑎᖓᓂ, ᐊᒻᒪ 

ᐊᐅᓚᓂᖃᕆᐊᖃᕐᓂᖓᓄᑦ ᐱᔪᓐᓇᑦᑎᐊᕐᓂᕐᒧᑦ.  

 ᑲᑭᐊᓖᑦ ᐃᖏᕐᕋᓂᖓᑕ ᐊᖅᑯᑎᖓ 

ᑭᓱᖃᙱᓪᓗᓂ ᐊᒻᒪᓗ ᐱᑕᖃᙱᓪᓗᓂ 

ᐊᑦᑕᕐᓇᖅᑐᓂᑦ.  

 ᓇᓗᓇᐃᖅᓯᓗᓂ ᓂᐅᖁᕆᔭᐅᑉ ᐅᖓᑖᒍᑦ 

ᐊᒻᒪ ᓴᓂᐊᒍᑦ ᐊᒡᕕᐊᖅᑐᖃᙱᓐᓂᖓᓂ 

ᐃᑳᕐᕕᐅᔪᒃᑯᑦ, ᐅᓯᓕᖅᓱᐃᕝᕕᖕᓂ ᑐᓚᒃᑕᕐᕕᓂᑦ, ᐊᒻᒪ ᐹᖃᕐᕕᐅᔪᓄᑦ 

ᐱᔪᓐᓇᑦᑎᑦᑎᕗᖅ ᐃᖏᕐᕋᓂᖃᑦᑦᑎᐊᕐᓂᕐᒧᑦ ᐅᓯᔭᓂᑦ ᐊᒻᒪ ᐊᑦᑕᓇᙱᑦᑐᒥ 

ᐊᐅᓚᑕᐅᓂᖓᓂ ᑲᑭᐊᓕᖕᒥ. 

 ᑐᓂᓯᓗᓂ ᓇᓗᓇᐃᖅᓯᓴᔪᒥ ᐱᓱᒡᕕᐅᒍᓐᓇᖅᑐᓂ ᐅᖓᓯᒃᓯᔾᔫᒥᔪᒥ ᐱᓱᒃᑐᓂ 

ᑲᑭᐊᓕᖕᓂ ᐊᐅᓚᔪᖃᖅᑎᓪᓗᒍ. 

 ᑐᓂᓯᓗᓂ ᓈᒻᒪᒃᑐᒥ ᖃᐅᒻᒪᖅᑯᑎᖃᕐᓂᖓᓂ ᑲᑭᐊᓖᑦ ᐊᐅᓚᑎᓪᓗᒋᑦ. 

 ᐊᐅᓚᑦᑎᓂᕐᒧᑦ ᖄᒃᑲᓐᓂᐊᒍᑦ ᐅᓗᕆᐊᓇᖅᑐᓄᑦ ᓯᓚᒦᑦᑐᓄᑦ ᐃᓂᖃᕐᕕᐅᔪᓂ ᐊᒻᒪ 

ᓇᑉᐸᖅᑎᕆᓂᕐᒧᑦ ᐃᓂᐅᔪᓄᑦ.  

 ᐊᓂᐊᕙᓪᓕᐊᑎᑦᑎᓂᖃᑦᑎᐊᕐᓗᓂᓗᓂ ᐃᖅᑲᓇᐃᔭᕐᕕᖕᒥ 

ᑲᑎᑉᐸᓪᓕᐊᓂᓂᖃᖅᑕᐃᓕᑦᑎᑦᑎᓂᕐᒧᑦ ᒑᓯᓂᑦ ᐊᒻᒪ ᐳᔪᐃᑦ ᑎᐱᖃᙱᑦᑐᓄᑦ. 

 ᓇᓗᓇᐃᖅᓯᓗᓂ ᑐᖅᑯᖅᑕᐅᕕᖕᓂ ᖁᓕᕈᐊᓂᑦ ᐊᑐᖅᑕᐅᔪᓂ 

ᐊᑦᑐᖏᖅᓯᒪᑦᑎᐊᕐᓂᖏᓐᓂ ᐊᒻᒪ ᓈᒻᒪᒡᓗᓂ ᖃᓄᐃᑦᑑᓂᖓᓂ ᑲᑭᐊᓕᖕᓂᑦ 

ᐊᑐᖅᑕᐅᔪᓂ ᐊᒻᒪ ᓴᙱᑦᑎᐊᕐᓗᑎᒃ ᐅᓯᔭᐅᔪᓄᑦ. 

 

ᐃᑭᓐᓂᕐᒧᑦ ᐊᑦᑕᕐᓇᖅᑐᒥᑦ ᓇᓗᓇᐃᖅᑕᐅᓯᒪᓂᖓᓂ, ᐅᓯᓂᖓᓂ ᐱᔪᓐᓇᕐᓂᖏᓐᓂᑦ, 

ᐊᒻᒪ ᑕᑯᒃᓴᐅᓂᐅᔪᑦ ᑲᑭᐊᓕᖕᒥ 

ᓂᕈᐊᖅᑕᐅᔪᒥ ᓈᒻᒪᖃᑎᖃᕆᐊᖃᖅᐳᖅ 

ᐅᑯᓇᓂ: 

 ᖃᓄᐃᑦᑑᓂᖓᓂ 

ᐅᓯᔭᐅᓂᖓᓂ/ᓱᓇᒃᑯᑖᓄᑦ; 

 ᓄᓇ; 

 ᐊᕙᑎᒧᑦ ᖃᓄᐃᓐᓂᐅᔪᒥ; ᐊᒻᒪᓗ 

 ᐃᖅᑲᓇᐃᔭᕐᕕᖕᒥ ᓴᓇᓯᒪᓂᖓ. 

ᐊᑦᑕᓇᙱᑦᑐᒥ ᐅᓯᓗᓂ ᐅᓯᓂᑦ 

ᒪᓂᕋᕐᒧᑦ ᖃᓂᓪᓗᓂ. 

ᑕᒪᒃᑭᑦ ᑲᑭᐊᓖᑦ ᒃᓯᕙᐅᑕᖃᖅᑐᓂ,  

ᐃᒃᓯᕙᐅᑕᒧᑦ ᕿᓗᐊᖃᕆᐊᖃᖅᐳᖅ. 

ᐃᖅᑲᓇᐃᔭᖅᑎᖁᑎᓕᒃ  

 

ᖃᐅᔨᒪᑦᑎᐊᕆᐊᕐᓂᐊᖅᑐᖅ 

ᐊᐅᓚᑦᑎᔨᐅᔪᖅ ᑲᑭᐊᓕᖕᒥ 

ᕿᓗᐊᖅᓯᒪᑦᑎᐊᕆᐊᓕᒃ. 

ᐊᑦᑎᒃᓯᒋᐊᖏᓐᓇᐅᔭᕐᓗᒍ ᐅᓯᔭᒥ 

ᓴᖑᓚᐅᙱᓐᓂᖓᓂ ᐊᒻᒪ ᖁᕝᕙᖅᑎᓪᓗᒍ 

ᐅᓯᔭᖓ ᐱᔭᕆᐊᖃᕌᖓᑦ ᑭᓯᐊᓂ. 

9.2 ᑲᑭᐊᓕᖕᒧᑦ ᕿᓗᐊᖓᓄᑦ ᐊᑦᑕᓇᔾᔭᐃᖅᓯᒪᓂᖅ 

ᓇᒻᒪᒃᓯᓕᑦᑎᐊᖅᓯᒪᔪᓂ ᐃᒃᓯᕙᐅᑕᓄᑦ ᕿᓗᐊᒥᑦ ᐱᓪᓚᕆᐅᕗᑦ ᐊᑦᑕᓇᙱᑦᑐᒥ 

ᐊᐅᓚᑦᑎᓂᕐᒥ ᑲᑭᐊᓕᖕᓂ. 

ᑲᑭᐊᓕᒃ ᐅᕕᖅᑎᓪᓗᒍ, ᐊᑦᑕᓇᙱᓛᖑᔪᖅ ᐃᓂᐅᔪᖅ ᐃᒃᓯᕚᕐᕕᓕᖕᒥ. 

ᐃᒃᓯᕙᐅᑕᒧᑦ ᕿᓗᐊᖓ ᐊᑦᑐᖏᖅᓯᒪᑎᑦᑎᓂᐅᒐᒥ ᐊᐅᓚᑦᑎᔨᐅᔪᒥ 

ᐊᐳᖅᑐᖃᑳᓪᓚᖕᓂᕈᓂ ᐊᒃᓴᑳᓗᓂᓘᓐᓃᑦ, ᐃᒃᓯᕙᐅᑕᖓᑕ ᕿᓗᐊᕈᑎᖓ 

ᐊᒃᑐᐃᓂᖃᕈᓐᓇᕐᒪᑦ ᐊᐅᓚᑦᑎᔨᐅᔫᑉ ᐊᐅᓚᔪᓐᓇᕐᓂᖓᓂ. ᐃᒃᓯᕙᐅᑕᐅᑉ ᕿᓗᐊᖓ 

ᓈᒻᒪᑦᑎᐊᙱᒃᑯᓂ ᐊᐅᓚᑦᑎᔨᐅᔪᒥ, ᓴᐳᔾᔨᓯᒪᙱᑐᐃᓐᓇᕆᐊᖃᕐᒪᑦ ᓴᓇᔨᐅᔪᒥ 

ᖃᓄᐃᓐᓂᐅᔪᒥ ᐊᒻᒪ ᓴᖅᑭᑎᑦᑎᒃᑲᓐᓂᕈᓐᓇᖅᐳᖅ ᖄᒃᑲᓐᓂᐊᒍᑦ ᐊᑦᑕᕐᓇᕐᓂᖓᓂ 

ᐊᒃᓴᑳᓂᐅᔪᒥ.  

ᑲᑭᐊᓕᒃ ᐃᓪᓕᕆᓯᒪᙱᒃᑯᓂ ᕿᓗᐊᕐᒥ, ᒪᓕᒡᓗᒍ ᓴᓇᓚᐅᖅᑑᑉ 

ᖃᓄᐃᓕᖓᓂᐅᓂᕆᔭᖏᓐᓂᑦ ᕿᓗᐊᕐᓄᑦ ᐃᓕᓯᓂᐅᔪᒥ. 

9.3 ᑲᑭᐊᓕᖕᒧᑦ ᓴᙱᓂᕆᔭᖓ 

ᐊᐅᓚᑦᑎᔨᐅᔪᑦ ᐅᔾᔨᖅᓱᑦᑎᐊᕆᐊᖃᖅᐳᑦ ᐊᐅᓚᑦᑎᓂᕐᒧᑦ ᖃᓄᐃᓐᓂᐅᔪᓄᑦ, ᓲᕐᓗ 

ᒪᓂᕋᐅᑦᑎᐊᙱᑦᑐᒥ ᐊᓯᔾᔨᖅᐸᓪᓕᐊᔪᒧᓪᓘᓐᓃᑦ ᖃᖓᑕ ᖃᓄᐃᓐᓂᐅᔪᓂ ᐊᒻᒪ 

ᒪᓂᕋᐅᑦᑎᐊᙱᑦᑐᒥ. ᐅᔾᔨᖅᓱᕐᓂᖃᑦᑎᐊᕆᐊᖃᖅᐳᑦ ᐊᒃᑐᐃᑦᑕᐃᓕᒪᓂᕐᒧᑦ ᓂᐅᖁᕆᔭᐅᑉ 

ᐅᖓᑖᒍᑦ ᐃᓕᓯᒪᓂᐅᔪᓂ ᓲᕐᓗ ᐃᑯᒪᓄᑦ ᐊᒻᒪ ᓱᓪᓗᑯᑖᓄᑦ. 

ᖃᓄᐃᓐᓂᐅᔪᑦ ᐊᒃᑐᐃᔪᓐᓇᖅᑐᓂ ᑲᑭᐊᓕᖕᒧᑦ ᓴᙱᓂᕆᔭᖓᓂ ᐅᑯᐊᖑᕗᑦ: 

 

 

 
 
 
 
 
ᐊ

ᐅ 

 

ᓚᑦᑎᔨᐅᔪᑦ ᓴᖑᑎᑦᑎᔭᕆᐊᖃᙱᓚᑦ ᑲᑭᐊᓕᖕᒥ 

ᖁᑦᑎᓂᖓᓂᐅᕝᕙᓘᓐᓃᑦ ᖁᕝᕙᕆᐊᖅᓯᒪᔪᒥ ᐅᓯᔭᒥᑦ, 

ᑕᒪᓐᓇ ᐊᓯᔾᔩᓲᖑᕗᖅ ᐅᓯᖓᑕ ᕿᑎᖓᓂ ᑲᑭᐊᓕᖕᒥ 

ᐊᒻᒪ ᒥᒃᖠᒋᐊᖅᑎᑦᑎᓲᖑᕗᖅ  

ᓴᙱᓂᖓᓂ ᓴᓇᕐᕈᑎᓄᑦ. ᐊᐅᓚᑦᑎᔨᐅᔪᑦ ᐅᓯᖓᓐᓂ 

ᐊᑎᒃᑎᓪᓗᐊᖅᐳᑦ ᐊᔪᕐᓇᙱᓐᓂᓕᒫᖓᓐᓂ, ᑭᓯᐊᓂ 

ᑲᑭᐊᓕᒃ ᐃᓂᒥᓃᓕᕈᓂ ᖁᕝᕙᕆᐊᖅᑎᑕᐅᓂᖓᓄᑦ 

ᐅᓯᔭᖓᓂ. 

 
 

ᒪᓂᕋᕐᒥ ᐊᒻᒪ ᓇᑎᖓᓐᓂ ᖃᓄᐃᓐᓂᐅᔪᓄᑦ 

ᐅᓯᓕᖅᓱᐃᕝᕕᖓᓂ ᑐᓂᔭᐅᓯᒪᔪᒥ 

ᖁᑦᑎᖕᓂᓕᖕᒥ 

ᐊᓯᔾᔨᓲᒥᒃ ᐊᒻᒪ ᐊᐅᓚᓲᖑᙱᑦᑐᒥ 

ᓴᙱᓂᐅᔪᑦ  

ᖁᑦᑎᓂᖓ  

ᓱᒃᑲᓂᖓ  

ᐅᓯᓕᖅᓱᐃᓂᕐᒧᑦ ᐊᑐᖅᑕᐅᕙᒃᑐᓂ 

ᑎᑭᐅᑎᓂᖓ/ᐅᑎᕐᔭᕆᐊᕐᓂᖓ 

ᐹᑕᓖᓂ ᐅᖁᒪᐃᓐᓂᖓ 

ᐊᐅᓚᑕᐅᑦᑎᐊᙱᓐᓂᐅᔪᒥ 

ᐊᒃᓴᓗᐊᖓᓂ ᐳᓪᓚᒃᓴᖅᑕᐅᑦᑎᐊᙱᓐᓂᐅᔪᒥ  

ᐱᐅᑦᑎᐊᙱᑦᑐᒥ ᐋᖅᑭᐅᒪᑎᑦᑎᓂᕐᒧᑦ  

ᓴᓗᒪᙱᓐᓂᖅ 

9.4 ᐅᓯᓂᑦ ᑲᒪᒋᔭᖃᕐᓂᖅ 

 ᐃᖅᑲᓇᐃᔭᖅᑎᖁᑎᓖᑦ ᑐᓂᓯᔭᕆᐊᖃᖅᐳᑦ ᓈᒻᒪᒃᑐᓂ ᓴᓇᕐᕈᑎᓂᑦ ᑭᕕᒃᓯᓂᕐᒧᑦ, 

ᐊᑦᑎᒋᐊᖅᓯᓂᕐᒧᑦ, ᐊᒡᔭᖅᓯᓂᕐᒧᑦ, ᑲᒪᒋᔭᖃᕐᓂᕐᒧᑦ, ᐅᓯᑲᑦᑕᕐᓂᐅᔪᒧᓪᓗ ᐅᖁᒪᐃᑦᑐᓂ 

ᐅᕝᕙᓘᓐᓃᑦ ᐊᑲᐅᙱᑦᑐᓄᑦ ᐅᓯᓂᐅᔪᓄᑦ. 

 ᐲᔭᐃᑎᓪᓗᒋᑦ ᐅᓯᔭᒥ ᑐᖅᑯᐃᕝᕕᐅᔪᒥ ᐃᓂᐅᔪᒥ, 

ᖃᓕᕇᖕᓂᐅᔪᓂ, ᖁᓕᕈᐊᕐᒥᓪᓘᓐᓃᑦ, 

ᐃᖏᕐᕋᔭᕆᐊᖃᖅᐳᖅ 

ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᑭᓇᑐᐃᓐᓇᐅᑉ 

ᐊᑦᑕᓇᔾᔭᐃᖅᓯᒪᓂᖓᓂ. 

 ᐅᓯᐅᔪᑦ ᖄᖏᐅᑎᓪᓗᐊᙱᓚᑦ ᐊᖏᓛᖓᓂ 

ᓇᓗᓇᐃᖅᑕᐅᓯᒪᓂᖓᓐᓂ ᐱᔪᓐᓇᕐᓂᖓᓂ. 

ᑲᒪᒋᓗᒋᑦ ᑕᒪᒃᑭᑦ ᐅᓯᐅᔪᑦ ᒪᓕᒡᓗᓂ ᖁᑦᑎᖕᓂᖓᓂ 

ᐊᒻᒪ ᐅᖁᒪᐃᓐᓂᖓᓂ ᑭᒡᓕᒋᔭᖏᓐᓂ ᑲᑭᐊᓕᐅᑉ 

ᐅᓯᔪᓐᓇᕐᓂᖓᓂ ᓇᓗᓇᐃᖅᓯᔾᔪᑎᖓᓐᓂ. 

 ᑲᑭᐊᓕᐅᑉ ᑕᑭᓂᖓ ᒪᕐᕉᖕᓂ−ᐱᖓᓱᓪᓗᐊᓂ 

ᐅᓯᔭᖏᑕ ᑕᑭᓂᐅᓪᓗᐊᖅᐳᑦ. 

 ᐊᐅᓚᑦᑎᔨᐅᔪᖅ ᐃᒃᓯᕚᕐᕕᖓᓃᖏᓐᓇᓪᓗᐊᖅᐳᖅ 

ᐅᓯᔭᖓ ᖁᕝᕙᖅᑎᑦᑎᓯᒪᑎᓪᓗᒍ. 

 ᐊᑐᕐᓗᓂ ᖄᒃᑲᓐᓂᐊᒍᑦ ᐸᖅᑭᓂᐅᔪᒥ ᐋᖅᑭᒃᓱᐃᑎᓪᓗᒍ, ᐊᑦᑐᖏᖅᓯᑎᓪᓗᒍ, ᐊᒻᒪ 

ᐅᓯᑲᑦᑕᖅᑎᓪᓗᒍ ᐅᓯᓂᑦ ᐊᑕᔪᖃᖅᑐᓂᑦ.  

 ᐸᖅᑭᑦᑎᐊᕐᔪᐊᕆᐊᖃᖅᐳᑦ ᐅᕕᖅᓯᑎᑦᑎᑎᓪᓗᒋᑦ ᐅᓯᔭᒥ ᓯᕗᒻᒧᑦ ᑭᖑᒻᒧᓪᓘᓐᓃᑦ. 

 ᐊᑦᑐᖏᖅᓯᒪᑦᑎᐊᖅᑐᓂ ᐅᓯᔭᑦ ᐅᕕᕈᓐᓇᖅᐳᑦ ᑲᑕᒡᓗᑎᒡᓘᓐᓃᑦ ᐊᒻᒪ 

ᐅᓗᕆᐊᓇᖅᑐᒦᑎᑦᑎᓗᓂ ᑭᓇᑐᐃᓐᓇᒥᒃ. 

 ᐊᐅᓚᔾᔭᒍᓐᓇᐃᔾᔨᑎᑦᑎᓗᓂ ᐊᒻᒪ ᐊᑦᑐᖏᑦᑎᐊᕐᓗᒍ ᓄᓇᓯᐅᒻᒥ ᐱᕐᕈᓗᐊᕿᓂᐅᔪᒧᑦ 

ᐊᐅᓚᓂᐅᔪᒧᑦ ᑲᑭᐊᓕᖕᒥ ᐃᓯᕆᐊᖃᖅᑎᓪᓗᒍ ᐊᓂᓗᓂᓘᓐᓃᑦ ᓄᓇᓯᐅᒻᒥ 

ᐅᓯᓇᓱᐊᖅᑎᓪᓗᒍ (ᐊᒃᓴᓗᐊᓄᑦ ᐊᐅᓚᔾᔭᔾᔭᐃᒃᑯᑎᒥᑦ, ᓄᓇᓯᐅᒻᒥ ᓄᖅᑲᖓᔾᔪᑎᒥᑦ, 

ᑐᓚᒃᑕᕐᕕᖕᒥ ᑮᒍᑎᓂᑦ ᐊᓯᖏᓪᓗ).  

 ᐊᐅᓚᑦᑎᔨᐅᔪᖅ ᐊᐅᓚᔾᔭᒍᓐᓇᐃᔾᔨᑎᑦᑎᓗᓂ ᐊᒻᒪ ᐊᑦᑐᖏᑦᑎᐊᕐᓗᒍ ᑲᑭᐊᓕᖕᒥ 

ᕿᒪᓚᐅᙱᓐᓂᖓᓂ ᐃᓄᖃᙱᓪᓗᓂ.  

 ᑲᑭᐊᓕᖕᓄᑦ ᐅᖓᕙᕆᐊᕈᑎᑦ, ᖃᑦᑕᖏᑦ ᐊᓯᖏᓐᓂᓪᓗ ᐊᑦᑕᑕᕈᑎᖏᓐᓂ ᐊᑦᑎᒃᓯᒪᔪᒥ 

ᐋᖅᑭᒃᓯᒪᔭᕆᐊᖃᖅᐳᑦ ᐅᕝᕙᓘᓐᓃᑦ ᐃᑲᔪᖅᓯᖅᑕᐅᓯᒪᑦᑎᐊᕐᓗᑎᒃ ᐅᐸᒃᑕᐅᓯᒪᙱᑦᑐᒧᑦ 

ᑲᑭᐊᓕᖕᒧᑦ. 

 ᐊᐅᓚᑦᑎᔨᐅᔪᖅ ᑕᑯᒃᓴᐅᓂᖃᑦᑎᐊᙱᒃᑯᓂ ᐅᓯᔭᖓᑎᒍᑦ, ᐊᐅᓚᑦᑎᔨ ᓂᕈᐊᕈᓐᓇᖅᐳᖅ 

ᐊᖁᓐᓂᖓᓂ ᑲᑭᐊᓕᖕᒥ ᑭᖑᑉᐱᐊᖅᑐᕐᓗᓂ ᐅᕝᕙᓘᓐᓃᑦ ᐊᔪᙱᑦᑎᐊᖅᑐᒥ ᐅᐊᑦᑎᔨᒥᑦ 

ᐊᔪᕆᖅᓱᐃᕙᓪᓕᐊᓗᓂ. 
 
 
 
 
 

 

ᓇᓕᐊᑐᐃᓐᓇᑦᑎᐊᖅ ᐅᓯᔭᒥ 

ᓴᓇᔨᐅᔫᑉ 

ᖁᓛᒎᕆᐊᖃᙱᑦᑎᐊᖅᐳᖅ. 

9.5   ᐅᓯᔭᒥ ᓇᓗᓇᐃᔭᐃᓂᖅ  

ᐃᖅᑲᓇᐃᔭᖅᑎᖁᑎᓖᑦ 

ᓇᓗᓇᐃᖅᓯᔭᕆᐊᖃᖅᐳᑦ ᑲᑭᐊᓖᑦ ᓴᙱᔪᒥ 

ᐊᒻᒪ ᑐᑭᓯᓇᑦᑎᐊᖅᑐᒥ ᐅᓯᔭᒥᓄᑦ 

ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᕐᒥ 

(ᐱᔪᓐᓇᕐᓂᖓᓂ ᓇᓗᓇᐃᒃᑯᑕᖅ). ᐊᑐᓂ 

ᑲᑭᐊᓕᒃ ᑐᑭᓯᓇᑦᑎᐊᖅᑐᒥ 

ᑕᑯᒃᓴᐅᓂᖃᕆᐊᖃᖅᐳᖅ ᐅᖃᐅᓯᒃᓴᓕᖕᓂ 

ᑕᑯᒃᓴᐅᑎᑦᑎᔪᒥ: 

 ᐊᖏᓛᖓ ᓇᓗᓇᐃᔭᐃᓂᐅᔪᒥ ᐅᓯᖓᓂ; 

ᐊᒻᒪᓗ 

 ᐊᔾᔨᒌᙱᓐᓂᐅᔪᒥ ᓇᓗᓇᐃᔭᐃᓂᐅᔪᓂ ᐊᑦᑕᓇᙱᑦᑐᒥ ᐱᔪᓐᓇᕐᓂᖓᓂ 

ᑎᑭᐅᒪᔭᐅᔪᓐᓇᕐᓗᓂ ᓴᓇᕐᕈᑎᓄᑦ. 

ᐃᓚᒋᐊᖅᑕᐅᓯᒪᔪᒥ ᑲᑭᐊᓕᖕᒥ 

ᐱᖃᕆᐊᖃᖅᐳᖅ ᐅᖃᐅᓯᒃᓴᓂ 

ᐊᖅᑭᒋᐊᖅᓯᒪᔭᕆᐊᖃᖅᐳᖅ 

ᑕᑯᒃᓴᐅᑎᑦᑎᓂᕐᒧᑦ ᓄᑖᖑᔪᒥ 

ᐅᓯᓂᕐᒧᑦ ᓇᓗᓇᐃᔭᐃᓂᐅᔪᓂᑦ.  
 

ᓄᑖᒥ ᐊᑦᑕᑕᓯᒥᒃ ᐊᓯᔾᔩᔪᓐᓇᖅᐳᖅ 

ᐊᑐᐃᓐᓇᐅᔪᒥ ᐅᓯᔭᐅᓂᖓᓄᑦ 

ᐱᔪᓐᓇᕐᓂᖓᓂ. ᐊᐅᓚᑦᑎᔨ 

ᓇᓗᓇᐃᖅᓯᔭᕆᐊᖃᖅᐳᖅ ᑲᑭᐊᓕᒃ 

ᐅᓯᔭᐅᕐᔪᐊᖅᓯᒪᓗᐊᙱᓐᓂᖓᓂ. 



 

 

30 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᐃᓚᓕᐅᔾᔭᐅᓯᒪᔪᖅ A: ᐊᔪᙱᓐᓂᖓᓂ ᑕᑕᑎᕆᐊᓕ 

ᑲᒪᔨᐅᔪᖅ: ᓴᓇᔨ ᖃᐅᔨᓴᕐᓗᒍ ᐊᑐᓂ ᐊᑑᓃᑦᑐᓂ ᐊᑕᐅᓯᕐᒥ ᐱᖓᓱᓂᙶᖅᑐᓂ ᐊᑐᕐᓗᑎ ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᕐᒧᑦ, ᐊᓱᐃᓛᒃ ᑎᑎᕋᕐᓗᑎ 

ᐃᑲᔪᖅᓱᖅᑐᒥ ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᕐᒧᑦ. ᐊᑦᑎᖕᓂᖅᐹᒃᑯᑦ, ᓴᓇᔨ ᑎᑭᐅᒪᑦᑎᐊᕆᐊᓕᒃ ᓂᕆᐅᒋᔭᐅᔪᓂᑦ ᐱᔪᓐᓇᖅᑎᑕᐅᓚᐅᙱᓐᓂᖓᓂ 

ᐊᐅᓚᑦᑎᓂᕐᒧᑦ ᐱᖁᑎᓂ ᐃᓄᑑᔾᔨᓗᓂ. 

ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᖅ 

ᓂᕆᐅᒋᔭᐅᔪᓂ ᖄᖏᐅᑎᔪᖅ = 3 ᓂᕆᐅᒋᔭᐅᔪᓂ ᑎᑭᐅᒪᔪᖅ = 2 ᐋᖅᑭᒋᐊᕆᐊᓕᒃ = 1 

ᐊᕕᒃᓯᒪᔪᖅ ᓇᓕᐊᒃᑰᖓᖕᒪᖔᑦ 

ᓇᓗᓇᐃᔭᐃᓂᖅ 

ᐅᖃᐅᓯᒃᓴᑦ 

ᑭᓱᑐᐃᓐᓇᕐᓄᑦ: 

ᓇᓗᓇᐃᒃᑯᑕᖃᕐᓗᓂ (ᓇᓗᓇᐃᒃᑯᑕᖅᑖᒃᑲᓂᕆᐊᓕᒃ ᐊᕐᕌᒍᑦ ᐱᖓᓱᑦ ᐊᓂᒍᕌᖓᑦ) 

ᐊᐅᓚᑦᑎᓂᕐᒧᑦ ᐱᖁᑎᓂ ᐊᒻᒪ ᑕᑯᔭᐅᑎᑦᑎᓂᕐᒥᑦ ᐃᓕᓐᓂᐊᖅᓯᒪᓂᖓ ᐊᑐᐃᓐᓇᐅᓂᖓᓄᑦ. 

  

ᐊᔪᕆᒃᓯᐅᔨᓯᒪᔪᑦ ᒪᓕᒡᓗᒋᑦ ᐊᒻᒪ ᓈᒻᒪᒃᑐᓂ ᐊᐱᖅᓱᖃᑦᑕᕐᓗᑎ ᑐᑭᓯᑦᑎᐊᕐᓂᐊᕋᕕᑦ.   

ᓴᖅᑭᔮᖅᑎᑦᑎᔪᖅ ᐊᔪᙱᓐᓂᕐᒥ ᐱᖁᑎ ᓴᓗᒪᑎᑕᐅᔪᓐᓇᕐᓗᓂ ᑲᒪᒋᔭᐅᑦᑎᐊᕐᓗᓂᓗ.   

ᑐᑭᓯᐅᒪᔪᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᒃᓴᖏᓐᓂᑦ ᐱᖁᑎᓄᑦ ᐊᒻᒪ ᓇᓗᓇᐃᔭᑦᑎᐊᕐᓗᓂᒋᑦ 

ᓈᒻᒪᒋᔭᐅᓂᖓ ᑭᒡᓕᐅᔪᑦ ᐊᔪᙱᓐᓂᖃᕐᓂᖓᓄᑦ. 

  

ᓴᖅᑭᔮᖅᑎᑦᑎᔪᖅ ᖃᐅᔨᒪᓂᖓᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᓚᑦᑎᔾᔪᓯᕐᓂᒃ.   

ᕿᒥᕐᕈᐊᖅᓯᒪᔪᖅ ᓇᖕᒥᓂᖃᖅᑎᐅᑉ ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ ᒪᓕᒐᐃᑦ 

ᐅᖃᓕᒫᒐᓂᑦ. 

  

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ [PPE]: 

ᐊᑐᐃᓐᓇᐅᔭᕆᐊᓕᒃ ᐊᑦᑎᓛᒥᒃ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂ (ᑎᓯᔪᖅ ᓇᓴᖅ, 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒡᒑᒃ, ᑐᓵᓂᕐᒧᑦ ᓴᐳᓐᓂᐊᕈᑎ, ᐊᑦᑕᓇᔾᔭᐃᖅᓯᒪᓂᕐᒧᑦ ᑲᒫᓘᒃ, ᐊᒻᒪ 

ᐊᒡᒑᒃ) ᑕᐃᒪᐃᒋᐊᖃᖅᐸ. 

  

ᐱᖁᑏᑦ ᖃᐅᔨᓴᖅᑕᐅᓂᖏᑦ: 

ᐱᓱᒃᐸᒡᓗᓂ ᕿᒥᕐᕈᐊᕐᓗᓂ (ᕿᓂᕐᓗᓂ ᐃᕐᖓᖅᓯᒪᔪᓂ, ᓱᕋᒃᓯᒪᔪᓂ) ᖃᑦᑎᕆᔾᔪᑎᓗ.   

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᑎᓄᑦ ᐊᒻᒪ ᐅᔾᔨᖅᓱᕈᑎᓄᑦ ᖃᐅᔨᓴᓲᖅ.   

ᐱᓕᕆᕙᒡᓗᓂ ᓯᕗᓂᐊᓂ-ᐋᖅᑭᐅᒪᑎᑦᑎᓂᕐᒧᑦ ᖃᐅᔨᓴᕐᓂᐅᔪᒥ/ᓄᓇᒥᙶᖅᑐᖅ 

ᐊᐅᓚᑦᑎᔾᔪᑏᑦ/ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᒋᐊᕈᑏᑦ (ᐅᕕᕐᓂᕐᒧᑦ). 

  

ᐱᔭᕇᖅᓯᓲᖅ ᓯᕗᓂᐊᓂ−ᐊᐅᓚᑦᑎᓚᐅᙱᓂᕐᓂ ᐱᓕᕆᐊᖑᔪᓄᑦ ᖃᐅᑕᒫᒥ 

ᑎᑎᖅᑕᐅᕙᓪᓕᐊᓂᐅᔪᑦ. 

  

ᑎᒥᒧᑦ ᐃᓗᐊᖅᓯᔾᔪᑏᑦ: 

ᓴᖅᑭᔮᖅᑎᑦᑎᔪᖅ ᒪᔪᕋᕐᓂᕐᒧᑦ ᒪᓕᒋᐊᓕᖕᓂ (ᐋᖅᑭᐅᒪᑎᑦᑎᓂᕐᒥ ᐱᖓᓱᓂ   



 

 

31 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᑐᙵᕕᖃᕆᐊᖃᖅᑐᒥ ᒪᓕᒋᐊᓕᖕᒥ, ᒪᔪᕋᖏᓪᓗᓂ ᓴᓇᕐᕈᑎᖃᕐᓗᓂ). 

ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᖅ 

ᓂᕆᐅᒋᔭᐅᔪᓂ ᖄᖏᐅᑎᔪᖅ = 3 ᓂᕆᐅᒋᔭᐅᔪᓂ ᑎᑭᐅᒪᔪᖅ = 2 ᐋᖅᑭᒋᐊᕆᐊᓕᒃ = 1 

ᐊᕕᒃᓯᒪᔪᖅ ᓇᓕᐊᒃᑰᖓᖕᒪᖔᑦ 

ᓇᓗᓇᐃᔭᐃᓂᖅ 

ᐅᖃᐅᓯᒃᓴᑦ 

ᐱᖁᑎᓂ ᐊᐅᓚᑦᑎᓂᖅ: 

ᐊᐅᓚᐅᑎᒥ ᐊᐅᓚᔾᔭᐃᓗᓂ ᑐᓵᓇᓱᒡᓗᓂ ᐊᔾᔨᐅᙱᑦᑐᒥ ᓂᐱᖃᕐᒪᖔᖅ 

ᐆᓇᖅᓯᕙᓪᓕᐊᓂᖓᓂ. 

  

ᓇᓗᓇᐃᔭᑦᑎᐊᕐᓗᓂᒋᑦ ᐊᑐᓂ ᐱᖁᑏᑦ ᐊᐅᓚᑦᑎᐊᕋᓗᐊᕐᒪᖔᑦ ᐊᒻᒪ ᑭᖑᑉᐱᐊᖅᑐᓂᕐᒧᑦ 

ᖁᖁᐊᕈᑎ ᐊᔪᙱᒃᑲᓗᐊᕐᒪᖔᖅ. 

  

ᓇᓗᓇᐃᔭᑦᑎᐊᕐᓗᓂᒋᑦ ᐃᖏᕐᕋᑎᑦᑎᓂᕐᒧᑦ ᐊᒻᒪ ᓄᖅᑲᖅᑎᑦᑎᓂᕐᒧᑦ ᐊᐅᓚᓂᖏᑦ.   

ᓇᓗᓇᐃᔭᑦᑎᐊᕐᓗᓂᒋᑦ ᑐᐊᕕᕐᓇᖅᑐᒃᑯᑦ ᐱᖁᑎᓂ ᖃᒥᑦᑎᓂᕐᒥᑦ ᒪᓕᒋᐊᓖᑦ (ᑐᐊᕕᕐᓇᖅᑐᒥ 

ᓄᖅᑲᑎᑦᑎᓂᕐᒧᑦ ᓇᕿᑦᑕᕆᐊᓕᒃ, ᐊᓯᖏᑦ) 

  

ᐊᐅᓚᑦᑎᓲᖅ ᐱᖁᑎᓂ ᒪᓕᒡᓗᓂ ᓴᓇᕙᒃᑐᑦ ᖃᓄᐃᑦᑑᖁᕙᒃᑕᖏᓐᓂ.   

ᖃᐅᔨᒋᐊᕐᓗᒋᑦ ᐊᕝᕕᐊᖅᑐᖃᙱᒃᑲᓗᐊᕐᒪᖔᖅ ᓇᐅᒃᑯᓕᒫᖅ ᐊᒻᒪ ᑎᓕᓯᓗᑎ 

ᑕᐅᑐᑦᑎᐅᓂᐊᖅᑐᒥ ᐃᓗᓕᖃᐅᖅᑐᒻᒪᕆᐊᓗᖕᓂ ᐃᓂᓂ. 

  

ᐊᐅᓚᑦᑎᔾᔪᑏᑦ ᐊᐅᓚᑕᐅᑦᑎᐊᕐᓗᑎ ᑕᒻᒪᖅᑕᐅᖏᓪᓗᑎ.   

ᐊᐅᓚᐅᑎᐅᑉ ᐃᖏᕐᕋᓂᖓ ᖃᓄᐃᖏᓪᓗᓂ ᐊᒻᒪ ᒪᓕᑦᑎᐊᓲᖅ/ᐃᖏᕐᕋᓲᖅ ᓱᒃᑲᓕᓗᐊᙱᑦᑐᒥ 

ᐊᒻᒪ ᐊᖅᑯᑎᖓ ᖃᐅᔨᒋᐊᕙᒡᓗᒍ ᐅᓗᕆᐊᓇᖅᑐᖃᙱᒃᑲᓗᐊᕐᒪᖔᖅ. 

  

ᓇᓗᓇᐃᔭᑦᑎᐊᕐᓗᓂᒋᑦ ᐊᔪᙱᓐᓂᖃᕐᓂᖓᓂ ᐊᑐᑦᑎᐊᕈᓐᓇᕐᓂᖓᓂ ᐱᖁᑎᓄᑦ 

ᐊᐅᓚᑦᑎᔾᔪᑎᓂ. 

  

 

ᕿᒥᕐᕈᔭᐅᓂᖓ: 

ᑕᖅᑭᖓ ᐊᒻᒪ ᐊᕐᕌᒍᖓ ᑭᖑᓪᓕᕐᒥ ᕿᒥᕐᕈᔭᐅᓂᖓᓄᑦ: 

[ᓴᓇᔨᐅᑉ ᐊᑎᖓ – ᑎᑎᕋᑐᐃᓐᓇᕐᓗᒍ]  [ᓴᓇᔨᐅᑉ ᐊᑎᓕᐅᕈᓯᐊ] [ᐊᑎᓕᐅᖅᑕᐅᔪᖅ ᐅᓪᓗᐊ] 

[ᓴᓇᔨᐅᑉ ᐊᑎᖓ – ᑎᑎᕋᑐᐃᓐᓇᕐᓗᒍ] [ᓴᓇᔨᐅᑉᐊᑎᓕᐅᕈᓯᐊ] [ᐊᑎᓕᐅᖅᑕᐅᔪᖅ ᐅᓪᓗᐊ] 

[ᓴᓇᔨᐅᑉ ᐊᑎᖓ – ᑎᑎᕋᑐᐃᓐᓇᕐᓗᒍ] [ᓴᓇᔨᐅᑉ ᐊᑎᓕᐅᕈᓯᐊ] [ᐊᑎᓕᐅᖅᑕᐅᔪᖅ ᐅᓪᓗᐊ] 

ᐃᓚᓕᐅᔾᔭᐅᓯᒪᔪᖅ B: ᓯᕗᓂᐊᓂ−ᐊᐅᓚᑕᐅᓂᖓᓄᑦ ᑎᑎᖅᑐᕈᑎ 
ᑲᑭᐊᓕᖕᒧᑦ ᓈᓴᐅᑖ:  ᐅᓪᓗᖅ:  ᓴᓇᐅᒪᓂᖓ:  ᐃᖅᑲᓇᐃᔭᕐᓂᖓ:  

ᖃᐅᔨᓴᐃᓂᖅ  ᑎᑎᖅᑐᕈᑎᒃ ᐅᖃᐅᓯᒃᓴᕐᓘᓐᓃᑦ 

ᑲᑭᐊᓕᐅᑉ ᑕᐅᑦᑐᖓ ᐱᐅᕚ ᐊᒻᒪ ᓴᓗᒪᓪᓗᓂ?  

ᐊᓂᐊᕙᓪᓕᐊᑎᑦᑎᓂᖃᑦᑎᐊᖅᐸ ᐊᐅᓚᑦᑎᓇᔭᕐᓂᕐᒧᑦ ᑲᑭᐊᓕᖕᒥ?  

ᓴᓇᓚᐅᖅᑑᑉ ᐱᔪᓐᓇᕐᓂᖓᓂ ᓵᖓ ᓴᓗᒪᕙ ᐊᒻᒪ ᐅᖃᓕᒫᒐᒃᓴᐅᕚ?  

ᓴᓇᓚᐅᖅᑑᑉ ᐊᐅᓚᑦᑎᓂᖅ ᒪᓕᒐᖓ ᐅᖃᓕᒫᒐᓂᑦ. ᐱᑕᖃᖅᐹ?  

ᖃᐅᔨᒋᐊᕐᓗᒍ ᑭᕕᒃᓯᓂᕐᒧᑦ ᐊᑕᔾᔪᑎᖏᑦ ᓇᓕᒧᓐᓂᖓᓂ ᓱᑲᖓᓂᖓᓂ, ᓱᕋᒃᓯᒪᔪᓄᑦ ᑲᑭᖅᑯᐊᖏᓐᓂ, ᓱᕋᒃᓯᒪᔪᓄᑦ ᑲᓱᕈᑕᐅᔪᓂᑦ, ᐊᒻᒪ 

ᓄᖑᑉᐸᓪᓕᐊᓂᐅᔪᓂ. 

 

ᖃᐅᔨᒋᐊᕐᓗᒍ ᑲᑭᐊᖏᑦ ᖁᐱᓯᒪᓂᐅᔪᓄᑦ, ᐊᒻᒪ ᑮᒃᓯᒪᓂᕐᒧᑦ ᑲᑭᖅᑯᐊᖏᑦ ᐊᑦᑐᖏᖅᓯᒪᑦᑎᐊᕐᓂᖏᓐᓂ.  

ᖃᐅᔨᒋᐊᕐᓗᒍ ᖃᓱᖓᔪᓂ ᕿᔾᔮᕈᑎᖏᓐᓂ ᐊᒻᒪ ᖁᐱᓯᒪᓂᐅᔪᓂ ᓂᐅᖁᕆᔭᐅᑉ ᐅᖓᑖᒍᑦ ᓴᐳᔾᔨᔾᔪᑕᐅᔪᒥ, ᑐᓄᐊᒍᑦ ᑕᖃᐃᖅᓯᕐᕕᖕᒥ, ᐊᒻᒪ 

ᐃᒃᓯᕙᐅᑕᖓ. ᕿᓗᐊᖃᖅᐹ ᐊᒻᒪᓗ ᐱᔪᓐᓇᑦᑎᐊᖅᐹ ᓈᒻᒪᒃᑐᒥᑦ? 

 

ᖃᐅᔨᒋᐊᕐᓗᒍ ᑭᕕᒍᑖ, ᐅᕕᕈᑖ ᐊᒻᒪ ᓴᓂᒻᒧᑦ ᓴᖑᑎᑦᑎᓂᕐᒧᑦ ᖁᒻᒧᒃᑕᖅᑑᑉ ᐴᖓᓂ ᐊᑦᑕᑕᑦᑎᐊᕆᐊᓗᐊᕐᒪᖔᑕ ᓇᓗᓇᐃᒃᑯᑎᖃᕐᓇᑎᒃ 

ᑯᑐᖕᓂᐅᔪᒥ ᓄᖑᑉᐸᓪᓕᐊᓂᐅᔪᒥ. 

 

ᓱᓪᓗᑯᑖᖏᑦ ᐊᒻᒪ ᐋᖅᑭᒍᑎᖏᑦ ᓄᖑᑉᐸᓪᓕᐊᓂᖃᙱᓚᑦ, ᑯᑎᖕᓂᓂ ᐊᒻᒪ ᓄᖑᑉᐸᓪᓕᐊᓂᖃᙱᓚᑦ?   

ᖃᐅᔨᒋᐊᕐᓗᒋᑦ ᐊᒃᓴᓗᐊᑦ ᖃᓱᖓᔪᓄᑦ ᐃᓚᑰᓂᐅᔪᓄᓪᓗ ᕿᔾᔮᖏᓐᓄᑦ. ᐊᒃᓴᓗᐊᑦ ᑕᒪᒃᑭᐅᒪᕙᑦ, ᐃᓚᑰᓂᖃᕐᓇᑎᒃ ᕋᐸᖏᓐᓂᑦ? ᓈᒻᒪᒃᑐᒥ 

ᐊᓂᕐᓂᒃᓴᒥ ᐳᓪᓚᖃᖅᐹ?  

 

ᐃᑯᒪᖏᑦ ᐊᒻᒪᓗ ᖁᖁᐊᕈᑎᖓ ᐊᔪᙱᓚᖅ?  

ᖃᐅᔨᒋᐊᕐᓗᒋᑦ ᐅᖅᓱᐊᓗᖏᓐᓂ ᑭᒡᓕᐅᔪᓂ.  

ᖃᐅᔨᒋᐊᕐᓗᒍ ᐃᒪᖃᐅᕐᓂᖏᓐᓂ ᑭᒡᓕᐅᔪᓂᑦ ᓄᖅᑲᖅᑕᕈᑖᓂ ᐃᒪᖓᓐᓂ, ᐊᐅᓚᐅᑎᒧᑦ ᐃᓚᒃᓴᐅᑎᖓᓂ, ᐳᓪᓚᓕᐅᑉ ᐃᒪᒃᓴᖓ, ᐊᒻᒪ 

ᓂᒡᓕᑦᑎᕈᑎ. ᑕᑯᒃᓴᐅᓂᖃᖅᐸ ᑯᑐᖕᓂᐅᔪᒥ ᑲᑭᐊᓕᐅᑉ ᐊᑖᓂ? 

 

ᖃᐅᔨᒋᐊᕐᓗᒍ ᐳᓪᓚᖕᒨᖅᑐᓂᑦ ᖃᑦᑕᖓᓂ ᑯᑐᖕᓂᐅᔪᒥ ᐅᕝᕙᓘᓐᓃᑦ ᓂᓚᖃᕐᓂᖓᓂ ᑲᑎᙵᓂᕆᔭᖓᓂ. ᐳᓪᓚᓕᖕᒧᑦ ᓴᒃᑯᐃᑦᑎᔾᔪᑎᖓ 

ᓯᒥᒃᑕᐅᑎᖓ ᑎᒃᑯᐊᖓᕙ ᑕᑉᐸᐅᖓᓗᒃᑖᖅ? ᖃᑦᑕᒧᑦ ᐊᑦᑐᖏᐅᑎᖏᑦ ᐊᑦᑕᑕᑦᑎᐊᖅᐸᑦ? 

 

ᖃᐅᔨᒋᐊᕐᓗᒍ ᖃᑦᑎᕈᑎᖓ.  

ᐊᐅᓚᐅᑎᖏᑦ ᐃᖏᕐᕋᓯᑎᓪᓗᒍ ᐊᒻᒪ ᖃᐅᔨᒋᐊᕐᓗᒍ ᐋᖅᑭᒃᓱᐃᓯᒪᔪᒥᑦ ᓇᓗᓇᐃᒃᑯᑕᖏᓐᓂ ᐅᖃᓕᒫᑦᑎᐊᕈᓐᓇᕐᓂᖓᓂ.   

ᖃᐅᔨᒋᐊᑦᑎᐊᕆᑦ ᐊᖏᓗᐊᖅᑐᒥ ᐊᐅᓚᓂᖃᓗᐊᙱᓐᓂᖓᓂ ᓴᖑᑎᑦᑎᔾᔪᑎᖓᓄᑦ ᐊᖂᑎᖓᓄᑦ.  

ᓇᐸᕈᑕᖓ ᐊᒻᒪ ᑲᑭᐊᖏᑦ ᐊᒻᒧᓲᖑᕙᑦ, ᐊᑦᑎᒃᓯᒋᐊᓲᖑᕙᑦ, ᐊᒻᒪ ᓴᓂᒻᒧᑦ ᐅᕕᓲᖑᕙᑦ ᐱᓕᕆᑦᑎᐊᖅᖢᑎᒃ?  

ᖃᐅᔨᒋᐊᕐᓗᒍ ᖂᒃᑕᖅᑐᖓ ᐱᓕᕆᑦᑎᐊᖃᑦᑕᓗᐊᕐᒪᑦ. ᐊᓯᔾᔩᓂᖓ ᐊᒃᓱᕈᓴᓲᖑᕙ?  

10 ᓴᑲᓐᓄᑦ ᐳᕋᐃᖓ ᑐᑎᒻᒥᓗᒍ. ᐅᔾᔨᕐᓇᖅᑐᒥ ᓴᖑᓂᖃᓲᖑᕙ ᐳᓪᓚᖓᓂ ᓯᕗᒻᒧᑦ ᑭᖑᑉᐱᐊᖅᑐᖅᖢᓂᓘᓐᓃᑦ ᐃᖏᕐᕋᑎᓪᓗᒍ?  

ᐃᓚᐅᑎᓪᓗᒍ ᓄᖅᑲᖓᓂᕐᒧᑦ ᓄᖅᑲᕈᑎᖓᓂ ᓯᕗᒻᒧᑦ ᐊᒻᒪ ᑭᖑᑉᐱᐊᖅᑐᕐᓂᕐᒧᑦ.  

ᐹᑕᓖᖓ ᑲᑭᐊᓕᐅᑉ ᑕᐅᑦᑐᖓ ᐱᐅᕚ ᐊᒻᒪ ᓴᙱᒃᑎᒋᐊᖅᓯᒪᑦᑎᐊᖅᖢᓂ?  

ᑲᑎᙵᔾᔪᑎᖏᑦ ᓱᑲᓯᒪᑦᑎᐊᖅᐸᑦ? ᐊᓂᐊᑎᑦᑎᕙᓪᓕᐊᓂᕐᒧᑦ ᓇᓗᓇᐃᕈᑎᖓ ᑕᑯᒃᓴᐅᑎᑦᑎᕙ ᓈᒻᒪᒃᑐᒥ ᓴᙱᒃᑎᑦᑎᓯᒪᓂᐅᔪᒥ 

ᐃᖏᕐᕋᓯᑎᖦᖢᒍ? 

 

ᐅᓂᒃᑳᕆᓗᑎᑦ ᓇᓂᔭᕐᓂᑦ ᐊᖓᔪᖅᑳᕐᓄᑦ ᐃᕐᙲᓐᓇᑲᐅᑎᒋ (ᐃᓕᓗᒍ ᑎᑎᕋᐅᓯᕐᓂᑦ ᐅᕗᖓ): 

ᐊᐅᓚᑦᑎᔨ: _____________________________________ ᐊᑎᓕᐅᕐᕕᒃ: ___________________________________ 



 

 

33 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ | ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 

ᐃᓚᓕᐅᔾᔭᐅᓯᒪᔪᖅ C: ᑲᑭᐊᓕᒃ ᐊᒡᒐᒧᑦ ᓇᓗᓇᐃᔭᐅᑎᑦ  

 

 

 

 

 

 

 

 

 

 

ᑐᐊᕕᕐᓇᖅᑐᒥ ᓄᖅᑲᑎᑦᑎᓂᕐᒧᑦ 

 

 

 

 

 

 

 

 

 

 

ᓄᖅᑲᕐᓂᖅ 

 

 

 

 

 

 

 

 

 

 

ᓄᖅᑲᕐᓗᑎᑦ ᐊᐅᓚᐅᑎ 

 

 

 

 

 

 

 

 

 

 

ᑭᓱᓕᒫᓂᒃ ᓄᖅᑲᖅᑎᑦᑎᓚᐅᑲᖕᓂᖅ 

 

 

 

 

 

 

 

 

 

 

ᖁᕝᕙᖅᑎᓪᓗᒍ ᐅᓯᔭᖅ 

 

 

 

 

 

 

 

 

 

 

ᐊᑦᑎᒃᓯᒋᐊᕐᓗᒍ ᐅᓯᔭᖅ 

 

 

 

 

 

 

 

 

 

 

ᖁᕝᕙᖅᑎᓪᓗᒍ ᐅᓯᔭᖅ ᓱᒃᑲᐃᑦᑐᒥ 

 

 

 

 

 

 

 

 

 

 

ᐊᑦᑎᒃᓯᒋᐊᕐᓗᒍ ᐅᓯᔭᖅ ᓱᒃᑲᐃᑦᑐᒥ 

 

 

 

 

 

 

 

 

 

ᐃᒪᓐᓇ ᐅᖓᓯᒃᑎᒋᔪᒥ ᐃᖏᕐᕋᔭᕆᐊᖃᕐᓂᖅ 

 

 

 

 

 

 

 

 

 

 

ᓴᖑᑎᓪᓗᒍ ᑲᑭᐊᖏᑦ ᑕᑉᐸᐅᖓ 

 

 

 

 

 

 

 

 

 

 

ᓴᖑᑎᓪᓗᒍ ᑲᑭᐊᖏᑦ ᑕᐅᓄᖓ 

 

ᐊᐅᓚᑦᑎᔨᐅᔪᖅ ᑭᐅᔭᕆᐊᖃᖅᐳᖅ ᑭᓯᐊᓂ 

ᓇᓗᓇᐃᔭᐅᑎᓂᑦ ᓇᓗᓇᐃᖅᑕᐅᓯᒪᔪᒧᑦ 

ᐅᐊᑦᑎᔨᐅᔪᒥᑦ. 

 

ᑕᐃᒪᐃᙱᓐᓂᑐᐊᖑᔪᖅ ᑭᓇᑐᐃᓐᓇᑦᑎᐊᖅ 

ᑐᓂᓯᒍᓂ ᑐᐊᕕᕐᓇᖅᑐᓂ ᓄᖅᑲᕐᓗᑎᑦ 

ᓇᓗᓇᐃᖅᓯᔾᔪᑎᒥᒃ, ᐊᐅᓚᑦᑎᔨ ᒪᓕᒋᐊᖃᖅᐸᖓ. 

 

ᑎᑎᕋᖅᑕᐅᔪᓐᓇᖅᑐᒥ ᐆᒪᙵᑦ ᐊᒑᓄᑦ ᓇᓗᓇᐃᔭᐅᑎᓂᑦ, ᐅᕗᙵᕆᑦ www.wscc.nt.ca  

http://www.wscc.nt.ca/iu/health-safety-iu/ohs-information-iu/codes-practice-iu


ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᑐᐊᕕᕐᓇᖅᑐᒥ ᐅᓂᒃᑳᕆᓂᖅ  

ᐃᑲᕐᕋᓄᑦ−24-ᓄᑦ ᖃᓄᐃᑦᑐᕕᓂᕐᓂ ᐅᓂᒃᑳᓕᐅᕐᓂᕐᒧᑦ ᐅᖃᓗᒡᕕᒃᓴᖅ 

1 800 661-0792 

 

 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐱᓕᕆᔾᔪᓯᐅᔪᓄᑦ ᐅᖃᐅᓯᐅᑉ ᐊᓯᐊᒍᑦ ᐱᒍᒪᓐᓂᕈᕕᐅᒃ, ᖃᐅᔨᒋᐊᕐᕕᐅᔪᓐᓇᖅᑐᑦ. 

 

ᐅᕐᕈᔾᔭᐃᒃᑯᑎᓕᖕᒥ ᑲᑭᐊᓖᑦ 
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 


